
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

መንግሥት የሕዝብ ዕድገትና ... ወደ ገጽ 6 ዞሯል

ሕወሓት በስምምነቱ ... ወደ ገጽ 6 ዞሯል“የአፍሪካ ፍላጎት ... ወደ ገጽ 6 ዞሯል

በከተሞች ቋሚ ንብረት ላይ ታክስ 
ለመጣል የቀረበው የውሳኔ 

ሃሳብ ጸደቀ

ጌትነት ምህረቴ

አዲስ አበባ፡- መንግሥት የሕዝብ ዕድገትና የኢኮኖሚ 
ልማትን የተመጣጠነ ለማድረግ ፈርጀ ብዙ ሥራዎችን 
እየሠራ መሆኑ  ተገለጸ። ዘላቂ ሰላምና የኢኮኖሚ ልማትን 
ለማረጋገጥ በሥነ ምግባር የታነጸ፤ የሥራ ባህሉ የዳበረና 
አገሩን የሚወድ ዜጋ ማፍራት ላይ ትኩረት ሰጥቶ  

መንግሥት የሕዝብ ዕድገትና የኢኮኖሚ ልማትን 
ለማመጣጠን እየሠራ መሆኑ ተገለጸ

- ዘላቂ ሰላምን ለማረጋገጥ በሥነ ምግባር የታነጸ ዜጋ ማፍራት ያስፈልጋል
መሥራት እንደሚያስፈልግም ምሑራን አመልክተዋል።

የፕላንና ልማት ሚኒስትር ዶክተር ፍፁም አሰፋ 
“ሕዝባችን ዐቅማችን” በሚል መሪ ቃል በጠቅላይ 
ሚኒስትር ጽሕፈት ቤት የአዲስ ወግ ውይይት ሲካሄድ 
እንደገለጹት፤መንግሥት ሥነ ሕዝብና የኢኮኖሚ ልማትን 
ለማመጣጠን በግብርና፣ በትምህርት፣ በጤና፣ በሥራ 
ዕድል ፈጠራና በሳይንስና ቴክኖሎጂዎች ፈረጀ ብዙ 

ሥራዎችን እየሠራ ይገኛል።
ፈጣን የሕዝብ ዕድገትን ወደ ትሩፋት መቀየር 

የሚቻለው ጊዜውን በዋጀ ዕውቀትና ክህሎት የዳበረ፣ 
ጤናው የተጠበቀ፣ አስተማማኝ የገቢ አቅም ያለው 
ኅብረተሰብ ሲኖር ነው ያሉት ዶክተር ፍጹም፤ በዕውቀትና 
በክህሎት የዳበረ ማኅበረሰብ ለመፍጠር መንግሥት 

አዲሱ ገረመው

አዲስ አበባ፡-  የአፍሪካ ፍላጎት በቻይና-አፍሪካ 
ትብብር ውስጥ ቅድሚያ የሚሰጠው ጉዳይ መሆኑን 
የቻይና ሕዝባዊ ሪፐብሊክ የውጭ ጉዳይ ሚኒስትር 
ገለጹ። የአፍሪካ የበሽታ መቆጣጠሪያና መከላከያ ዋና 
መሥሪያ ቤት ትላንት ተመርቋል። 

የአፍሪካ ኅብረት ኮሚሽን ሊቀመንበር ሙሳፋኪ 
መሃመትና የቻይና ውጭ ጉዳይ ሚኒስትር ቺን ጋንግ 
በአዲስ አበባ የተገነባውን የአፍሪካ የበሽታ መቆጣጠሪያና 
መከላከያ ዋና መሥሪያ ቤት መርቀዋል። 

ሚኒስትሩ ቺን ጋንግ በወቅቱ ባደረጉት ንግግር 
ቻይና አጠቃላይ የአፍሪካ የግብርና ልማት መርሐ ግብር 
ከመሳሰሉት የአፍሪካ የልማት ስትራቴጂዎች ጋር እንዴት 
በተሻለ ሁኔታ መጣጣም እንደምትችል ተጨማሪ ጥናት

“የአፍሪካ ፍላጎት በቻይና-አፍሪካ ትብብር ውስጥ 
ቅድሚያ የሚሰጠው ነው”

- ቺን ጋንግ
 የቻይና ሕዝባዊ ሪፐብሊክ የውጭ ጉዳይ ሚኒስትር 

በጋዜጣው ሪፖርተር

አዲስ አበባ፡- በደቡብ አፍሪካ እና በኬንያ በተደረሰው 
ሥምምነት መሠረት ሕወሓት ከባድ መሣሪያዎችን 
ለፌዴራል መንግሥት ማስረከብ መጀመሩን የሀገር 
መከላከያ ሠራዊት አስታወቀ፡፡ በዚህ የመጀመሪያ ዙር 
የርክክብ ሥነሥርዓት ላይ የተለያዩ ሀገራት ወታደራዊ 
ታዛቢዎችና የአፍሪካ ኅብረት ታዛቢ አረካካቢ ኮሚቴዎች  
ተገኝተዋል። 

ርክክቡ ከመቀሌ ከተማ 36 ኪሎ ሜትር ርቀት 
ላይ በሚገኘው “አጉላዕ ካምፕ” የተከናወነ መሆኑም 
ታውቋል፡፡

ሕወሓት በስምምነቱ መሠረት 
ከባድ መሣሪያዎችን 

ማስረከብ ጀመረ

ልጅዓለም ፍቅሬ 

አዲስ አበባ፡- በተለያዩ አካባቢዎች የሚከሰቱ 
የሰብዓዊ መብት ጥሰቶችን በመከላከል ሰብዓዊ መብትን 
ይበልጥ እያስከበሩ መሄድ አንድነትና የሀገር ፍቅር ስሜትን 
ለማጠንከር እንደሚረዳ የደብረ ማርቆስ ዩኒቨርስቲ 
የአካዳሚክ ጉዳዮች ዘርፍ ምክትል ፕሬዚዳንት ይሄይስ 
አረጉ(ዶክተር) ተናገሩ። ዩኒቨርስቲው ማኅበራዊና ሕጋዊ 
ሽፋን ለሚፈልጉ ሰዎች የነጻ የሕግ አገልግሎት እየሰጠ ነው።

የዩኒቨርሲቲው ምክትል ፕሬዚዳንት ይሄይስ 
አረጉ(ዶክተር) ለኢትዮጵያ ፕሬስ ድርጅት እንደገለጹት፤ 
የደብረ ማርቆስ ዩኒቨርሲቲ ሰውን ከሰውነቱ ለማስታረቅና 
በተለያዩ ጊዜያት የሚያጋጥሙ የሰብዓዊ መብት ጥሰቶች 
እንዲቀንሱ አበክሮ እየሠራ ነው።

ለሰብዓዊ መብት ጥሰት ተጋላጭ ለሆኑ አካላት 
በተለይ ሴቶችና ሕጻናት እንዲሁም አረጋውያንና ወጣቶች 
ላይ ትኩረት ያደረገ የማማከር፣ ችግር በገጠማቸው ጊዜ 
ምን ማድረግ እንዳለባቸውና ጉዳዩን እንዴት መያዝ 
እንዳለባቸው የሚያሳዩ ትምህርታዊ ሥራዎች ላይ ትኩረት 
ሰጥቶ እየሠራ መሆኑንም አስታውቀዋል።

በተለያዩ አካባቢዎች የሰብዓዊ መብት ጥሰቶች 
ይፈጽማሉ፤ የሰብዓዊ መብት ጥሰቶቹ ይዘት ዓይነት 
የተለያየና መፍትሔ የሚያስፈልገው ቢሆንም 
ዩኒቨርሲቲዎች እነዚህን የመብት ጥሰቶች እንዳይፈጸሙ 
በመከላከልም ሆነ ከተፈጸሙም በኋላ አስፈላጊው እርምት 
እንዲወሰድባቸው ጥረት ማድረግ አለባቸው ብለዋል።

ዩኒቨርሲቲው በሰብዓዊ መብት ጥሰት ላይ የበኩሉን 
አስተዋፅዖ ለማበርከት እየሠራ መሆኑን በመጥቀስ፤ 
በሰብዓዊ መብት ጥሰቶችን መከላከል በሚቻልባቸው 
ጉዳዮች ላይ የተለያዩ ስልጠናዎች ሰጥቷል ብለዋል። 
ለማኅበረሰቡም የሙያዊ ድጋፍ በማድረግ እንዲሁም 
ማኅበራዊና ሕጋዊ ሽፋን ለሚፈልጉ ሰዎች የነጻ የሕግ 
አገልግሎት በመስጠት እየሠራ እንደሚገኝ ገልጸዋል። 

ዩኒቨርሲቲው በቅርቡ ከኢትዮጵያ ሰብዓዊ መብት 
ተሟጋቾች ማዕከል (EHRDC) ከተባለ ግብረ-ሰናይ 
ድርጅት ጋር ስምምነት በማድረግ ዘርፉ ላይ ውጤታማ 
ሥራ ለመሥራት ዝግጅቱን ማጠናከሩን ተናግረዋል።

የሰብዓዊ መብት ጥሰቶችን ቀድሞ ለመከላከል 
በሚደረገው ጥረት ቢጠናከር ዜጎች ከቦታ ቦታ 
ተዘዋውረው በነጻነት የሚሠሩበትን መንገድ ይበልጥ 
መፍጠር ይቻላል ያሉት ምክትል ፕሬዚዳንቱ፤ ሰብዓዊ 
መብትን ይበልጥ እያስከበሩ መሄድ አንድነትና የሀገር ፍቅር 
ስሜት ለማጠንከር እንደሚያግዝ አስረድተዋል። 

ኅብረተሰቡ ልዩነቶችን ማክበር አብሮ የመኖር መርሕ 
በይበልጥ እያዳበረ እንዲሄድ ሰብዓዊ መብቶችን እያከበረ 
እንዲጓዝ በማስተማር ሀገርን መለወጥ የሚያስችል አቅም 
መፍጠር እንደሚቻል ገልጸዋል። 

ዩኒቨርሲቲው በተማሪዎች ላይ የሰብዓዊ መብት 
አጠባበቅ በተመለከተ ስልጠናው እየተሰጣቸው መሆኑን 
ጠቁመው፤  ተመሳሳይ ጥረቶች ተጠናክረው በተለያዩ 
የትምህርት ተቋማትም መቅረብ እንዳለባቸው ተናግረዋል።  

የኢትዮጵያ ሕዝብ ብዙ የሚኮራበት ባሕል፣ ወግ-
ልማድ ፣ታሪክና አብሮ የመኖር ጥበብ ያለው ሕዝብ 
በመሆኑ ሁሉም ዜጋ ቂም በቀልና ጥላቻን አስወግዶ 
በመተሳሰብና በመረዳዳት አብሮ የመኖርን እሴት ማዳበር 
ይገባዋል። ይህን እሴቱን ማጠናከር ከተቻለ የሰብዓዊ 
መብት ጥሰቶችንም በከፍተኛ ሁኔታ መቀነስ የሚቻልበት 
ዕድል ሰፊ መሆኑን ነው ብለዋል። 

ዶክተር ይሄይስ እንደገለጹት፤ ከፍተኛ የትምህርት 
ተቋማትም አብሮ የመኖር እሴቶችን በሳይንሳዊ መንገድ 
በማዳበርና የሰብዓዊ መብት ጥሰቶች ላይ ያለውን ግንዛቤ 
በማስፋት ይበልጥ የሚሠሩበትን መንገድ ማመቻቸት 
ይገባል። 

 “ሰብዓዊ መብትን ይበልጥ እያስከበሩ 
መሄድ አንድነትና የሀገር ፍቅር 
ስሜትን ለማጠናከር ያግዛል”

- ይሄይስ አረጉ(ዶክተር)
  የደብረ ማርቆስ ዩኒቨርስቲ 
  ምክትል ፕሬዚዳንት

በጋዜጣው ሪፖርተር

አዲስ አበባ፡- ኢትዮጵያ የሥጋ ምርቷን ወደ ቻይና 
እና ኢንዶኔዥያ ገበያዎች ለመላክ የሚያስችሉ የዝግጅት 
ሥራዎችን እያከናወነች መሆኑን የኢትዮጵያ ግብርና 
ባለሥልጣን አስታወቀ።

የባለሥልጣኑ የኤክስፖርት ቄራ ቁጥጥርና ፈቃድ 
ዳይሬክተር ዶክተር አያሌው ሹመት ለኢዜአ እንዳሉት፤ 
ኢትዮጵያ በዓመት ከ200 ሺህ ቶን በላይ የሥጋ ምርት 
ለውጭ ገበያ የማቅረብ አቅም ቢኖራትም አሁናዊ 
አቅርቦቷ ግን ከ22 ሺህ ቶን አይበልጥም።

በዚህም የሥጋ ምርት መዳረሻ ከሆኑ የመካከለኛው 
ምስራቅ ሀገራት በተጨማሪ ወደ ሩቅ ምስራቅ ገበያ 
ለማስፋት እየሠራች መሆኗን ገልጸዋል።

ከሦስት ዓመታት ወዲህ በዘርፉ ላይ በተሠሩ 
ሥራዎች ከመካከለኛው ምሥራቅ በተጨማሪ ወደ 
ቬትናም እና ኮሞሮስ የሥጋ ምርቷን ማቅረብ መጀመሯን 
ጠቅሰዋል።

ከዚህ በፊት ምርቱን በቋሚነት ከምትልክባቸው 
የተባበሩት ዓረብ ኢምሬትስ፣ ሳዑዲ አረቢያና ኳታር 
በተጨማሪ ወደ ቻይና እና ኢንዶኔዥያ ገበያ ለመግባት 
ቅድመ-ዝግጅት እያደረገች መሆኑን ነው የጠቀሱት።

ወደ ገበያው ለመግባትም ከዲፕሎማሲያዊ ጥረቶች 
ባሻገር በሥጋ ምርት አቅርቦት ዙሪያ ላይ የተለያዩ ጥናቶች 
እየተከናወኑ ስለመሆኑ አንስተዋል።

በባለሥልጣኑ የእንስሳት ምርት ጥራትና ቁጥጥር 
ባለሙያ ዶክተር በላቸው ባጫ በበኩላቸው፤ ለውጭ 
ገበያ የሚቀርበውን የሥጋ ምርት ጥራቱን ለማረጋገጥ 
የተለያዩ ሥራዎች እየተከናወኑ ነው ብለዋል።

በዚህም የላቦራቶሪ ምርመራ ሥራዎችን በማጠናከር 

ኢትዮጵያ የሥጋ ምርቷን ወደ ቻይና እና 
ኢንዶኔዥያ ልትልክ ነው

የምርት ጥራቱን፣ ደኅንነቱን የማስጠበቅ እና የሥጋ ምርትን 
ለመጨመር አየተሠራ እንደሚገኝም አስገንዝበዋል።

ወደ ቻይና እና ኢንዶኔዥያ የሚላኩ የሥጋ 
ምርቶችንም ሀገራቱ በሚፈልጉት መንገድ ፍተሻዎች 
እየተደረጉ መሆኑን ነው የተናገሩት።

ላቦራቶሪው በአሁኑ ወቅት ከሚገኙ የጥራት ፍተሻ 
ላቦራቶሪዎች ተርታ በሚመደብ መልኩ የተደራጀ 
መሆኑን የጠቀሱት ዶክተር በላቸው፤ ዓለም አቀፍ 
እውቅና እንዲያገኝም እየተሠራ መሆኑን ጠቅሰዋል።

ባለፉት ስድስት ወራት ለውጭ ገበያ ከቀረበ የሥጋ 
ምርት 50 ሚሊዮን ዶላር የውጭ ምንዛሪ መገኘቱን 
የኢትዮጵያ ግብርና ባለሥልጣን ጠቁሟል።

የኢትዮጵያ የሥጋ ምርት በጥራት ተመራጭ 

አመለወርቅ ከበደ

አዲስ አበባ፡- በ13 የምገባ ማዕከላት 30 ሺህ የሚጠጉ 
ተመጋቢዎችን ለማስተናገድ የሚያስችል አቅም ፈጥሮ 
እየሠራ መሆኑን የአዲስ አበባ ከተማ የምገባ ኤጀንሲ 
አስታወቀ።

በአዲስ አበባ ከተማ ምገባ ኤጀንሲ የማኅበረሰብ 
ምገባ ዋና ዳይሬክተር ወይዘሮ አንችነሽ ተስፋዬ 
ለኢትዮጵያ ፕሬስ ድርጅት እንደገለጹት፤ የአዲስ አበባ 
ከተማ የማኅበረሰብ ምገባ ተቋም በ13 የምገባ ማዕከላት 
እስከ 30 ሺህ የሚጠጉ ተመጋቢዎችን የማስተናገድ 
አቅም ፈጥሯል። 

በአሁኑ ጊዜ በየማዕከላቱ 3 ሺህ የሚጠጉ በራሳቸው 
አቅም መመገብ የማይችሉ ዜጎችን በጊዜያዊ እና 
በቋሚነት እየመገበ ይገኛል። 

ዜጎች በቋሚነት አልያም በጊዜያዊነት እንዲመገቡ 
የሚደረጉት ያላቸውን አቅም በማየት እንደሆነ የገለጹት 
ኃላፊዋ፤ የመሥራት አቅም ያላቸው ዜጎች ከአጭር ጊዜ 
ምገባ በኋላ ወደ ሥራ እንዲሠማሩና እንዲቋቋሙ የማገዝ 
ተግባራት በተቋሙ እንደሚከናወንም አስታውቀዋል።

በዚህም ወጣቶች እና እናቶች የራሳቸው ሕልም 
እንዲኖራቸው ለማድረግ የሥራ ዕድል እየፈጠረ 
እንደሚገኝ ገልጸው፤ ከምገባው ጎንለጎን ተገልጋዮች 
ካሉበት የኑሮ ደረጃ ወጥተው የራሳቸውን ሕይወት 
እንዲያሻሽሉ የተለያዩ ድጋፎች እየተደረጉ እንደሆነ 
ጠቅሰዋል። 

እንደ ወይዘሮ አንቺነሽ ገለጻ፤ በዚህ በጎ ተግባር 
የተለያዩ የመንግሥት ተቋማት፣ የሀይማኖት፣ የበጎ 
አድራጎት፣ የሕክምና አገልግሎት የሚሰጡ ተቋማት፣ 
ባንኮች እና ሆቴሎች እየተሳተፉ ይገኛሉ። በዚህም 
የምገባ ማዕከል ቀደም ተብሎ የተጀመረው ተግባር 
እራሳቸውን በምግብ መደጎም ያልቻሉ ዜጎችን መመገብ 
የነበረ ቢሆንም አሁን ላይ ከምገባው ጎን ለጎን የተለያዩ 

የሥራ ዕድሎችን፣ የአቅም ማጎልበቻ ሥልጠናዎችን እና 
የምክር አገልግሎቶችን እየሰጡ ይገኛሉ ብለዋል።

አንድ አንድ ጊዜ ለተወሰነ ጊዜ ብቻ ድጋፍ ፈልገው 
የሚመጡ ሰዎች አሉ ያሉት ዳይሬክተሯ፤ ኑሯቸው 
ከእጅ ወደአፍ ሆኖባቸው ሥራ አቋርጠው ሥራ 
እስኪጀምሩ፤ ታመው ጤናቸው እስኪመለስላቸው፤ 
በተለያዩ ቤተሰባዊ ችግሮች ምክንያት ለጥቂት ጊዜያት 
ወደዚህ ማዕከል የሚመጡ እና አማራጭ አጥተው 
በቋሚነት ድጋፍ የሚፈልጉ እንዳሉም ጠቅሰው፤ ተቋሙ 
የሁሉንም መረጃ በማደራጀት አገልግሎት በመስጠት 
ላይ ነው ብለዋል። 

የሥራ ዕድል በማጣት እና የጤና ቀውስ 
አጋጥሟቸው የሚመጡ ተገልጋዮችን ማዕከሉ 
ከተከፈተበት የወረዳ አስተዳዳሪ ጋር በመነጋገር የሥራ 
ዕድል እና የጤና መድን ሽፋን እንዲያገኙ እየተደረገ 

ኤጀንሲው በ13 ማዕከላት ለ30 ሺህ ዜጎች 
ምገባ እያካሄደ ነው

እንደሚገኝም አክለዋል። 
በተጨማሪም የሥራ ዕድል ለመፍጠር በተደረገ 

ጥረት እናቶችን የልብስ ስፌት በማሰልጠን ማዕከሉ 
ውስጥ የልብስ ስፌት መሣሪያ በመግዛት የሴቶች 
የንጽሕና መጠበቂያ በማምረት ላይ ይገኛሉ ብለዋል። 
አጫጭር ሥልጠናዎችን በመስጠት በቋሚነትና 
በኮንትራት የተቀጠሩ ወጣቶችም እንዳሉ ገልጸው፤ 
ለአብነትም ሚድሮክ ኢንቨስትመንት ግሩፕ 80 
የሚሆኑ ዜጎችን መቅጠሩን አንስተዋል።

ወይዘሮ አንችነሽ እንደገለጹት፤ የምገባ ማዕከሎቹ 
የሚተዳደሩት በበጎ አድራጊ ተቋማትና ግለሰቦች ሲሆን 
መንግሥት ቦታውን በማመቻቸት ማዕከሉ ውስጥ 
የሚሠሩ ሠራተኞችን ሲቀጥር የበሰሉ ምግቦችንም 
ሆነ ማዕከሉ ውስጥ የሚዘጋጁ የምግብ ግብዓቶችን 
የሚያቀርቡት በጎ አድራጊ ድርጅቶች ናቸው። 

ቢሆንም በሕገ-ወጥ የቁም እንስሳት ንግድ፣ ከእርባታ 
እስከ ኤክስፖርት ባሉ የእሴት ሰንሰለት ችግሮች ሳቢያ 
በሚፈለገው ደረጃ እንዳላደገ ዶክተር አያሌው ገልጸዋል።

በዚህም ተግዳሮቶቹን በማስተካከል የወጪ ምርት 
መጠኑን ለማሳደግ በርካታ ሥራዎች እየተከናወኑ መሆኑን 
ተናግረዋል።

ባለፈው ዓመት በታሪክ ከፍተኛ የተባለ 22 ሺህ ቶን 
በላይ የሥጋ ምርት ለውጭ ገበያ ቀርቦ 119 ሚሊዮን ዶላር 
የውጭ ምንዛሪ ገቢ መገኘቱን አስታውሰዋል።

በተያዘው በጀት ዓመትም 28 ሺህ ቶን የሥጋ ምርት 
ለመላክ መታቀዱን ገልጸው፤ ባለፉት ስድስት ወራት 7 
ሺህ 200 ቶን ለውጭ ገበያ በማቅረብ 50 ሚሊዮን ዶላር 
የሚጠጋ ገቢ መገኘቱንም ጠቅሰዋል።

ዜና

ገጽ 3

መክሊት ወንድወሰን

አዲስ አበባ፡- በአዲስ አበባ በኢምፔሪያል አካባቢ 
የሚገኘው የመሸጋጋሪ ድልድይ ግንባታ በጥር ወር 
ተጠናቅቆ  ሙሉ በሙሉ አገልግሎት እንደሚጀምር 
የአዲስ አበባ መንገዶች ባለስልጣን አስታወቀ። 

የባለስልጣኑ ምክትል ዋና ዳይሬክተር አቶ 
ኢያሱ ሰለሞን በተለይ ለኢትዮጵያ ፕሬስ ድርጅት 
እንደተናገሩት፣ ከወሰን ከመገናኛ ወደ ቦሌ የሚወስደው 
መንገድ ድልድይን ጨምሮ የግራ መስመር  ግንባታው 
በቀጣዩ ወር ሙሉ በሙሉ ተጠናቅቆ አገልግሎት መስጠት 
ይጀምራል። የመንገዱ ቀኝ መስመር ግንባታ ተጠናቅቆ  
አገልግሎት መስጠት ላይ ይገኛል።

የማሳለጫ ድልድዩ 1 ነጥብ 8 ኪሎ ሜትር ርዝመት፤ 
40 ሜትር የጎን ስፋት እና 3 ሜትር ቁመት ያለው መሆኑን 
ምክትል ዋና ዳይሬክተሩ አብራርተዋል። 

የድልድዩ ግንባታ በቻይና ፈርስት ሃይ ዋይ 
ኢንጂነሪንግ የመንገድ ሥራ ተቋራጭ እየተከናወነ 
መሆኑንና የግንባታው ወጪም  800 ሚሊዮን ብር 
መሆኑን የገለጹት አቶ ኢያሱ፤ስታዲያ ኢንጂነሪንግ 
የተባለ ድርጅት የቁጥጥር ሥራውን እንደሚያከናውን 
አመልክተዋል።  

ሥራውን በተያዘለት እቅድ መሠረት ለማጠናቀቅ 
ግንባታው በከፍተኛ ፍጥነትና ጥራት እየተከናወነ ነው 
ያሉት ምክትል ዋና ዳይሬክተሩ፤ በተመሳሳይ መልኩ 
ቦሌ ሚካኤል ፤ ኢምፔሪያል እና ለቡ ተብለው በሚጠሩ 
መጋጠሚያ መስመሮች ላይ የማሳለጫ ድልድይ ግንባታ 

ኢምፔሪያል አካባቢ የሚገኘው የመሸጋገሪያ ድልድይ 
ግንባታ በጥር ወር ይጠናቀቃል

ሥራም እየተከናወነ መሆኑን  ገልጸዋል።
በአዲስ አበባ በዋና ዋና የመጋጠሚያ መንገዶች ላይ 

እየተሠሩ ካሉት የማሳለጫ ድልድዮች ይህ ድልድል አንዱ 
ሲሆን  ግንባታው ሲጠናቀቅ በአካባቢው በመስቀለኛ 
መንገዶች ላይ የሚስተዋለውን የትራፊክ መጨናነቅ 
በተለየ መልኩ ይቀርፈዋል ብለዋል። 

አሁን ላይ አጠቃላይ የፕሮጀክቱ አፈጻጸም 61 ነጥብ 
5 በመቶ መድረሱን የገለጹት አቶ ኢያሱ፤ ከድልድዩ 
ስር ያለው መንገድም የአፈር ቆረጣ፤ የፍሳሽ ማስወገጃ 
ግንባታ፣ የገረጋንቲና አፈር ሙሌት ሥራ እየተከናወነ 

እንደሚገኝም አንስተዋል።
አቶ ኢያሱ፣ የውስጠኛው የቀለበት መንገድ ብለን 

የምንጠራው ወደ 37 ኪሎ ሜትር ርቀት የሚሸፍነው 
መንገድ ከፍተኛ የተሽከርካሪ ቁጥር እያስተናገደ እንዳለ 
አስታውሰው፤ ከተማዋ አሁን በደረሰችበት የትራፊክ 
ፍሰት እድገት አንጻር የተሻለ አገልግሎት እንዲሰጥ 
ከማስቻል ጋር ተያይዞ ለመንገዱ ጥገና በተያያዥነት 
እየተሠራ ይገኛል ብለዋል። 

ኅብረተሰቡ ድልድዩንም ጨምሮ በመዲናዋ 
የሚገኙት መንገዶች በባለቤትነት ስሜት በመንከባከብ 
እንዲጠቀምም ጠይቀዋል። 

ክፍለዮሐንስ አንበርብር

ቡልቡላ፡- በኦሮሚያ ክልል ቡልቡላ የተገነባው 
የቡልቡላ አግሮ ኢንዱስትሪ ፓርክና መሠረተ ልማቶቹ 
ለአልሚዎች ምቹ ሁኔታ የሚፈጥሩ መሆናቸውን 
ባለሃብቶች ተናገሩ።

ትናንት የቡልቡላ ግብርና ምርት ማቀነባበሪያ 
ኢንዱስትሪ ፓርክ በፌደራልና በክልሉ ከፍተኛ አመራሮች፣ 
በስትሪንግ ኮሚቴ አባላት፣በቦርድ አባላት፣በአልሚ 
ባለሃብቶች፣በአጋር ድርጅቶችና በባለድርሻ አካላት 
እንዲሁም በሌሎች ጉዳዩ በሚመለከታቸው አካላት 
ተጎብኝቷል።

በጉብኝቱ ላይ ከተሳተፉት ባለሃብቶች መካከል 
አቶ ምንተስኖት አእምሮ እንዳሉት፥ በፓርኩ ውስጥ 
እየተከናወኑ ያሉ ተግባራት ተስፋ ሰጪና ባለሃብቶችን 
የሚስቡ ናቸው። በተለይም በፓርኩ ውስጥ የውሃ፣ 
የኤሌክትሪክ ኃይልና ሌሎች መሠረተ ልማቶች 
መሟላታቸው የባለሃብቱን ጥያቄ በከፍተኛ ደረጃ 
የሚመልስ ነው ብለዋል።

እንደ ባለሃብቱ ገለጻ፤ ቡልቡላ አግሮ ኢንዱስትሪ 
ግብዓቶችን በቀላሉ ለማግኘት አመቺ ቦታ የተገነባ 
ከመሆኑም በተጨማሪ ዓለም አቀፍ ደረጃዎችን ያሟላ 
ስለመሆኑም ጠቁመዋል። ድርጅታቸውም በፓርኩ ውስጥ 
ዘርፈ ብዙ ተግባራትን ለማከናወን እንቅስቃሴዎችን 
መጀመሩንም አመልክተዋል።

ሌላኛው በጉብኝቱ ላይ የተገኙት ባለሃብት አቶ 
ቢንያም ቶልቻ በበኩላቸው፤ በቡልቡላ ግብርናና 
ምርት ማቀነባበሪያ ፓርክ ውስጥ መሠረተ ልማቶች 
ከመሟላታቸው በተጨማሪ ባለሃብቶች በድርጅታቸው 
ስፍራ ሆኖ ለመከታተልና አመራር ለመስጠት ያመች 
ዘንድም በቅጥር ግቢው የመኖሪያ ቤት መገንባቱ 
እንዳስደነቃቸው አስረድተዋል።

በኢንዱስትሪ ፓርኩ ውስጥ በማር ማቀነባበር ላይ 
የተሠማሩት አቶ ቢኒያም ድርጅታቸው በቀን 5000 ኪሎ 
ግራም ማር እንደሚያመርትና ለዚህም አስፈላጊ መሠረተ 
ልማቶች መኖራቸውን ገልፀዋል።

ፓርኩ ውሃ፣ መብራትና ሌሎች መሠረተ ልማቶችን 
ያሟላ ሲሆን በዓለም አቀፍ የጥራት ደረጃውን ጠብቆ 
የተገነባ በመሆኑ የማር ምርቶቻቸውን ከኢትዮጵያ 
በዘለለ በአውሮፓና ሌሎች ሀገራት የገበያ መዳረሻ 

እያገኘ መሆኑንም ጠቁመዋል። መንግሥትም ለዘርፉ 
የሰጠው ትኩረት ባለሃብቶችን የሚያነሳሳ መሆኑን 
አረጋግጠዋል። 

ከዚህም በተጨማሪም የባለሃብቶችና መንግሥት 
የተናበበ አሠራር የሀገሪቱን የምጣኔ ሃብት በብዙ መንገድ 
በመደገፍ ረገድ ሚናው የጎላ መሆኑንም አመልክተዋል።

በ1 ነጥብ2 ቢሊዮን ብር በፓርኩ ውስጥ ሁለት 
ሄክታር መሬት ተረክበው ግንባታ እያከናወኑ የሚገኙት 
አቶ ቶፊቅ ከድርም፥ በስድስት ወራት ውስጥ ሙሉ ለሙሉ 
ወደሥራ የሚያስገቡ አስቻይ ሁኔታዎች መኖራቸውን 
አብራርተዋል።

የመሠረተ ልማት በሰፊው መሟላት፣ የክልሉ እና 
ፌደራል መንግሥት ልዩ ትኩረት መስጠት፣ አመቺ ስፍራ 
መኖሩንና ለማስፋፊያ የሚሆን ሰፊ መሬት መኖሩ፣ የውጭ 
ምንዛሪ የሚመቻችበት ዕድል መፈጠሩና ሌሎች መልካም 
አጋጣሚዎችም ባለሃብቶችን የሚስብና ለኢንቨስትመንት 
የሚያነሳሳ መሆኑን ጠቁመዋል።

የኦሮሚያ ኢንዱስትሪ ፓርኮች ልማት ኮርፖሬሽን 
ቦርድ ሰብሳቢ አቶ አህመድ ቱሳ እንዳሉት፥ ቡልቡላ 

በቡልቡላ አግሮ ኢንዱስትሪ ፓርክ ለልማት ምቹ ሁኔታ 
መኖሩን ባለሃብቶች ተናገሩ

አግሮ ኢንዱስትሪ ፓርክ ዓለም አቀፍ ደረጃውን ጠብቆ 
የተገነባ ሲሆን በአግሮ ፕሮሰሲንግ ተምሳሌት እንዲሆንም 
ጭምር የታሰበ ነው። ይህም በመሆኑ ለባለሃብቶች ጥሩ 
ዕድል የሚሰጥ ነው። የክልሉና የፌደራል መንግሥታት 
በተናበበ ሁኔታ መሠረተ ልማቶችን ማሟላታቸውንም 
አስረድተዋል።

ምንም እንኳን የቡልቡላ ግብርናና ምርት ማቀነባበሪያ 
ኢንዱስትሪ ፓርክ በዚህ ደረጃ የተገነባና ትኩረት 
የተሰጠው ቢሆንም አሁንም ቢሆን በርካታ ባለሃብቶችን 
እየተጠባበቀ መሆኑን አብራርተዋል። በመሆኑም 
ባለሃብቶች ዕድሉን እንዲጠቀሙበት አሳስበዋል።

ከቡልቡላ ኢንዱስትሪ ፓርክ የተገኘው መረጃ 
እንደሚያሳየው፥ ግንባታው ከአምስት ቢሊዮን ብር በላይ 
ወጪ የተደረገበት ሲሆን ባለሃብቶች በቅርበት ሆነው 
ሥራቸውን እንዲመሩና እንዲከታተሉ ከ240 በላይ 
መኖሪያ ቤቶች በውስጡ ተገንብተዋል። ቀደም ሲል 
በፓርኩ የውሃ ችግር የነበረ ሲሆን በአሁኑ ወቅት አምስት 
ግዙፍ የውሃ ማከማቻ ታንከሮች መዘጋጀታቸውንና 
ለአገልግሎት መብቃታቸውም ተገልጿል።

በዳግማዊት ግርማ 

አዲስ አበባ፡- በአምስት ወራት ውስጥ ከሰባት 
ሚሊዮን በላይ የሀገር ውስጥና የውጭ ሀገር 
ዜጎች ክልሉን መጎብኘታቸውን የኦሮሚያ ባሕልና 
ቱሪዝም ቢሮ  አስታወቀ። በተጠቀሰው ጊዜ 
ክልሉን ከጎበኙ 62 ሺህ 500 የውጭ ሀገራት ዜጎች 
375 ሚሊዮን ብር በላይ ገቢ ተገኝቷል። 

የኦሮሚያ ባሕልና ቱሪዝም ቢሮ ምክትል 
ኃላፊ አቶ ሁንዴ ከበደ ለኢትዮጵያ ፕሬስ ድርጅት 
እንደተናገሩት፤ ባለፉት አምስት ወራት ኦሮሚያ 
ክልልን ከሰባት ሚሊዮን በላይ የውጭ ሀገር ዜግነት 
ያላቸውና ኢትዮጵያውያን ጎብኝተዋል።

ክልሉን ከጎበኙት 62 ሺህ 500 የውጭ ሀገራት 
ዜጎች 375 ሚሊዮን ብር በላይ ገቢ የተገኘ ሲሆን 7 
ሚሊዮን ከሚሆኑ የሀገር ውስጥ ጎብኚዎች ደግሞ 
ከ7 ቢሊዮን ብር በላይ ማግኘት ተችሏል።

ክልሉ ከ8 ሚሊዮን የሚልቁ የሀገር ውስጥ 
ጎበኚዎችን ለመቀበል ዕቅድ ይዞ ሲንቀሳቀስ 
መቆየቱን ያመለከቱት የቢሮው ምክትል ኃላፊ፤ 
አሁን ባለው የጎብኚዎች ቁጥር መሠረትም 
የዕቅዱን 90 በመቶ ያህሉን ማሳካት መቻሉን ነው 
የተናገሩት።

አብዛኛውን የጎብኚ ቁጥር የሚይዘው በክልሉ 
የሚደረጉ መንፈሳዊና ሕዝባዊ በዓላት መሆናቸውን 
የገለጹት አቶ ሁንዴ፤ በክልሉ የተለያዩ አካባቢዎች 
በ58 ሥፍራዎች ላይ የተከበረውን የኢሬቻ 
በዓል ጨምሮ በቁልቢ ገብርኤል፣ ደብረሊባኖስ 
ንግስ በዓላት ወቅትም በሚሊዮኖች የሚቆጠሩ 
ጎብኚዎች መሳተፋቸውን ገልጸዋል።

ክልሉን ከጎበኙት ሰባት ሚሊዮን በላይ ዜጎች 
ውስጥ ባለፉት አምስት ወራት 75 ሺህ የውጭ 
ሀገራት ጎብኚዎች ይሳተፋሉ ተብሎ ዕቅድ መያዙን 
እና 62 ሺህ አምስት መቶ ሰዎች ክልሉን ሊጎበኙ 
መቻላቸውን ምክትል ቢሮ ኃላፊው አብራርተዋል። 

በሰሜን የኢትዮጵያ ክፍል በነበረው የሰላም 
እጦት ምክንያት በሀገር አቀፍ ደረጃ የነበረው 
የውጭ ሀገራት ቱሪስት ፍሰት አነስተኛ መሆኑን 
ያወሱት ምክትል ቢሮ ኃላፊው፤ በፌዴራል 
መንግሥትና በሕወሓት መካከል በደቡብ አፍሪካ 
ፕሪቶሪያ ከተደረሰው የሰላም ስምምነት ማግስት 
ግን በቱሪዝም ዘርፉ መነቃቃት መታየቱን 
አንስተዋል።

የሀገር ውስጥ ጎብኚዎች በአንድ ቀን በአማካይ 
አንድ ሺህ ብር የሚያወጡ ሲሆን የውጭ ሀገር 
ጎብኚዎች በአማካይ በቀን ስድስት ሺህ ብር 
ያወጣሉ ብለዋል።

የኦሮሚያ ባህልና ቱሪዝም ቢሮ በክልሉ 
የሚደረጉ የቱሪዝም እንቅስቃሴዎችን ይበልጥ 
ለማሳደግ የተለያዩ አሠራሮችን እየዘረጋ እንደሚገኝ 
ተናግረዋል።

ኦሮሚያ ክልል በአምስት 
ወራት ከ7 ሚሊዮን በላይ 
ጎብኚዎችን አስተናግዷል
- ከሀገር ውስጥ ጎብኚዎች 
ከ7 ቢሊዮን ብር በላይ 

ገቢ ተገኝቷል

አቶ ሁንዴ ከበደ

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።    በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።    ነፃ

 ሃ
ሳብ

በአንድ አገር የሚኖረው የሕዝብ ቁጥር እና የኢኮኖሚ እድገት ሳይመጣጠን ሲቀር የሕዝብ ቁጥር ለአገር ሁለንተናዊ 
ብልጽግና አቅም ከመሆን ይልቅ በዚያ አገር አጠቃላይ ማህበራዊ፣ ኢኮኖሚያዊ እና ፖለቲካዊ አውዶች ላይ አሉታዊ 
ጫና እንደሚፈጥር የሥነ ሕዝብ ባለሙያዎች እና በዘርፉ ላይ አተኩረው የተጻፉ ሰነዶች ያሳያሉ። 

መረጃዎቹ እንደሚያመላክቱት፤ በአንድ አገር ውስጥ ከኢኮኖሚ እድገት ጋር ያልተመጣጠነ ፈጣን የሕዝብ ቁጥር 
እድገት ካለ፤ በዚያ አገር ማኅበራዊና ኢኮኖሚያዊ አገልግሎቶች ላይ አሉታዊ ተፅዕኖ በማድረግ ለእድገት የሚደረጉ 
ግስጋሴዎችን ይገታል።

ምክንያቱም ከኢኮኖሚ እድገት ጋር ያልተጣጣመ የሕዝብ ቁጥር መጨመር ሲኖር በማኅበራዊና ኢኮኖሚያዊ 
አገልግሎቶች ላይ የሚፈጠረው አሉታዊ ተፅዕኖ ለኢኮኖሚ ልማትና ዕድገት የሚያስፈልጉ ሀብቶችን በሟሟጠጥ 
ድህነት ሥር እንዲሰድ ያደርጋል። በዚህም ለሕዝብ ኑሮ መሻሻል የሚደረገው ጥረት የተፈለገውን ውጤት እንዳያመጣ 
እንቅፋት ይሆናል። ችግሩን ለማቃለል የነፍስ ወከፍ ገቢን ከፍ የሚያደርገውን አጠቃላይ ምርታማነት በእጅጉ ለማሣደግ 
ቢሞክር እንኳን፤ የሕዝብ ቁጥር ካልተመጣጠነ በስተቀር የታለመውን ዕድገት ማምጣት አያስችልም፤ ማኅበራዊና 
ኢኮኖሚያዊ አገልግሎቶችንም በበቂ ሁኔታ ለማዳረስ እንቅፋት ይሆናል።

ይህ የሚሆነው ደግሞ ፈጣን የሆነ የሕዝብ ቁጥር መጨመር ሂደት ከትምህርት፣ ከጤና፣ ከግብርና፣ ከሰላምና 
ጸጥታ እንዲሁም ከሌሎችም ሴክተሮች ጋር ጠንካራ ቁርኝት ስላለው ነው። ይህ ቁርኝት ደግሞ አንዱ በአንዱ ላይ 
አሉታዊም ሆነ አዎንታዊ ተፅዕኖዎች እንዲኖሩት ያደርጋል። ምክንያቱም የሕዝብ ሥርጭት፣ ቁጥር፣ የዕድሜ እና የጾታ 
ስብጥር እንዲሁም ተዛማጅ ጉዳዮች በማኅበራዊም ሆነ ኢኮኖሚያዊ መሰረተ ልማቶች አቅርቦቶች ላይ የሚኖረው 
ቀጥተኛ ተጽዕኖ አለ። ይሄን ያላገናዘበ የትምህርት፣ የጤናም ሆነ ሌሎች የልማት ስራዎችና እንቅስቃሴዎች ግባቸውን 
ሊመቱ አይችሉም። በመሆኑም ማንኛውም የልማት ዕቅድ ሲታቀድ የሕዝብ ቁጥርን (የሥነ-ሕዝብ ሁኔታውን) ከግምት 
ውስጥ ማስገባት የግድ ይላል።

በኢትዮጵያም ይሄው የሕዝብ ቁጥር ከጊዜ ወደ ጊዜ እያሻቀበ ይገኛል። ዛሬ ላይ ከ110 ሚሊዬን መሻገሩ የሚነገርለት 
የኢትዮጵያ ሕዝብ ቁጥር ታዲያ፤ እድገቱን የሚመጥን የኢኮኖሚ፣ የማህበራዊ እና የፖለቲካ ስሪቶች አብረውት ካላደጉ 

የሕዝብ ቁጥር ለአገር ሁለንተናዊ አቅም 
እንዲሆን ጠንክሮ መሥራት ይገባል!

የሚኖረው አሉታዊ ጫና አጠቃላይ በአገር ሰላምና ደህንነት ላይ ጭምር የሚገለጽ ነው የሚሆነው። 
ይሁን እንጂ የሕዝቡን ቁጥር እድገት ወይም አጠቃላይ የሥነ-ሕዝብ አውዱን ተገንዝቦ ይሄንን የመጠነ ስራ መስራት 

ከተቻለ ደግሞ የሕዝብ ቁጥር መጨመር ለአገር ሁለንተናዊ እድገት አቅም እንጂ ችግር ሊሆን አይችልም። ትናንት 
በጠቅላይ ሚኒስትር ጽህፈት ቤት “ሕዝባችን ዐቅማችን” በሚል ርዕስ የአዲስ ወግ የውይይት መድረክ መካሄዱም ለዚሁ 
ነው።

በመድረኩ የተለያዩ ሃሳቦች የተነሱ ሲሆን፤ ከተነሱ ጉዳዮች መካከል፤ የሕዝብ ቁጥር መጨመር በከተሞች አካባቢ 
የአገልግሎት አሰጣጥ ላይ ችግሮችን ይፈጠራል የሚለው አንዱ ነው። ይሄም ዛሬ ላይ በኢትዮጵያ በስፋት የሚስተዋለውን 
ከገጠር ወደ ከተማ በሚደረግ ፍልሰትም ሆነ በከተሞች በሚኖረው ህዝብ በራሱ የሚፈጠር የሕዝብ ቁጥር መጨመር 
ምክንያት፤ ከተሞች ለህዝቦች በሚያደርሱት ማህበራዊም ሆነ ኢኮኖሚያዊ አገልግሎቶች ላይ ጫና እየፈጠረ ስለመገኘቱ 
የሚያስረዳ ነው።

በተመሳሳይ መልኩ ከሕዝብ ቁጥር መጨመር ጋር ተያይዞ ከሚፈጠሩ ችግሮች መካከል የሰላምና ጸጥታ ችግር 
ተጠቃሽ ነው። ምክንያቱም የሕዝብ ቁጥር በጨመረ መጠን እና ይሄንን ተከትሎ የሚፈጠርን የማህበራዊና ኢኮኖሚያዊ 
ልማቶች ጥያቄ መመለስ ካልተቻለ ጥያቄዎቹ ከፍ ብለው መነሳታቸውና በኋላም ወደ ፀጥታ ችግርነት ማደጋቸው 
አይቀርም። ሆኖም የሕዝብ ቁጥር ጭማሪው ከፈተናዎቹ ባሻገር የራሱ እድሎች ይዞ የሚመጣ መሆኑ ሊዘነጋ አይገባም።

በተለይ ችግሩን የመጠነ ምላሽ ለመስጠት በሚደረገው ጥረት ውስጥ በቴክኖሎጂ የታገዙ አዳዲስ የአሰራር ስርዓቶችን 
ለመፍጠር እድል እንደሚፈጥርም ነው የተገለጸው። ከዚህም በላይ በእውቀት፣ በክህሎትና ሥነምግባር የታነጸ፣ ጤንነቱና 
አካላዊ ብቃቱ የተጠበቀ ዜጋን ማፍረት ከተቻለ፤ በአገር ሁለንተናዊ የእድገት ግስጋሴ ውስጥ የራሱን አሻራ የሚያኖር 
አምራች ዜጋ ባለቤት የሚያደርግም ነው። ሆኖም የጸጥታ ስጋቶችን ከመቀነስ አኳያም የሰላም መሠረተ ልማቶችን 
በማስፋፋት የሚገባ ሲሆን፤ የሲቪክ ባህልን በማሳደግ በስነምግባር የታነፀ ትውልድ መፍጠርም እንደሚገባም በመድረኩ 
የተሳተፉ ምሑራን አስረድተዋል።

በውይይት መድረኩ ላይ የተገኙት የፕላንና ልማት ሚኒስትር ዶክተር ፍጹም አሰፋ፣ የሕዝብ ቁጥር በተገቢው 
መልኩ መያዝና አቅም እንዲሆን ማድረግ የሚገባው ጉዳይ መሆኑን መንግስት እንደሚገነዘብ ያስረዱ ሲሆን፤ ይሄን መነሻ 
በማድረግም የሕዝብ ቁጥር አቅም መሆን እንዲችል የትምህርት፣ የጤና እና ሌሎች ዘርፎች በቅንጅት መስራት ስላለባቸው 
የፖሊሲ ማጣጣም አሰራር መዘጋጀቱን፤ እንዲሁም በትምህርት እና ጤና ፖሊሲዎችን የማናበብ ስራም መጠናቀቁን  
ገልጸዋል። 

ይሄ የሚኒስትሯ ገለጻና ማብራሪያም ሆነ የምሑራኑ ምክረ ሃሳብ የሚያስረዳው ታዲያ፤ በኢትዮጵያ እየጨመረ 
የመጣው የሕዝብ ቁጥር ከስጋት ይልቅ አቅም እንዲሆን ማድረግ በእጅጉ አስፈላጊ መሆኑን ሲሆን፤ ለዚህ ደግሞ ሁሉም 
አካል በየዘርፉ የሕዝብ ቁጥር መጨመር የሚፈጥረውን ስጋት በመቀነስና ሕዝብን አቅም በማድረግ ሂደቱ ላይ የራሱን 
ሚና መጫወት ይኖርበታል!

አዶኒስ (ከሲኤምሲ)

አንዳንድ ጊዜ  ሞቅ ያለ ጨዋታና  ሳቅ ባለበት ቦታ  
እከሰታለሁ። ሰብሰብ  ብለን አንዱን ስናነሳ ሌላውን 
ስንጥል፣ ስንተራረብ ብቻ  የሚያነፋፍቅ  ጨዋታ 
ይደራል። መቼ ተገናኝተን ያስብላል። ያንን  ድባብ 
የሚያደምቀው  ደግሞ   ከእያንዳንዱ ሰው የሚወጣው  
ቀልድና ቁም ነገር ነው። 

አንዱ  በራሱ ላይ  ይቀልዳል፤ በራስና በራስ ዙሪያ 
ባሉ ጉዳዮች ሊሆን ይችላል ብቻ  ያንን አንስቶ  በሰውነት 
እንቅስቃሴ  ተደግፎ  ሲቀርብ  የተሰበሰበውን ሰው 
ፍርስ እስኪል እንዲስቅ ያደርገዋል። እንባ አስጨራሽ 
ሳቅ። የእውነት ሳቅ  ከአጠገባችን በራቀበት በዚህ ዘመን   
ክትክት ብሎ እንደመሳቅ  ምን የሚያስደስት  ነገር አለ። 
እና መገናኘታችንን ሁላችንም እንናፍቀዋለን።

ሰዎች ብዙ  ነገራችን  ድብቅ አይደል!፤ በተለይ 
ከጾታዊ ግንኙነት ጋር ያለን ጉዳይ፤  እሱን የሚመለከት 
ቀልድ ከታከለ ደግሞ ጨዋታው ሁሉ  ይሞቃል።  እንዴ 
ይሄ ጉዳይ   የሁሉም ነው  እስኪያስብል ድረስ። አንዳንዱ 
አይጻፍ እንጂ ብጽፈው  አንባቢም  ሆዱ እስኪቆስል 
ሊስቅ ይችላል። ብቻ በራስ ላይ መቀለድ፤ የሰሙና ያዩትን   
አስመስሎ ማቅረብ  ለብዙ ሳቅ ምክንያት ነው።  እንዲህ 
ሆድን ይዞ የሚስቅ ወይም የሚያስቅ ማግኘት መታደል 
አይደል።  

ይሄ የመገናኛ መድረክ ጠፋ ሲል  ታዲያ ምነው  
የመሰባሰቢያ በዓላት  ራቁን? ምነው ልደት ጠፋ? 
ማህበርም የለም? ካልሆነ ልጄ በትምህርት ቤት ደጃፍ 
አለፈች ብለንም ቢሆን  እንሰባሰብ የሚለው ሰው ይበዛል። 
ምክንያቱ ምንም አይደለም  ነገሮቻችንን ቀለል አድርገን 
በፍቅር  ስለምንሳሳቅ ነው። በዚህ መካከል  ማንም ሰው  
ለወግ ማጣፈጫ ጣል በሚደረጉ ቀልዶች ምክንያት ብሄሩ  
ወይም ሀይማኖቱ  ተነካ ብሎ አያውቅም፤ ምናልባት  
በቀልዱ መካከል  ለሳቅ ምንጭ መሆኑ ያስደስተው 
ይሆናል እንጂ።

በሀብትም፣ በእውቀትም፣ በሀይማኖትም፣ 
በብሄርም፤… እንደየ ፈርጁ በሚገለጸው ብዝሃነት 
ውስጥ ያለው ይሄን መሰል የወግ መድረከኛ የመንግስት 
ሰራተኛውም ሆነ ነጋዴው ታዲያ በየአጋጣሚው 
እንደየአዋዋሉ ተረቡን መቅመሱ አይቀርም።  ለምሳሌ፣ 
የመንግስት ሰራተኛ ተብሎ በድህነት ሚዛን  መነሳቱ  
አይቀሬ ነው። 

ግን አንድ ነገር እመኑኝ በመካከላችን የፖለቲካ 
ቀልድ ይነሳል፤ አንዳንዱ ከብሄር ጋር ተያይዞ ንጹህ የሆነ 

ሂስም ይሰነዘራል። ትክክል በማይመስለው ደግሞ ተገቢ 
አይደለም የሚለው ክርክር  ይጦፋል።  እዚህ ላይ ሳቅ 
የለም ጉዳዩ  ሲሪየስ ነዋ! ያን ግዜ  ሴቶች እንደ ፈንዲሻ 
በተን በተን ይላሉ። ምክንያቱም  እናቶችን የሚናፍቀው 
ደስም የሚያሰኘው  ሳቅ ጨዋታ  እንጂ አስጨናቂና  አሳዛኝ  
ወሬ መስማት አይደም። የሰማነውንም፣ ያልሰማነውንም፣  
በየፌስቡክና ቲክቶክ  የተመረርንበትንም ዳግም 
ወደጆሯችን እንዲገባ አንፈቅድም።

ግን ደግሞ አንድ ነገር ሳንወድ እንድንመሰጥ 
ያደርገናል። የኑሮ ውድነት፤ ምክንያቱም የኑሮ ውድነት 
የማይነካው የማይመለከተው የለምና  አንዱ አንድ ነገር 
ሲል  ወይም ስትል ሌሎችም ተመሳሳይ ሲጨምሩ  ወሬው 
ይደራል።  ከዚህኛው ወግ ተጓዳኝ ደግሞ እገሌ/እገሊት  
በዚህ  ሁሉ  ወንጀል ውስጥ እጁ /እጇ አለ  ከሚለው 
ጀምሮ፤ ይሄንንማ ለእኛ ተውት ብሎ የሀጢያቱን  ጥግ   
በአንዱ ትከሻ ላይ እስከሚያሸክመው  ይሰማል።

ከእነዚህ የሌብነትና የፖለቲካ አሻጥር እንቅስቃሴ 
ውስጥ እጃቸው ያሉ አካላት ደግሞ ራሳቸውን 
ከተጠያቂነት የሚያድኑበት ስልት እንዳላቸው አብሮ 
ይወሳል። በዚህም አንዳንዱ ወይ  ሀይማኖት ወይ ብሄሩ 
ውስጥ የሚሸጎጥ ስለመሆኑም ይተነተናል። እንግዲህ 
ፖለቲካው ይሄ ነው። ይሄን ለተገነዘበ ደግሞ አሁን አሁን 
የፖለቲካ ገበያው ደርቷል ለማለት ይቻላል። ለዚህ ሁሉ  
ችግር ተጠያቂዎቹ ታዲያ  ሚስጢር ይጠብቃሉ፣ አገር 
ያሻግራሉ፣  አገር ይመራሉ ብለን በየደረጃው የስልጣን 
ባለቤት ካደረግናቸው አመራሮች ይጀምራል።

ምክንያቱም የሰሙትን  በሆዳቸው የማያሳድሩ 
በመኖራቸው የምስጢራዊ ስብሰባ አጀንዳን አደባባይ 
ማስጣት እየተለመደ መጥቷል። በዚህ መልኩ እያፈተለኩ 
በሃሜት አደባባይ በሚወጡ ወሬዎች መሰረት ደግሞ 
አንዳንዱ ይሆናል ተብሎ በማይጠበቅ መልኩ  በሙስና 
ይዘፈቃል። ሲነቃበት ብሄሩን አጥር ለማድረግ 
ይሞክራል፤ ይሄንን ያንን ጉዳይ ስላጋለጥኩ፣ ሴራቸውን 
ስለደረስኩበት… ወዘተ  የሚል ሰበብ ይደረድራል።

ድሮ የትነህ ያልተባለው ብሄር እና ሀይማኖት 
አሁን ከጎኔ ቁም የሚል መልዕክቶች ከዚህም ከዚያም 
ይደርሰዋል። ግን አንድ ነገር  እንወቅ። አካሄዱ የራስን ስራ 
ለመሸፈን  ብሄርን  እንደ  ጥላ መጠቀም ነው። ሲያገኙ 
ሲበሉ  ሲሰሩ  አንድም ጊዜ የትነህ  የሚሉት አልለበሩም፤ 
አይደሉምም። የሆነ  ተጠያቂነት  ሲመጣ ታዲያ  የፖለቲካ 
ገበያው በመከለያ ፍለጋ ይደራል።  

ግን እመኑኝ ይሄንን የሚያደርጉት የፖለቲካ 
ነጋዴዎች ናቸው። አንዴ   በብሄር፤ ሌላ ጊዜ በእምነት፣ 

ይሄ ሳይሆን  ሲቀር በፖለቲካው ይገባሉ።  በአገር ላይ 
ሰላም እንዳይሰፍን የሰላም ስምምነቱን ይገፋሉ፤ የሰላምን 
መንገድ በጎሪጥ ያያሉ።  ምክንያቱም  ሰላም ከሰፈነ ህዝቡ 
የሰላሙ ተቋዳሽ ከሆነ  እነሱ በምን ትርፍ ያገኛሉ። የአየር 
ባየር ገቢ ከየት ይመጣል፤  ገንዘብ ማዘዋወር፣ መሳሪያ 
መንገድ፣  መሬት መውረርና ማስወረር፣ ሙስና እና 
ሌላውም ለሌላ የሚያመች ገበያ እና ግርግር ይከስማል።

ስለዚህ  ጭር ሲል  አይወዱም። እናም ጊዜ እየጠበቁ 
የሆነ አጀንዳ ይለቅቃሉ፤ ያንን ይዞ ማራገብ፣ ያንን ይዞ  
ከእውቀት የነጻ  ትንታኔ   ይቀጥላል። በአንዱ ሀይማኖት 
ላይ ሌላውን ማነሳሳት፤  በየብሄሩ ማጋጨት…ይቀጥላል።  
በተለይ ደግሞ  የሀይማኖት በዓላት ሲደርሱ   የአደባባይ 
በዓላቱ ሲቃረቡ ህዝብን ስጋት ላይ የሚጥል ጥርጣሬ 
ውስጥ የሚከት አጀንዳ ይለቀቃል።

ቤተክርስቲያን፣ መስጅድ ወይም  ደግሞ ሌላ 
እንዲህ ተባለ የሚለው የተባለ  ዜና ምድሩን  ይሞላል። 
ምክንያቱም ይሄን ካላደረገ የፖለቲካው ገበያ  ኪሱ 
ሊነጥፍ ነው። ኪሱ ማበጥ የሚችለው  በረብሻ ነው።  
ኪሱ የሚሞላው የሰዎች ህይወት አለፈ የሚለው ወሬ 
ሲቸበቸብ  ነው። ኪሱ የሚዳጉሰው  ህዝብ ከቀዬው  
ሲፈናቀል  ነው። ለዚህ ደግሞ የግጭት ቅስቀሳ ስራን 
እንቅልፍ አጥቶ መስራት ይኖርባቸዋል። የፖለቲካ ትርፍ 
ማግኛውም ይሄው ነው። 

ግን ደግሞ አንድ ነገር ቆም ብሎ ማሰብ ይገባል። 
አዋቂ ከሚባሉት ጋር መመካከር።  ለሰማነው ነገር 
ተገዢ አለመሆን። “እህልን አላምጦ ነገርን አድምጦ” 
እንደሚባለው የአበው  ተረት  ነገሮቻችን  ግራ ቀኙን 
አይተን አድምጠንና አላምጠን መሆን አለበት።  ለማንም 
የፖለቲካ ትርፍ ማግኛ ገበያ መሆን አይገባም። ስለዚህ  
ነገርን  አድምጦ ፖለቲካንም በስሜት ሳይሆን በስሌት  
መያዝ፤  እውነታውን ማግኘቱ ላይ ማተኮር  ይገባል።  

አንዳንዴም   ስራ ለሰሪው ማለትም ያስፈልጋል። 
እኔ መስራት ያለብኝን ስራ አድምቼ ልስራ፤ ሀኪሙም 
በተመሳሳይ፣ መምህሩም እንደዛው ሌላውም… ሌላውም 
… የሚጠበቅበትን የእውቀቱንና  የሙያውን ይወጣ፤ 
ያኔ ያተርፋል።  ነገር ግን   ሁላችንም በአንድ ሙያ 
ላይ እምንጨፍር፤ ምግቡም  ልብሱም  ፖለቲካ ከሆነ 
አይሆንም። ይሄ ከሆነ ፖለቲካው በእውቀት ስለማይመራ 
ድፍርስርሱ ይወጣል። በመሆኑም ሁሉንም በእውቀትና 
በሙያችን  እናድርገው። የፖለቲካ ቸርቻሪዎችን 
ከመሀላችን እናውጣ፤ የፖለቲካውን  ለሙስና፣ ለራስ 
ጥቅም፣ ለአገር ማፍረሻነት  አናውለው። የፖለቲካው 
ገበያም የትርፍ ማግኛ መሆን የለበትም። 

ፖለቲካው ትርፍ ማግኛ የሸቀጥ ገበያ አይሁን

ባለፉት አራት ዓመታት ከፍተኛ በጀት ለትምህርት 
ዘርፉ መድቦ እየሠራ ይገኛል ብለዋል።

ክህሎቱና ዕውቀቱ የዳበረ የተማረ ኃይል ለማፍራትም 
የትምህርት ጥራትን ማስጠበቅ አስፈላጊ መሆኑን 
ገልጸው፤ ይህንን ለማረጋገጥም አዲስ ሥርዓተ ትምህርት 
ተቀርጾ መተግበሩን፤ የተማሪዎች ምገባ መጀመሩንና 
ዩኒቨርሲቲዎችን ራስ ገዝ ለማድረግ እየተሠራ መሆኑን 
በአብነት ገልጸዋል።

የሕዝቡን ጤና ለመጠበቅም 47 ሚሊዮን ዜጎችን 
የጤና መድኅን ሥርዓት ተጠቃሚ ማድረግ መቻሉንና 
መከላከልና አክሞ ማዳንን ያማከለ የጤና ፖሊሲ 
ተግባራዊ ለማድረግ እየተሠራ መሆኑን ጠቅሰዋል።

የሥራ ዕድልን በመፍጠር ረገድም በየዓመቱ ሁለት 
ሚሊዮን ዜጎችን የሥራ ዕድል ተጠቃሚ ማድረግ መቻሉን 
አመልክተው፤ ባለፉት ሦስት ዓመታትም የሥራ ዕድል 
የመፍጠር አቅም ሰባት ነጥብ አንድ በመቶ መጨመሩን 
አስረድተዋል።

አሁንም የሥነ ሕዝብና የኢኮኖሚ ልማትን አጣጥሞ 
ከመሄድ አኳያ ብዙ ሥራዎች የሚጠበቁ መሆኑን ገልጸው፤ 
በተለይ የሕዝብን ፈጣን ዕድገት ለመቀነስና ወደ ዕድል 
ለመቀየር የፖሊሲ ማሻሻያ ሥራ እየተሠራ እንደሚገኝና 
ይህም በአገሪቱ የአስር ዓመት ስትራቴጂክ ዕቅድ ውስጥ 
መካተቱን  ጠቁመዋል።

ከፍተኛ የሕዝብ ብዛት ካላቸው የአፍሪካ አገሮች 

አንዷ ኢትዮጵያ ናት ያሉት የሥነ ሕዝብ ባለሙያው 
ፕሮፌሰር ንጋቱ ረጋሳ በበኩላቸው ፤ይህን የሕዝብ 
ብዛት ወደ ኢኮኖሚ አቅም በመቀየር የኢኮኖሚ ልማትን 
ማፋጠን እንደሚቻል ተናግረዋል።

ከፍተኛ የሕዝብ ዕድገት፤ በትምህርት፣ በጤና 
ተቋማት፣ በትራንስፖርትና በሌሎች መሠረተ ልማት 
አገልግሎቶች ላይ ከፍተኛ ጫና የሚፈጥር መሆኑን 
ገልጸው፤ ይህን ታሳቢ ያደረገ የልማት ሥራዎችን 
በመሥራትና የቤተሰብ ምጣኔን ተግባራዊ በማድረግ የሥነ 
ሕዝብ ዕድገትና የኢኮኖሚ ልማትን ለማጣጣም መሥራት 
እንደሚያስፈልግ አመልክተዋል።

በአዲስ አበባ ዩኒቨርስቲ የክልልና አካባቢያዊ ልማት 
ጥናት ክፍል መምህርና ተመራማሪ ዶክተር የሺጥላ 
ገብሬ በበኩላቸው ሰላም የሁሉም ልማቶች መሠረት 
መሆኑን አውስተው፤ ዘላቂ ሰላምና ጸጥታን ለማስጠበቅ 
የተመጣጠነ የሕዝብና የኢኮኖሚ ልማት ማረጋገጥ እንደ 
ተጠበቀ ሆኖ የሰላም መሠረተ ልማቶችን መዘርጋት 
አስፈላጊ ነው ብለዋል።

በየአካባቢው የሰላም ኮሚቴዎችን ማቋቋም፤ 
የሰላም ትምህርትን ከታች ጀምሮ መስጠትና የሰላም 
ክበባትን ማጠናከር፤ ባህላዊና ዘመናዊ የግጭት አፈታት 
ሥርዓቶችን መዘረጋትና በሥነ ምግባር የታነጸ ዜጋ 
መፍጠር ሰላምን አስተማማኝና ዘላቂ ለማድረግ ተመራጭ 
መፍትሔዎች መሆናቸውን ጠቁመዋል።

መንግሥት የሕዝብ ዕድገትና...

በቀጠናው የተሠማራው የኢፌዴሪ ሠራዊት 
አመራር ሌተናል ኮሎኔል አለሜ ታደለ ÷ በመንግሥትና 
በሕዋሓት አመራሮች መካከል በተደረሰው የሰላም 
ስምምነት መሠረት የተለያዩ ዓይነት ከባድ መሣሪያዎችን 
መረከባቸውን ገልፀዋል፡፡

ሕወሓት ለመከላከያ ሠራዊታችን ያስረከባቸው 
የመሣሪያ ዓይነቶችም ብረት ለበስ ታንኮች ፣ የተለያዩ 
ሚሊ ሜትር መድፎች፣ ሮኬቶች፣ ዙዎች፣ ሞርታሮች እና 
ፐምፐን ያጠቃለለ መሆኑን ተናግረዋል፡፡ 

ከኅብረቱ አረካካቢዎች መካከል ብርጋዴር ጄኔራል 

ዓድዋ ልቡካን ፒተር በሁለቱም ወገኖች በኩል እየተደረገ 
ያለው የከባድ መሣሪያ ርክክብ የተጀመረውን የሠላም ጉዞ 
የሚያጠናክር መሆኑን ገልፀዋል፡፡

በኢትዮጵያ ፌዴራላዊ ዲሞክራሲያዊ ሪፐብሊክ 
መንግስትና በሕወሓት መካከል የተደረሰው ሰላምን 
የማስፈን ተግባር ዓለምን የሚስደንቅ ስለሆነ ለመላው 
ሕዝብና ስምምነቱን ተግባራዊ እያደረጉ ላሉ አካላት 
ምስጋናዬን አቀርባለሁ ማለታቸውን የሀገር መከላከያ 
ሠራዊት በማኅበራዊ ገጹ ላይ ያስተላለፈው መረጃ 
ያመለክታል፡፡

ሕወሓት በስምምነቱ...

ጌትነት ተስፋማርያም

አዲስ አበባ፡- በከተሞች ቋሚ ንብረት በተለይም 
የግለሰብና የንግድ ቤት እንዲሁም ሕንጻዎችና መሬት ላይ 
ታክስ እንዲጣል የቀረበው የንብረት ታክስ የባለቤትነት 
የውሳኔ ሃሳብ በጋራ ምክር ቤቶቹ በአብላጫ ድምጽ ጸደቀ።

ስድስተኛው የኢፌዲሪ የሕዝብ ተወካዮች ምክር 
ቤትና የፌዴሬሽን ምክር ቤት ሁለተኛ ዓመት የሥራ ዘመን 
አንደኛ የጋራ ልዩ ስብሰባ ትናንትና ተካሂዷል። 

በወቅቱ በፌዴሬሽን ምክር ቤት የድጎማ በጀትና 
የጋራ ገቢዎች ጉዳይ ቋሚ ኮሚቴ ፀሐፊ አቶ ኃይሉ ኢፋ 
ባቀረቡት ማብራሪያ፤በንብረት ላይ የሚጣለውን ታክስ 
የባለቤትነት ጥያቄ አስመልክቶ የቀረበው ውሳኔ ሃሳብ 
በሕዝብ ተወካዮች ምክር ቤት የፕላን፣በጀትና ፋይናንስ 
ጉዳዮች ቋሚ ኮሚቴና በፌዴሬሽን ምክር ቤት የድጎማ 
በጀትና የጋራ ገቢዎች ጉዳይ ቋሚ ኮሚቴ ተዘጋጅቶ 
መቅረቡን አስረድተዋል።

በኢትዮጵያ የንብረት ታክስ ሃሳብ በጣሊያን ወረራ 
ወቅት ተግባራዊ ተደርጓል። መሬትን የመንግሥት ንብረት 
ካደረገው የሶሻሊስት አብዮት በኋላ አዲስ ሕግ ወጥቶ 
የንብረት ታክስን ወደቤት ግድግዳና ጣሪያ ታክስና የመሬት 
ኪራይ በሚል መክፈሉን ገልጸዋል።

በመሆኑም መሬት የመንግሥት በመሆኑ ግብር 

የሚከፈልበት ንብረት መሆኑ ቀርቶ ለመንግሥት ኪራይ 
የሚከፈልበት ሲሆን፤ የጣሪያና ግድግዳ ታክስ አሁንም 
እየተሰበሰበ መሆኑን ጠቁመዋል።  

በኢትዮጵያ ከተሞች ከንብረት የሰበሰቡት ገቢ 
የአጠቃላይ ወጪያቸውን አንድ ነጥብ ስምንት በመቶ 
ብቻ ይሸፍናል። በአንጻሩ የኬንያዋ ናይሮቢ ከተማ 
የንብረት ታክስ ገቢዋ ከአጠቃላይ ወጪዋ 30 በመቶውን 
ይሸፍናል። በመሆኑም ከተሞች ወጪያቸውን እንዲሸፍኑ 
የንብረት ታክስ ገቢ ያስፈልጋቸዋል ብለዋል። 

በቀጣይ አዋጅና ዝርዝር መመሪያ ወጥቶለት በመሬትና 
ንብረት ላይ የሚጣለውና የሚሰበሰበው የታክስ ገቢ 
ለየአካባቢው መስተዳድሮች እንደሚሰጥ ገልጸዋል። 

በከተሞች ቋሚ ንብረት ላይ ታክስ ለመጣል የቀረበው የውሳኔ ሃሳብ ፀደቀ

የውሳኔ ሀሳቡ በግብርና ታክስ የሚሰበሰበውን ገቢ 
ለማሳደግና በከተሞች ያለውን የመሠረተ ልማት አቅርቦት 
ለማሻሻል እንዲሁም የማኅበራዊ አገልግሎት ተቋማትን 
ለመገንባት ከተሞች የተሻለ አቅም እንዲፈጠርላቸው 
ያግዛል ብለዋል።

የምክር ቤት አባላት በበኩላቸው፤ የንብረት ታክሱ 
ሃሳብ የመሬት ባለቤትነት የሚጨምር ከሆነ ከሕገመንግሥቱ 
ጋር ይጋጫል፤ ከዚህ ባለፈ ሠራተኛው በተለይም በረጅም 
ጊዜ ብድርና ቁጠባ ቤት እየሠራ እንዲሁም የሥራ ግብር 
እየከፈለ በተጨማሪም የቋሚ ንብረት ታክስ ክፈል ሲባል 
ክፍያውን መቋቋም ሊከብደው ይችላል የሚል ሃሳብ 
አንስተዋል።

የገንዘብ ሚኒስትሩ አቶ አህመድ ሽዴ እንደገለጹት 
ደግም፤ ንብረት ያለው ሰው የተሻለ ገቢ እንዳለው 
ይታመናል፤ ይሁንና የንብረት ታክስ ተመኑ ዜጎችን 
በማይጎዳ መልኩ በጥንቃቄ እንዲወጣ ይደረጋል ብለዋል። 

ሌሎች ከመሬት ባለቤትነት መብት ጋር በተያያዙ ያሉ 
ጉዳዮች ከሕገመንግሥት ጋር የሚያያዙ በመሆናቸው በሌላ 
ጊዜ መታየት ያለበትና በተፈራው ንብረት ላይ ግን ታክስ 
ማስከፈል በአብዛኛው ሀገራት ከተሞች ላይ ተግባራዊ የሆነ 
ጉዳይ መሆኑን ተናግረዋል።

ቀድሞ ዜጎች ሲከፍሉ የነበረው የቤት ግድግዳና ጣሪያ 
ታክስ ወጥነት ባለው መልኩ በቋሚ ንብረትነት ታክስ 
ሊከፈልበት እንደሚገባ በምክር ቤቶቹ የጋራ ስብሰባ ላይ 
ማብራሪያ ቀርቧል። 

ክልሎችም የግለሰብና የንግድ ንብረቶችን ልዩነትና 
የታክስ አተማመን በተመለከተ ጥንቃቄ በተሞላበት መንገድ 
ትመና ሊያደርጉ እንደሚገባ አቶ አሕመድ አሳስበዋል።  

የሁለቱ ምክር ቤቶች የጋራ ጉባኤ በንብረት ታክስ ላይ 
የቀረበውን የውሳኔ ሃሳብ መርምሮ በ4 ተቃውሞና በ5 
ድምፀ ተዓቅቦ በአብላጫ ድምጽ አጽድቋል።

በሌላ በኩል የሁለቱ ምክር ቤቶች 2ኛ ዓመት የሥራ 
ዘመን 1ኛ የጋራ የመክፈቻ ስብሰባ ቃለ ጉባኤ በሙሉ 
ድምጽ ጸድቋል። 

ከ1ኛው ገፅ የዞረ

ታደርጋለች ብለዋል። የአፍሪካ ፍላጎቶች በቻይና-
አፍሪካ ትብብር ውስጥ ቅድሚያ የሚሰጣቸው  ጉዳዮች 
እንደሆኑም ገልጸዋል።

የቻይና-አፍሪካ ትብብርን ለማሻሻልና ለማሳደግ 
ቻይና የበለጠ እንደምትሠራ የገለጹት ሚኒስትሩ፤ 
ለአፍሪካ ኢኮኖሚያዊና ማኅበራዊ እድገት የበለጠ ድጋፍ 
ለመስጠት፤የቻይና ኢኮኖሚን  የረጅም ጊዜ ጥንካሬ ሙሉ 
በሙሉ እንጠቀማለን ብለዋል። 

ቻይና ከአፍሪካ ጋር ያላትን የንግድ ልውውጥ 
ማስፋፋትን እንደምትቀጥል፣ የቻይና-አፍሪካ የፋይናንስና 
የኢንቨስትመንት ትብብር እንዲሁም በጤና፣ በአረንጓዴ 
ልማት፣ በዲጂታል ኢኮኖሚና ሌሎች ዘርፎች ላይ ትኩረት 
አድርጋ እንደምትሠራም አስታውቀዋል።

“ቻይና ባዶ ቃል አትገባም፣ አሁንም የሌሎች ፍላጎት 
ላይ ጫና አትፈጥርም።” በማለት ኢትዮጵያውያን እና 
ቻይናውያን የሕንፃ ባለሙያዎች የተሳተፉበት አዲሱ 
የአፍሪካ ሲ.ዲ.ሲ የዋናው መሥሪያ ቤት ሕንጻ ምንም እንኳን 
በቻይና ድጋፍ ቢሠራም  ምንም አይነት ጣልቃገብነት 
ሳይኖር ሙሉ በሙሉ በአፍሪካ ኅብረት ይተዳደራል ሲሉ 
ተናግረዋል።  

እንደ ሚኒስትሩ ገለጻ፤ ቻይና በቅን ልቦና፣ በእውነተኛ 
ውጤቶች፣ በታማኝነትና በመልካም እምነት፣ እንዲሁም 
የላቀ ጥቅምንና የጋራ ፍላጎቶችን የማስከበር መርሆዎችን 
መከተሏን ትቀጥላለች። ከአፍሪካ ጋር በተለያዩ መስኮችና 
በሁሉም ደረጃዎች ልውውጥና ትብብሯን ታሰፋለች። 
የቻይና ኩባንያዎችና ዜጎች ለኢንቨስትመንትና ቱሪዝም ወደ 
አፍሪካ እንዲመጡ ታበረታታለች።  

ቻይና ከአፍሪካ ጋር በአስተዳደርና በልማት ላይ የልምድ 
ልውውጥንና የጋራ መማማርን የበለጠ እንደምታሳድግ፤ 
ዋና ዋና ጥቅሞችን በሚመለከቱ ጉዳዮች ላይ እርስ በርስ 
ለመደጋገፍ ቁርጠኛ መሆኗን፤የጎለበተ የቻይና አፍሪካ 
ማኅበረሰብ ለመገንባት የሚያስችል ጠንካራ መሠረት 
ለመጣል እንደምትሠራ ሚኒስትሩ አረጋግጠዋል።

የአፍሪካ ኅብረት በዓለም ላይ ተፅዕኖ ፈጣሪ ከሆኑ 
የመንግሥታት ድርጅቶች አንዱ መሆኑን በመግለጽ፤ 
የአፍሪካ ሀገራት በአንድነት ጥንካሬን የሚሹና በማደግ ላይ 
ያሉ መሆናቸውን መስክረዋል። ባለፉት ስድስት አስርተ 
ዓመታት የአፍሪካ ሀገራት በእድገት፣ መነቃቃት እንዲሁም 
በውህደት ጎዳና ላይ የሚያኮሩ እመርታዎችን ማሳየት 
መቻላቸውንም እውቅና ሰጥተዋል።

በቻይና ዘመናዊነትን የተመላከቱ አዳዲስ ዕድሎችን 
ለአፍሪካ እንደምትሰጥ፤ የአፍሪካ አገሮችን አገራዊ 
ሁኔታቸውን በሚያሟሉ የልማት ጎዳናዎች እንዲመሩ 
መደገፏን ትቀጥላለች ነው ያሉት።  ቻይና የአፍሪካን 
ውህደት ለማራመድ ከአፍሪካ ሀገራትና ከአፍሪካ ኅብረት 
ኮሚሽን ጋር “በቤልት ሮድ” ትብብር፣በዓለምአቀፍ ልማት 
ኢኒሼቲቭና በፕሬዚዳንት ዢ ጂንፒንግና በአፍሪካ ኅብረት 
አጀንዳ 2063 መካከል በቀረበው የዓለም አቀፍ ደህንነት 
ተነሳሽነት ላይ ጠንካራ ትብብር ለመፍጠር ትሠራለች 
ሲሉም ተናግረዋል። 

የአፍሪካ ኅብረት ኮሚሽን ሊቀመንበር ሙሳፋኪ 
መሃመት በበኩላቸው በቻይና መንግሥት ድጋፍ የተሠራው 
የአፍሪካ የበሽታ መቆጣጠሪያና መከላከያ ዋና መሥሪያ ቤት 
ግንባታ መጠናቀቁ እንዳስደሰታቸው ገልጸዋል። የቻይና 
መንግሥት ድጋፍ በቻይና አፍሪካውያን መካከል ያለውን 
ወዳጅነትና ታታሪነት የሚያሳይ እንደሆነም ተናግረዋል። 

ቻይና አፍሪካን በተጨባጭ ተግባራት እየደገፈች ያለች 
ሀገር በመሆኗም ምስጋና በማቅረብ ግንኙነቱ ተጠናክሮ 
እንዲቀጥል ኅብረቱ  ከቻይና መንግሥት ጋር እንደሚሠራም 
ተናግረዋል። 

የአፍሪካ የበሽታዎች መከላከልና መቆጣጠር ማዕከል 
በቻይና መንግሥት የገንዘብ ድጋፍ ላለፉት ሁለት ዓመታት 
በግንባታ ላይ የነበረ ሲሆን፤ በትላንትናው ዕለትም 
ተመርቋል። ማዕከሉ በ40 ሺህ ስኩዌር ሜትር ላይ ያረፈና 
ዘመናዊ ቁሳቁሶችን ጨምሮ መሠረታዊ  የሕክምና ክፍሎችን 
የያዘ መሆኑን መረጃዎች ያመለክታሉ።

“የአፍሪካ ፍላጎት...

በጋዜጣው ሪፖርተር

አዲስ አበባ፡- ከሰላም ሥምምነቱ በኋላ ወደ ሽረና 
መቀሌ ግምታቸው ከ243 ሚሊዮን ብር በላይ የሚሆኑ 
መድኃኒቶችና ሌሎች ግብዓቶች ማድረስ መቻሉን የጤና 
ሚኒስቴር አስታወቀ፡፡

የጤና ሚኒስትሯ ሊያ ታደሰ በሰጡት ጋዜጣዊ 
መግለጫ፤ የሰላም ስምምነቱን ተከትሎ በሰሜኑ የአገሪቱ 
ክፍል በጦርነት ሳቢያ ከአገልግሎት ውጪ የነበሩ የጤና 
ተቋማትን መልሶ ወደ ሥራ ለማስገባት እየተሠራ ነው። 

ይህንንም ተከትሎ አሁን ላይ በአላማጣና ሽሬ ኮሪደር 
ላይ ወደ ሥራ በተመለሱ 36 ጤና ተቋማት ላይ የሚሠሩ 
ሠራተኞች ወደ ሥራ ገበታቸው መመለሳቸውንና ለዚህም 
አስፈላጊው በጀት መመደቡን ጠቁመዋል። 

በዚህም ችግሮቹ በተከሰተባቸው አካባቢዎች የሚገኙ 
የማኅበረሰብ ክፍሎች የጤና አገልግሎቶችን ተደራሽ 
ለማድረግና በተደራጀ መልኩ አገልግሎት ለመስጠት 

እየተሠራ ነው ብለዋል። 
በሌላ በኩል የመድኃኒትና የሕክምና ግብዓቶች 

ከጎንደር መድኃኒት አቅራቢ አገልግሎት ወደ ሽረ 
ቅርንጫፍ በተለያዩ ዙሮች በማዘዋወር ለሽረና አካባቢው 
ማድረስ ተችሏል ነው ያሉት። 

በተመሳሳይ ወደ አላማጣና አካባቢው ላሉ ጤና 
ተቋማት ተመሳሳይ ድጋፍ መደረጉን ተናግረዋል።

በተጓዳኝ ከሠላም ሥምምነቱ በኋላ ከ243 ሚሊዮን 
ብር በላይ የመድኃኒትና ሌሎች ግብዓቶች ወደ ሽረና 
መቀሌ ማድረስ መቻሉን ጠቁመዋል። 

በአማራና አፋር ክልሎች በጦርነቱ የወደሙ ተቋማትን 
ወደ ሥራ እንዲገቡም እየተሠራ መሆኑን አብራርተዋል።

በአማራ ክልል ከ40 በላይ ሆስፒታሎችና 415 የጤና 
ጣቢያዎች ወደ ሥራ እንዲገቡ የተገለጸ ሲሆን በአፋር 
ክልል 1 ሆስፒታልና 20 የሚሆኑ ጤና ጣቢያዎች ወደ ሥራ 
መግባታቸውን ተናግረዋል ሲል የዘገበው ኢዜአ ነው።

ከ243 ሚሊዮን ብር በላይ የሚሆኑ መድኃኒቶችና 
ሌሎች ግብዓቶች ወደ ሽረና መቀሌ ተልከዋል

ሰላም፣ አንድነት እና ልዕልና
ሙሉቀን ታደገ እና ምሕረት ሞገስ 

የኢትዮጵያ ፕሬስ ድርጅት በአፋር ሰመራ 
የአገር ሰላም፣ አንድነት እና ልዕልናን 
በተመለከተ ባዘጋጀው ስለኢትዮጵያ 

መድረክ ላይ የተለያዩ የውይይት መነሻ ፅሁፎች 
ቀርበዋል። ከአቅራቢዎቹ መካከል የኢትዮጵያ 
ፕሬስ ድርጅት የቦርድ ሰብሳቢ ዶክተር ምህረት 
ደበበ አንዱ ናቸው። በዚሁ ወቅት  ስለኢትዮጵያ 
ሲነሳ አንድነትን፣ ሰላምን እና ልዕልናን አጉልተን 
ማንሳት ግዴታ  መሆኑን በመጠቆም  በእነዚሁ 
ሃሳቦች ላይ ማብራሪያ ሰጥተዋል።

 እርሳቸው እንዳሉት፤ ስለኢትዮጵያ የሚለውን 
ሃሳብ በጊዜ መክፈል ይቻላል። አምስት ሺህ ዓመትን 
ከፍለን ወደኋላ ጎትተን እንየው። የዛሬ አምስት ሺህ 
ዓመትን ማየት በጣም ሩቅ በመሆኑ ጭጋጋማ ሊሆን 
እንደሚችል አያጠያይቅም። ከአምስት ሺህ ዓመት 
በፊት ምን ነበረ? ብለን ስናስብ እና ልክ የአሁኑ 
ዘመን ላይ ለመድረስ 500 ዓመት ሲቀረን ያለፈው 
4ሺህ 500 ዘመንን ብዙም ስለማናውቀው ገስግሰን 
መድረስ ይኖርብናል። 

ኢትየጵያ ላለፉት 500 ዓመታት ምን ነበረ? 
ብንልም እርሱም ሩቅ ነው። ስለዚህ አሁን በህይወት 
ያሉትን ሰዎች የያዘውን የ50 ዓመቱን ጊዜ እንይ 
ብንልም፡ በቅርብ የተወለዱትን የዛሬ 50 ዓመት 
ያልነበሩ ወጣቶችን ስለማያካትት ትኩስ ትዝታ 
ያለንን ያለፈውን አምስት ዓመት እንይ። አሁን 
ስለኢትዮጵያ  ሲታሰብ ያለፈው 5 ዓመት እንይ 
ካልን፤ ያለፈው 50 ዓመት ውጤት መሆኑን መርሳት 
አንችልም በማለት ያብራራሉ። 

እንደ ዶክተር ምሕረት ገለፃ፤ ባለፉት አምስት 
ዓመታት ምንም ቢደረግም የ50 ዓመቱን ውጤት 
በደንብ እያየነው ነው።  50 ዓመት ራሱን ከመሬት 
አላበቀለምና፡ ያለፈውን 50 ዓመት ለመረዳት 
ደግሞ ወደ ኋላ 500 ዓመታት የማየት ግዴታ 
አለብን። ያለፈውን 500 ዓመት ለመረዳት ደግሞ  
ያለፈውን አምስት ሺህ ዓመት ማየት ይኖርብናል። 
በእርግጥ ብዙ ሰው አምስት ሺህ ዓመታት ያለ 
አይመስለውም። ነገር ግን በአንድም ሆነ በሌላ 
መልኩ አሁን የኢትዮጵያ ህዝቦች የሆንን ሁላችንም 
ባለፈው አምስት ሺህ ዓመት ውስብስብ ጉዞን 
አልፈን፤ 500 ዓመት ተፈጥሯል። 

ከ500 ዓመት በፊት የነበረውን እንይ ሲባል፤ 
አንዳንድ ጊዜ እዚና እዚያ ማሳያ ጠቋሚ ታሪኮች 
አሉ። አክሱም ቢኬድ ከ500 ዓመት በፊት ምን 
እንደነበረ የሚያሳይ የሆነ ነገር አለ። ላሊበላም 
ቢኬድ ፣ ሃረርም ቢኬድ ወደ ሌላ ቦታም ጉዞ ቢደረግ 
ትንሽ መቆፈር ቢቻል አገራችን ውስጥ ከ500 ዓመት 
በፊት የኖረ የሆነ የተቀበረ ነገር አለ። 

መቀበሩ  እና መቀጠል አለመቻሉ በራሱ 
የ500ውን ዓመት ማንነታችንን ፈጥሮታል። በተለይ 
በጣም የሚታወቀው  ያለፈው 500 ዓመት እጅግ 
አስከፊ የሆነ የመከፋፈል እና የመሳፍንት በሚል 
በየስፍራው ከፍተኛ የሆነ ግጭቶች እና ለውጦች 
የተካሄዱበት እንደሆነ እናውቃለን፤ እናስባለን። 
ባለፈው 500 ዓመት አፋር፣ ሃረር፣ ጋምቤላ፣ 
አማራ፣ ኦሮሞ፣ ወላይታ፣ ጉራጌ እያልን በሁሉም 
ብሔረሰቦች ብንሔድ አምስት መቶ ዓመት ብዙ 
ነገር የተገለባበጠበት ጊዜ ነው።  ያ ወደ መጨረሻ 
ላይ ኢትዮጵያን ለመመስረት በጣም ከባድ ለውጦች 
የተካሄዱበት ነበር።

 ወደ መጨረሻ ላይ ዘመናዊ ኢትዮጵያን 
ለመመስረት  ከባድ ለውጦች የተካሄዱበት ነበር። 
ነገር ግን የዛሬ ሃምሳ ዓመት የዚህ ሁሉ ድምር 
ውጤት የሆነው አብዮት በአገሪቱ ላይ ተካሂዶ ለ17 
ዓመታት ከቆየ በኋላ የፈጠረውን ነገር እናውቃለን። 
ስለ ኢትዮጵያ ስናስብ አሁን የመጣው ለውጥ 
ከመጣ በኋላ ከአምስት ዓመት ወዲህ ድንገት 
የተፈጠረ ነገር የለም። አንዱ ለሌላው እያቀበለ 
የመጣ  ነው። ይሄንን እንደ አንድ የማሰቢያ 
ፍሬምዎርክ ከተጠቀምን በኋላ፤ ስለአገር ደግሞ 
አንድ ሌላ ፍሬምዎርክ ልሥራ፤ ይኸውም ብዙ 

ጊዜ ‹‹አገር መሬት ነው›› ብለው የሚያስቡ ሰዎችም 
መኖራቸውን ያስታውሳሉ። 

አገር መሬት ነው፤ ኢትዮጵያን ስናስብ ካርታውን 
እናስባለን የሚሉ አሉ። ሌሎች ደግሞ ‹‹አገር ማለት 
ሰው ነው፤ ህዝቡ ነው››  ብለው መሬቱ ላይ ያለውን 
ሰው ያስባሉ፤ እናስባለን። ሌላው ደግሞ ‹‹አገር 
ትርክት ነው››  ይህን ኢትዮጵያ የምንለውን አንድ 
ላይ የሰበሰበው ከወዲያ በኩሉ ኬንያ፤ ከወዲህ 
በኩል ሶማሊያ፤ ከዛ በኩል ሱዳን ያደረገው ህዝቡ 
ከዚህ ወዲህ ኢትዮጵያ አልሆንም ብሎ ሳይሆን እኛ 
የፈጠርነው አተራረኩ ሃሳብ ነው።

 ስለ አገር ያለው ሃሳብ ሲያምር አገር ያምራል። 
ስለ አገር ያለው ሃሳብ ሲፈርስ አገር ይፈርሳል።  ለእኔ 
እውነቱ ሶስቱም አገር ነው። መሬቱም አገር ነው። 

ህዝቡም አገር ነው።  ትርክቱም አገር ነው። ይህንን 
በጥልቀት ካልተረዳን ስለ ሰላም፣ ስለ አንድነት፣ 
እንዲሁም ስለ ልዕልና የምናወራው ነገር የሆነ ቦታ 
ላይ የተጣበቀ ይሆናል። 

‹‹ የእኔን ሃሳብ የሚያተኩረው አገር ሃሳብ ነው፤ 
ትርክት ነው፤ ስንል አገር ነው ብለን ውስጣችን ላይ 
የሳልነው ነው። አገር የሚፈርሰው አስተሳሰባችን 
ሲፈርስ ነው። ሰላም የሚመጣው ስለሰላም ያለን 
ዕይታ ሲስተካከል ነው።›› የሚል ነው ይላሉ ዶክተር 
ምህረት። 

ሰላም አስገራሚ ቃል ነው። ሰላም የሚለው ቃል 
የጦርነት አለመኖር እንደሆነ ልናስብ እንችላለን። 
ነገር ግን ጤና የበሽታ አለመኖር እንዳልሆነ ሁሉ፤ 
ሰላምም የጦርነት አለመኖር አይደለም፤ በጣም 
የሚገርመው በጦርነት ውስጥም ሰላም ሊኖር 
ይችላል። ያለጦርነትም ደግሞ ጠብ ሊኖር ይችላል። 
ሰላም ሁለንተናዊ ደህንነት ነው። 

የአንድ ሰው ውስጣዊ እና ውጫዊ ደህንነት 
ነው። ለምሳሌ ጤና የሚባለው ነገር በሽታ ካልሆነ 
ምንድ ነው? የሚለውን የዓለም ጤና ድርጅት 
ሲተነትነው፤ ‹‹ ጤና ማለት የአንድ ሰው ማህበራዊ፣ 
ኢኮኖሚያዊ፣ መንፈሳዊ፣ አካላዊ ደህንነት ነው፤ 
እንጂ የበሽታ አለመኖር ብቻ አይደለም››  ይላል። 
ሁልጊዜ  ጦርነት ሲቆም ሰላም ሆነ እንላለን ግን 
ደግሞ ሰላም ነው ወይ? የሚል ጥያቄ ሊነሳ ይችላል። 

 ሰላም ፍቅር ነው፤ ሰላም መተሳሰብ ነው፤ 
ጤና ማለት፤ ልክ አንድ ሰው ሙሉ ሴሎቹ ደህና 
ሆነው በደስታ ተጋግዘው ያን ሰው ሰው አድርገው 
የመኖራቸው ሂደት እንደሆነ ሁሉ፤ ሰላምም ማለት 
ከዳር እስከ ዳር ከህጻን እስከ አዋቂ ወንድና ሴት 
ሙስሊምና ክርስቲያን በአገሪቱ ውስጥ ያሉት 
ግለሰቦችም ቡድኖችም ደህና ሆነው የሚኖሩበት 
አገር ሲፈጠር፤ ሰዎች   የተፈጠሩለትን ውስጣዊ 
ምኞትና ህልማቸውን ተጨባጭ የሚያደርጉባት 
አገር ስትፈጠር ነው። 

ብዙ ጊዜ ጀግኖችን ከጦርነት የማምረት 
ወይም የመፍጠር ባህል አለ። ከሰላም ጀግኖችን 
መፍጠር አይቻልም ወይ? ባለፉት ሁለት ዓመታት 
በቢሊዮን የሚቆጠር ሃብት ወድሟል። ብዙ 
ሕይወት ጠፍቷል። ጦርነት ሲሆን የማናወጣው 
ወጪ የለም። ለጦርነት ያን ያህል ዋጋ የምንከፍል 
ከሆነ አሁን ጦርነት ሲቆም ለሰላምስ ምን ያህል ዋጋ 
እንከፍላለን? ለጦርነት የምንመታውን ከበሮ ለሰላም 
መምታት እንችላለን ወይ? የሚለውን የሰላምን 

ሃሳብ በተመለከተ ከሰነዘሩ በኋላ  ስለአንድነትም 
ያላቸውን ሃሳብ አንፀባርቀዋል።

 ዶክተር ምህረት እንዳሉት፤ አንድነት 
አንዳይነትነት አይደለም። አንድ ዓይነትነት 
መጨፍለቅን ይጠይቃል። አንድነት ደግሞ ሳንያያዝ 
ለብቻ የፈለግነውን መሆን አይደለም። ምክንያቱም 
አንድነት ልዩነትን የሚቀበለውን ያህል፤ መለያየት 
ከተፈጠረ ግን መፈጠር አይችልም። ስለዚህ  
ሳንለያይ ልዩ መሆን፤ አንዳይነት ሳንሆን አንድ 
መሆን የሚል ሚዛናዊ የሆነ ቀጭን መስመር  ነው፤ 
አንድነት።

 በንጉሱ ጊዜ ክፍለ ግዛት የሚል ነበረ። አገሪቱ 
የምትከፋፈለው በክፍለ ግዛት ነበር። ስለዚህ 
የጊዜው ትኩረት ክፍለ ግዛት ነው። በደርግ ጊዜ 
ያ ነገር ተቀይሮ ክፍለ አገር ተባለ፤ ምክንያቱም 
ትኩረቱ አገር ላይ ነበር። በኢህአዴግ ጊዜ ደግሞ 
ክፍለ አገር የሚለው ወደ ክልል ተቀየረ። ክልል 
የሚለው ቃል በእንግሊዘኛ ሪጅን ነው። ነገር ግን 
ሪጅን ቀጠና ነው እንጂ፤ ክልል አይደለም። ክልል 
መከለያ  ነው፤ መከልከያ  ነው። ክልል የሚለው 
ቃል በጣም ከባድ ቃል ነው። መቼም አራዊት የለም 
ሰው የሚከለለው ከማን ነው? አንድአገር እየሆነ 
መከለለ ያስፈለገው ለምንድን ነው?  ምክንያቱም 
ሃሳብ የቃል እስረኛ ነው። ምክንያቱም ከልለን 
ከልለን፤ ከልክለን ከልክለን የተፈጠረውን የዛን ሃሳብ 
ውጤት አሁን እያየነው ነው ይላሉ። 

ለምንድን ነው፤ ክፍለ ግዛት፤ ክፍለ አገር እያልን 
በኋላ ለምን ወደ ክልል መጣን? የሚል ጥያቄ 
ካቀረቡ በኋላ፤ ክልል የሚለው ነገር ቃሉ ያመጣው 
ወይም ያሳካው ነገር ምንድን ነው? ከተባለ አሁን 
አንድነት የሚለውን ነገር የምንገልፀው በምን ቃል 
ነው? ራሳችንን ለማስተዳደር የፈጠርነውን የአገር 
ክፍሎች የምንጠራቸው ምን ብለን ነው? በማለት 
ተያያዥ ተደጋጋሚ ተጨማሪ ጥያቄ ያቀርባሉ። 

እንደሚታወቀው ሕዝብ ነፃ ነው። ሕዝብ 
በአገር ላይ የሚኖረው በሰላም ነው።  ያንን ህዝብ 
የምንገልፅበት የአገሪቱ ትልቁ ህግ ሕገመንግስት 
ነው። አንዳንድ አገሮች ለምንድን ነው? አንድ 
ሕገመንግስት ይዘው እርሱን እያሻሻሉ ሲሔዱ፤ 
እኛ መንግስት በቀየርን ቁጥር ትልልቅ ለውጦች 
በማድረግ አንዱን ሕገመንግስት ጠርገን አስወጥተን 
ሌላ የምናመጣው ለምንድን ነው? በማለት 
ጥያቄዎችን ደራርበው በማቅረብ ምላሹን ለአንባቢ 
ይተዋሉ።

ሕገመንግስት ሕዝብን የሚመራ አገርን የሚመራ 
የህጎች ሁሉ ቁንጮ ነው። መንግስት በመጣ ቁጥር 
ካርታ ስንቀይር፤ ሕገመንግስት ስንቀይር ዓይዶሎጂ 
ወይም አገሪቱ የምትመራበትን ሪዮተ ዓለም 
ስንቀይር አገር እየቀየርን መሆኑን አናውቅም። ከ10 
እና ከ20 ዓመት በኋላ አገር እንዳልፈለግነው ሲሆን 
ከየት መጣብን እንላለልን። አሁን የምንፈልገው 
ነገር በሰራነው ካርታ በፃፍነው ህገመንግስት 
በምንከተለው ሪዮት ዓለም እና አይዶሎጂ አንድነትን 
ልናመጣ እንችላለን ወይ? ብለን በደንብ አሰላስለን 
መጠየቅ እና በማያዳግም መንገድ መመለስ አለብን 
የሚል እምነት እንዳላቸው ይገልፃሉ።

 ካርታው፣ ሕገመንግስቱ እና የምንመራበት 
ሪዮት ዓለም ግን የምንፈልገውን አንድነት የማያመጣ 
ከሆነ፤ በግብታዊነት ሳይሆን ቁጭ ብለን ይሔን ጥያቄ 
የምንመልስበት ከመቼውም ጊዜ የተሻለው ጊዜ 
ዛሬ ነው ይላሉ። በመጨረሻም ልዕልና የሚባለው 
ፍሬ እንጂ ዘር አይደለም። ልዕልና ማለት ራስንም 
ሌላውንም ሚዛናዊ በሆነ መንገድ አሸንፎ መኖር 
ነው። ልዕልና ማለት በአንድ በኩል የማንም ባሪያ 
ሳንሆን፤ በሌላ በኩል ደግሞ የራሳችንንም ማንነት 
አሸንፈን የምንኖርበት ነው። ኃላፊነትን እና ነፃነትን 
ሚዛናዊ የምናደርግበት መንገድ ነው። ልእልና 
ኃላፊነት የሌለበት አይደለም። 

 በልዕልና ውስጣችንን ስናሸንፍ ኃላፊነት 
ይሰማናል። በልዕልና ከውጪ ያሉትን ተግዳሮቶች 
ስናሸንፍ ደግሞ ነፃነት ይሰማናል። በልዕልና ውስጥ 

ዶክተር ምህረት ደበበ

እንደሚታወቀው 

ሕዝብ ነፃ ነው። ሕዝብ 

በአገር ላይ የሚኖረው 

በሰላም ነው።  ያንን 

ህዝብ የምንገልፅበት 

የአገሪቱ ትልቁ ህግ 

ሕገመንግስት ነው



ፖለቲካና ወቅታዊ

እኩልነትና ነፃነት አለ። በነፃነት ስም እኩልነት 
እንዳይጠፋ፤ በእኩልነት ስም ነፃነት እንዳይጠፋ 
ሁልጊዜ ልዕልናን ስናስብ፤ ሁላችንም እኩል 
ነን፤ ሁላችንም ነፃ ነን የሚለውን ማሰብ መቻል 
ነው። ግን ነፃነት እና እኩልነት አንድነት እና ሰላም 
በሌለበት ቦታ ይመጣል ብሎ ማሰብ ሞኝነት ነው። 
ሰላምን እና አንድነትን ካሰፈንን ልዕልና የዛ ፍሬ 
ሆኖ የምንበላው መልካሙን ፍሬ ይሆናል በማለት 
ሃሳባቸውን ይደመድማሉ።። 

ሌላው የውይይት የመነሻ ሃሳብ አቅራቢ አቶ  
የሺዋስ አሰፋ ናቸው። እሳቸውም በበኩላቸው 
ይህን ብለዋል። ስለኢትዮጵያ ሰላም፣ ደህንነት እና 
ልዕልና በሚል መድረክ መዘጋጀቱን አደንቃለሁ፤  
እንደእነዚህ አይነት ፕሮግራሞች ወደፊትም 
በመቀሌ፣ በሞያሌም ፤ በጅግጅጋም፣ በወለጋም  
ከጫፍ እስከ ጫፍ በአገራችን እንዲደረግ  አደራ  
እላለሁ ብለዋል።

ስለኢትዮጵያዊነት መነጋጋር በሁሉም 
የኢትዮጵያ አካባቢዎች ልክ ነው። አፋር ላይ 
ደግሞ በጣም ልክ ነው። ትክከለኛ ቦታው ነው። 
ምክንያቱም አንደኛ አፋር የሁሉም ሰው ዘር  
መገኛ ምድር በመሆኗ፤ ሁለተኛ  ኢትዮጵያ ችግር 
በገጠማት ወቅት አፋር ለኢትዮጵያ ቤዛ መሆን 
የቻለ አካባቢ በመሆኑ ነው።  

ስለዚህ በአፋር ክልል ስለኢትዮጵዊነት፣ 
ስለአንድነትና ስለኢትዮጵያ ሰላም መነጋገር 
እና መወያየት በጣም ትክክልና ተገቢ መሆኑን 
አስምረው፤ የኢትዮጵያ ሰላም፣ አንድነት እና 
ልዕልና የሚሉት ጽንሰ ሃሳቦች በጣም ሰፋፊ 
ናቸው። ስለ ኢትዮጵያ ሰላም፣ አንድነት እና ልዕልና 
ከመነጋገር በፊት ለመግቢያ ያህል ፕሮፌሰር መስፍን 
ወልደማሪያም ‹‹ኢትዮጵያ ከየት ወደየት›› በሚለው 
መጽሐፋቸው ላይ ስለኢትዮጵያ የጠቀሷትን አንድ 
ሃሳብ በማንሳት ልጀምር ብለዋል። 

በዚህ መጽሐፋ ስር ኢትዮጵያዊነት የሚል ንዑስ 
ርዕስ ይገኛል። በዚህ ንዑስ ርዕስ ኢትዮጵያዊነትን 
እንደሚከተለው ይገልጻል፡- 

ኢትዮጵያዊነት ብዙ ህብረተሰቦች የተዋሀዱበት 
አካል ክፍል መሆን ነው። ኢትዮጵያዊነት ከጎሰኝነት 
በላይ እና ውጭ የሆነ አጠቃላይ ማንነት ነው። 
ኢትዮጵያዊነት የዚች ውጥንቅጥ መሬት ባለቤትነት 
ነው። ኢትዮጵያዊነት የደጋው ብርድ እና የቆላው 
ሙቀት የተገናኙበት፤  የደጋው ዝናብ  ከቆላው 
ወንዝ ጋር የተዛመደበት ኃይል ነው። ኢትዮጵያዊነት 
ለሙሴ ለክርስቶስ እና ለመሐመድ የሚጨሰው 
እጣን በእርገት መጥቆ የሚደባለቅበት እምነት ነው። 

ኢትዮጵያዊነት በቄጤማ ጉዝጓዝ ላይ 
የሚታየው መተሳሰብ እና መፈቃቀር ማለት 
ነው። ኢትዮጵያዊነት የአስተዋይነት ሚዛናዊነት 
እና የጨዋነት ባህሪ ነው። ኢትዮጵያዊነት ረጅም 
እና ተጽፎ ያላላቀ ታሪክ ነው። ብዙ ሰዎችም 
የተሰዉለት ስሜት ነው።  ኢትዮጵያዊነት ስቃይ እና 
መከራ ነው። ኢትዮጵያዊነት ኩራት እና ክብርም 
ነው። ኢትዮጵያዊነት ጭቆና  እና ጥቃት ነው። 
ኢትዮጵያዊነት አሻፈረኝ ባይነት እና እምቢ ባይነት 
ጭምር ነው።  

የኢትዮጵያዊነት አላማ  ያለችውን እና 
የኖረችውን ኢትዮጵያ  እንደገና መፍጠር አይደለም። 
የኢትዮጵያውያን አላማ ለኢትዮጵያውያን በሙሉ 
የምትስማማ፣ እድገታቸውንም የሚያፋጥን እና 
ህብረታቸውን የሚያጠናክር ስርዓት መፍጠር ነው። 
የኢትዮጵያዊነት ችግር የኢትዮጵያ አይደለም። 
ችግሩ የስርዓት ችግር ነው። 

«የቤቴ መቃጠል ለትኋኑ በጀኝ »  እንዳለው 
ቂል፤  ኢትዮጵያዊነትን መካድ የራስን ማንነት 
መካድ ብቻ አይደለም። አባቶች እና እናቶችን 
ቅድመ አያቶችን ከእነ ቅርሳቸው መካድ ማለት ነው። 
በእንደዚህ አይነቱ ክህደት ላይ የተመሰረተ ማንነት 
የት ያደርሳል ? ከበሽታ በቅርስ ትርፉ ምን ሊሆን 
ይችላል? ክህደት ራሱን የቻለ በሽታ ሲሆን ማስካድ 
ደግሞ የባሰ በሸታ ነው። ክዶ ማስካድ ታምሜአለሁ 
ታመሙ እንደማለት ነው። አስታማሚ እንኳን 
እንዳይገኝ የማድረጉ ጥረት የበሽተኛውን ምልዓት 
እና ጽንዓት ያመለከትል። 

ሆኖም የኢትዮጵያ ታሪክ ሊያስተምረን 
እንደሚችለው  ኢትዮጵያዊነት እንደላስቲክ ነው። 
ሲስቡት ይሳባል፤ ሲለቁት ይሰበሰባል። ማለትም 
ይሳብ እና ይሳሳል እንጂ አይበጠስም። 

በማለት ፕሮፌሰር መስፍን ወልደማሪያምን 
መፅሃፍ ጠቅሰዋል። ዛሬ የዚህን ኢትዮጵያዊነት 
ሰላም፣ አንድነት እና ልዕልና በተመለከተ ሲገለፅ 
እስካሁን ያለውን ትተነው አሁን ላይ የኢትዮጵያ 
ሰላም በሁለት መንገድ ማስጠበቅ ይቻላል የሚል 
እምነት እንዳላቸው አብራርተዋል። 

አንደኛው ሁሉን አቀፍ የሆነ ፖለቲካዊ ችግርን 
የሚፈታ ውይይት ማድረግ ሲሆን  ሁለተኛው 
ደግሞ ቁርጠኝነት የታከለበት ህግን የማስከበር 
እንቅስቃሴ ነው ይላሉ። 

እንደ አቶ የሺዋስ ገለፃ፤ አንዳንድ ቦታ ላይ 
ሁለቱን ለያይቶ የማየት ነገር አለ። ይህ ትክክል 
ነው ብለው አያስቡም። ህግ ማስከበር እና ውይይት 
አብረው የሚሄዱ ነገሮች ናቸው  እንጂ ተነጣጥለው 
የሚሄዱ አይደሉም። ህግ ባልተከበረበት አገር 
ውይይት የሚባል ነገር የለም። አሁን አፋር ሰመራ 
ላይ ውይይት የሚደረገው ሰላም ስለሆነ ነው  እንጂ 
ህግ ባይከበር ሰላም ባይሆን ውይይት የሚባል ነገር 
አይኖርም። ስለዚህ ውይይት እና ህግ ማስከበርን 
ሳንነጣጥል እንደአገር መተግበር አለብን።  

የሁለቱ የሰላም አንድነት እና ልዕልና ማስተግበሪያ 
መንገዶች ተግዳሮቶችስ ምንድን ናቸው? የሚለውን 
ማየት ተገቢ ነው። ተግዳሮት የሚሉትን ሲያብራሩ፤ 
እንደ አገር የውይይት ባህል አለመኖርን ይጠቅሳሉ። 
በአገራችን ኢትዮጵያ የስድስት ቀን እና  ሰባት ቀን 
የሚፈጅ  ውይይት ማድረግ ይቅርና  ለስድስት እና 
አምስት ሰዓት እንኳን ቁጭ ብሎ አንድን አጀንዳ 
አድቅቆና ሰልቆ በዚያ አጀንዳ ላይ ተስማምቶ እና 
የጋራ ሃሳብ ይዞ መውጣት የተለመደ አይደለም።  
ይህ የኢትዮጵያውያን  ባህል ነው ብለው 
እንደማያስቡ ይናገራሉ። 

ምን አልባት የብሄራዊ ምክክር ኮሚሽን አባላት 
መገንዘብ ያለባቸው ነገር ቢኖር ወደፊት በሚደረገው  
የብሄራዊ ምክከሩ ሂደት አንዱ እና ዋነኛው ፈታኝ 
ነገር የሚሆነው ቁጭ ብሎ የመወያየት እና ችግሮችን 
የመፍታት ልማዳችን  ጋር ተያይዞ የሚፈጠሩ 
ችግሮች ናቸው ። 

በአንድ አጀንዳ ላይ በደንብ ቁጭ ብሎ 
ተወያይቶ ተከራክሮ እና መፍትሄ ሃሳብ አስቀምጦ 
መውጣት እና መሄድ  እንደ አገር ችግር አለ። ካሉ 
በሁዋላ፤ እንደሚታወቀው በተለይ ወደ ደጋማው 
የመሃል አገር አካባቢ በአንድ ጉዳይ ላይ በአዳራሽ 
ውስጥ ተወያይቶ የተፈጠረን ችግር ከመፍታት 
ይልቅ ከአዳራሽ ውጭ እንውጣና ይዋጣልን እንጂ  
እዚሁ አዳራሽ ላይ ቁጭ ብለን ችግራችንን እንፍታ  
የሚል አይነት ትርክት እና ልምድም የለም ይላሉ።  
በመሆኑም በአገራችን ዘላቂ ሰላም ለማምጣት 
ከተፈለገ  ይህንን አይነት  ልምድ እና ትርክት መቀየር 
የግድ ነው ባይ ናቸው።  

ዘመናዊ በሆኑ ኩነቶችም ለምሳሌ ፓርቲዎች ፣ 
ግብረ ሰናይ እና መሰል ድርጅቶች በሚያዘጋጇቸው 
ስብሰባዎች  እንኳን ስብሰባ ለማድረግ ስብሰባ 
ሶስት ሰዓት ጥሪ ከተደረገ  ስብሰባው የሚጀመረው 
አራት ሰዓት ላይ መሆኑን አስታውሰው፤  ስብሰባው 
ከተጀመረ ከአንድ ሰዓት በኋላ አምስት ሰዓት ላይ 
ደግሞ  የሻይ እረፍት ይኖራል። ስድስት ሰዓት 
ላይ ለምሳ ይወጣል። ከሰዓት በኋላ ስብሰባው 
ሲቀጥል ከግማሽ በላይ የሚሆነው ተሰብሳቢ  ወደ 
መሰብሰቢያ አዳራሹ አይመለስም። 

ስለዚህ እንደ ኢትዮጵያዊ በባህላችንም ሆነ 
እንዲሁም በዘመናዊ በተባለው አካሄድ እንኳን 
አንድን አጀንዳ ተወያይቶ አድቅቆ በዚያ ላይ 
ተስማምቶ እና አጽድቆ የመሄድ ነገር ብዙ የተለመደ 
አይደለም። እናም  ይህንን ጥሩ ያልሆነ ልምምድ 
እንደአገር በአጠቃላይ ማረም ይገባል። 

በእኛ አገር ብዙ ጊዜ ጸብ የሚፈጠረው አዳራሽ 
ውስጥ ጸብ ስለሌለ ነው ብለው እንደሚያስቡ 
በመጠቆም፤ ከእኛ አገር ውጭ ባሉ አለማት በፓርላማ 
አዳራሽ ውስጥ ሳይቀር ወንበር የሚወራወሩ ፤ ቡጢ 
የሚሰናዘሩ ሰዎችን  እንዳሉና ይህ አይነቱ ክስተት  

በራሱ  ለመልካም ነው ብለው እንደሚያምኑም 
ነው የተናገሩት። ምክንያቱም በመሰብሰቢያ 
አዳራሽ ውስጥ የሚደባደቡት የወከሉትን ወረዳ 
ወይም ቀበሌ ፍላጎት እና ጥቅም ላይ እልባት ሰጥቶ 
ለመውጣት ካላቸው ፍላጎት የተነሳ ነው። 

ከውይይት ጋር ተያይዞ በአገራችን የተቋቋመው 
የምክክር ኮሚሽኑ ለውይይት የሚረዱ የተለያዩ 
መድረኮችን ረጅም ጊዜ ሰጥቶ ጉዳዮችን እና 
አጀንዳዎችን በደንብ አንጥሮ አውጥቶ አንድ በአንድ  
ነገሮችን  በመዘርዘር እና በመወያየት በአገራችን 
ዘላቂ ሰላም ማምጣት ይቻላል።  በአገራችን ዘላቂ 
ሰላም ለማስፈንም ዋነኛው እና ብቸኛው  መፍትሄ  
ውይይት እና ውይይት ብቻ ነው ባይ ናቸው። 
በተለይ ፖለቲካዊ ልዩነቶችን ለመፍታት ውይይት 
የማይተካ ሚና እንደሚኖረውም ገልፀዋል።  

ሁለተኛው ነገር የህግ ማስከበር ነው። አሁን  
አገረ መንግስቱ እየተገዛበት ያለው  ህግ በየትኛም 
የአገሪቱ ክፍል  መከበር አለበት።   የነጻነት ታጋዩ 
ክቡር ኔልሰን ማንዴላ «ማንኛውም ህግ ከየትኛውም 
ህግ አልባነት ይሻላል!» ይላል።  ኔልሰን ማንዴላ 
አገራቸውን ከአፓርታይድ አገዛዝ ነጻ ያወጡት 
በህገ ወጥነት   ሳይሆን በአፓርታይድ ህግ ስር 
ሆነው ነው።  ኔልሰን  ማንዴላ የአፓርታይድን ህግ 
የሰረዙት  በህጋዊ መልኩ ተንቀሳቅሰው ነው። 

አሁን ላይ ባለው ህገ መንግስት እና የህግ 
ማዕቀፎች ውስጥ  የተለያዩ የተበላሹ ህጎች ፣ 
በክፋት የተጻፉ፣ ወይም በአጠቃላይ ባይሆን 

የሺዋስ አሰፋ፤

የተወሰኑት የክፋት አንቀጽ የተሰነቀሩባቸው አንቀጾች 
እንዳሉባቸው  እናውቃለን። ነገር ግን  መጀመሪያ 
ላይ ሲነሳ እንደነበረው ሁሉንም ነገር ከዜሮ መጀመር 
ሳይሆን ያንኑ ህግ አክብሮ እና አስከብሮ በስርዓት 
መሄድ ያስፈልጋል። 

ማንም ሰው እንደ ግለሰብ፣ የትኛውም ቡድን 
ወይም ክልል ሆነ የአገሪቱ ክፍል ከአገሪቱ ህግ በላይ 
መሆን የለበትም። ይህንን እንደመንግስት በተለይ 
ደግሞ ከፖለቲካ ነጻ የሆነ ወይም ከፖለቲካው ገለል 
ያለ ፖለቲካ ስርዓት ባልተጫነው ህግ አስከባሪ 
አካላት በሁሉም የአገሪቱ ክፍል ህግን በጥራት 
ማስከበር መቻል አለበት።  

ሁለቱ  ማለትም ህግን የማስከበር ቁርጠኝነት እና 
ፖለቲካዊ ውይይቶች  ኢትዮጵያውያን ያሉባቸውን  
የሰላም እጦት ችግር በዘላቂነት ለመፍታት  
የሚያስችሉት ናቸው። 

 እነኝህን ሁለት የሰላም በር ከፋች የመፍትሄ 
ሃሳቦች እውን ለማድረግ ጥርት ያለ፤ እውነት 
የሚያወጣና  ነገሮችን እየቋጨ የሚሄድ ምክክር 
ማዘጋጀት እና ማህበረሰቡን ያሳተፈ ረባሾችን 
የሚቀጣ፤ የሰላም ዘብ የሆኑትን ደግሞ የሚያከብር 
ስርዓት መፍጠር  ያስፈልጋል። 

ሰላማችን ላይ በጋራ እንድንሰራ፤  በሁሉም 
የአገራችን ክፍል ዜጎች በሰላም ወጥው እንዲሰሩ፣ 
እንዲበሉ እና እንዲኖሩ እጅ ለእጅ ተያይዘን 
እንድንተባበር ፈጣሪ ይርዳን  በማለት ሃሳባቸውን 
ቋጭተዋል። 



አንተነህ ቸሬ

መዋቅራዊ የምጣኔ ሀብት ሽግግርን እውን 
ለማድረግ አስተዋፅኦ ይኖራቸዋል ተብለው ትኩረት 
ከተሰጣቸው ተግባራት መካከል የኢንዱስትሪ ፓርኮች 
(Industrial Parks) ልማት አንዱ ነው። እነዚህ 
የኢንዱስትሪ ፓርኮች ሦስት ዋና ዋና መሰረታዊ 
ተልዕኮዎች አሏቸው። እነዚህም የውጭ ቀጥታ 
ኢንቨስትመንት መሳብ፣ የሥራ እድል ፈጠራን ማስፋት 
እና የቴክኖሎጂ ሽግግርን ማከናወን ናቸው። ፓርኮቹ 
በሚገነቡባቸው አካባቢዎች ለሚኖረው የኅብረተሰብ 
ክፍል ስራ በመፍጠርና ከአካባቢ ጋር ተስማሚ የሆነ 
የሥራ ከባቢ እውን በማድረግ ለአገራዊ የምጣኔ ሀብት 
እድገት ትልቅ አስተዋፅኦ ይኖራቸዋል።  

የኢንዱስትሪ ፓርኮችን ተመራጭ ከሚያደርጓቸው 
ነገሮች መካከል በርካታ አገልግሎቶችን አንድ ሥፍራ 
ላይ ሰብሰብ አድርገው የሚያቀርቡ መሆናቸው፣ ተገቢ 
መሰረተ ልማት የሚገነባላቸው እንዲሁም ከሌሎች 
አምራቾች ጋርም የሚያገናኙ መሆናቸው ይጠቀሳሉ። 

ከዚህ አንፃር በኢትዮጵያም ብዙ የኢንዱስትሪ 
ፓርኮችን በማቋቋም እንዲሁም ርካሽ የሰውና 
የኤሌክትሪክ ኃይል አቅርቦትን፣ ማሽኖችን ከቀረጥ 
ነፃ ማስገባትን፣ የብድር አቅርቦትን፣ የአንድ ማዕከል 
አገልግሎትን እና  የመሰረተ ልማት ግንባታዎችን 
እንደማበረታቻ በማቅረብ  ትልልቅ ዓለም አቀፍ 
ኩባንያዎች ፋብሪካዎቻቸውን ኢትዮጵያ ውስጥ 
እንዲከፍቱ ጥረቶች ተደርገዋል። 

በእርግጥም ኢትዮጵያ የአፍሪካ የማምረቻ 
መናኸሪያ እንድትሆን የሚደረገውን ጥረት ለማቀላጠፍ 
እንዲሁም የሥራ አጥነት ችግርን ለመቅረፍ ላቅ ያለ 
ሚና ይጫወታል ተብሎ የተጣለበት የኢንዱስትሪ 
ፓርኮች ልማት ውጤቶች ተገኝተውበታል። በተለይም 
ኢንዱስትሪ ፓርኮቹ ለበርካታ ዜጎች የስራ እድሎችን 
በመፍጠር ቀላል የማይባል አስተዋፅዖ አበርክተዋል። 

በአሁኑ ወቅት በመላ አገሪቱ 13 የኢንዱስትሪ 
ፓርኮች የሚገኙ ሲሆን በስራ እድል ፈጠራ፣ በውጭ 
ቀጥታ ኢንቨስትመንትና በቴክኖሎጂ ሽግግር ለአገራዊ 
ምጣኔ ሀብት እድገት ቀላል የማይባል አስተዋፅዖ 
እያበረከቱ ይገኛሉ። በአጠቃላይ ኢትዮጵያ የአፍሪካ 
የማምረቻ መናኸሪያ እንድትሆን የሚደረገውን ጥረት 
ለማቀላጠፍ ላቅ ያለ ሚና ይጫወታል ተብሎ ኃላፊነት 
የተጣለበት የኢንዱስትሪ ፓርኮች ልማት ውጤቶች 
ተገኝተውበታል። ለአብነት ያህል እስከ ሰኔ 30 ቀን 
2014 ዓ.ም በተጠናቀረ መረጃ መሰረት፣  በኢንዱስትሪ 
ፓርኮች ውስጥ በቀጥታ በምርት ተግባራት ላይ 
የተሰማሩ 81ሺ ሰራተኞች አሉ። ይህ ቁጥር ከፓርኮቹ 
ውጭ ያሉና ተዘዋዋሪ በሆነ መንገድ የሥራ እድል 
የተፈጠረላቸውን ሰዎች አይጨምርም። በኢንዱስትሪ 
ፓርኮቹ ውስጥ የሚገኙ አምራቾች ከፓርኮቹ ውጭ 
ካሉ ግለሰቦችና ድርጅቶች ጋር የስራ ትስስር ስላላቸው 
በዚህ ሂደትም በርካታ የሥራ እድሎች ተፈጥረዋል።

የኢንዱስትሪ ፓርኮች ስራ ከጀመሩበት ጊዜ ወዲህ 
ከ61 ቢሊዮን ብር በላይ ዋጋ ያላቸው ምርቶች ለአገር 
ውስጥና ለዓለም አቀፍ ገበያ ቀርበዋል። በሌላ በኩል 
ፓርኮቹ ስራ ከጀመሩበት ጊዜ አንስቶ፣ እስከ ሰኔ 30 
ቀን 2014 ዓ.ም ድረስ፣ ለውጭ ገበያ የቀረበውና በተኪ 
ምርቶች የተገኘው ዋጋ አንድ ነጥብ አንድ ቢሊዮን ዶላር 
ሆኗል። ከዚህ ውስጥ፣ 930 ሚሊዮን ዶላር የሚሆነው 
ገንዘብ ለውጭ ገበያ ከቀረቡ ምርቶች የተገኘ ገቢ ነው። 
ከዚህ በተጨማሪም ካለፉት ሁለት ዓመታት ወዲህ 
ከፍተኛ ትኩረት የተሰጠው ተኪ ምርቶችን የማምረት 
ተግባርም (Import Substitution) ጥሩ ውጤት 
እየተመዘገበበት እንደሆነ የኢንዱስትሪ ፓርኮች ልማት 
ኮርፖሬሽን መረጃዎች ያሳያሉ።

በተለይም የግብርና ውጤቶችን እሴት በመጨመር 
በብዛትና በጥራት ተወዳዳሪ የማድረግ አቅም 
እንዳላቸው የታመነባቸው የተቀናጀ የግብርና ምርቶች 
ማቀነባበሪያ ኢንዱስትሪ ፓርኮች፣ የግብርናውን 
ዘርፍ በማዘመን መዋቅራዊ የምጣኔ ሀብት ሽግግርን 
ያሳካሉ ከተባሉ የኢንዱስትሪ ፓርክ ዘርፎች መካከል 
በቀዳሚነት ይጠቀሳሉ። እነዚህ የአግሮ-ኢንዱስትሪ 
ፓርኮች ለአርሶ አደሮች የግብይት ሰንሰለቱን ቀላል 
በማድረግ አርሶ አደሮችን ተጠቃሚ የሚያደርግ 
የገበያ ትስስር ይፈጥራሉ። ባለሀብቶች የግብርና 

ገጽ 9

ኢንቨስትመንት
አዲስ ዘመን    ሐሙስ ጥር 4  ቀን 2015 ዓ.ም 

ኢኮኖሚ

የግብርና ሽግግር ፈር ቀዳጁ አግሮ-ኢንዱስትሪ ፓርክ

ግብዓቶችን ከአርሶ አደሮች 
እንዲቀበሉ በማድረግ አርሶ 
አደሮች የልፋታቸውን ያህል 
እንዲጠቀሙ አወንታዊ 
አስተዋፅዖ ያበረክታሉ። 
መንግሥት አግሮ-ኢንዱስትሪ 
ፓርኮችን ለመገንባት 
እስካሁን ድረስ 30 ቢሊዮን 
ብር ወጪ ማድረጉንና ይህ 
ወጪ ባለሀብቶች በፓርኮቹ 
ውስጥ ገብተው በምርት 
ስራዎች ላይ እንዲሰማሩ 
ምቹ ሁኔታዎችን ለመፍጠር 
እንደሆነ የኢንዱስትሪ ሚኒስቴር 
መረጃዎች ያሳያሉ።

በሲዳማ ክልል የሚገኘው 
የ‹‹ይርጋለም የተቀናጀ አግሮ 
ኢንዱስትሪ ፓርክ›› በአገሪቱ 
ከተገነቡ የተቀናጀ የግብርና 
ምርቶች ማቀነባበሪያ 
ኢንዱስትሪ ፓርኮች 
(Integrated Agro-Industry 
Parks) መካከል አንዱ ነው። 
የፓርኩ የመጀመሪያ ምዕራፍ 
ግንባታው በ2013 ዓ.ም 
በኢ.ፌ.ዲ.ሪ ጠቅላይ ሚኒስትር 
ዶክተር ዐቢይ አሕመድ ተመርቆ 
ስራ የጀመረ ሲሆን የግብርና 
ምርቶችን የሚያቀነባብሩ 
አምራቾች የሚሰማሩበት የኢንዱስትሪ ፓርክ ነው። 
ስለ‹‹ይርጋለም የተቀናጀ አግሮ ኢንዱስትሪ ፓርክ›› 
ወቅታዊ የስራ እንቅስቃሴ የሲዳማ ክልል ኢንዱስትሪ 
ፓርኮች ልማት ኮርፖሬሽን ስራ አስፈፃሚ አቶ መምህሩ 
ሞኬ በተለይ ለ‹‹አዲስ ዘመን›› ጋዜጣ የሰጡትን 
ማብራሪያ እንደሚከተለው አቅርበነዋል።  

የፓርኩ አጠቃላይ ገጽታና አቅም
የይርጋለም የተቀናጀ አግሮ-ኢንዱስትሪ ፓርክ 

በአገር አቀፍ ደረጃ ከተገነቡና የመሰረተ ልማት 
አገልግሎት ተሟልቶላቸው ወደ ስራ ከገቡት የተቀናጁ 
የግብርና ምርቶች ማቀነባበሪያ ኢንዱስትሪ ፓርኮች 
መካከል አንዱ ነው። በአገሪቱ ከሚገኙ የአግሮ-
ኢንዱስትሪ ፓርኮች መካከል ቀድሞ ወደ ስራ የገባው 
ይህ ፓርክ፣ 152 ሼዶችን መያዝ የሚችል የለማ መሬት 
የተዘጋጀለትም ነው። ግንባታው በሦስት ምዕራፎች 
ተከፋፍሎ የሚከናወነው ፓርኩ በ294 ነጥብ አምስት 
ሄክታር መሬት ላይ ያረፈ ሲሆን፣ እስካሁን ከአንድ 
ቢሊዮን ብር በላይ ወጪ ተደርጎበታል። ቀሪዎቹ ሁለት 
የግንባታ ምዕራፎች በባለሀብቶች የሚገነቡ ሼዶች 
ግንባታን ያካትታሉ። 

የፓርኩ የመሰረተ ልማት ግንባታ ከ75 በመቶ 
በላይ ተጠናቋል። ሦስት ነጥብ አምስት ኪሎ ሜትር 
የአስፋልት መንገድ፤ በቀን 12ሺ ኪዩቢክ ሜትር ውሃ 
ማመንጨት የሚችል የውሃ፤ 12 ሜጋዋት የማይቆራረጥ 
ነባር የኃይል አቅርቦት (በአሁኑ ወቅት ጥቅም ላይ እየዋለ 
ያለ ኃይል)፤ የባንክ፣ የጉምሩክና ሌሎች አገልግሎቶችን 

ያካተተ የአንድ ማዕከል 
አገልግሎት እና 200 ኪዩቢክ 
ሜትር የቆሻሻ ማጠራቀሚያ 
መሰረተ ልማቶች አሉት። 
ከዚህ በተጨማሪም 50 
ሜጋዋት ኃይል የሚያቀርብ 
የሰብስቴሽን ግንባታም 
በፓርኩ ውስጥ እየተከናወነ 
ይገኛል። 

በፓርኩ ውስጥ 11 
ሞዴል ሼዶች በመንግሥት 
ተገንብተዋል። መንግሥት 
መገንባት የሚችለው 
ጥቂት ሼዶችን ብቻ 
በመሆኑ የሼዶቹ ግንባታ 
በወጣላቸው ደረጃ መሰረት 
የግል ባለሀብቶችና ፍላጎት 
ያላቸው አልሚዎች መሬት 
በሊዝ ወስደው የራሳቸውን 
ሼድ ገንብተው የሚገቡበት 
ፓርክ ነው። በዚህም 12 
ሼዶች በግል ባለሀብቶች 
አማካኝነት እየተገነቡ 
ይገኛሉ። 

የፓርኩ የምርት ስራዎች
በአሁኑ ወቅት 23 

አልሚዎች ከኮርፖሬሽኑ 
ጋር ውል ፈፅመው በተለያየ 
የትግበራ ደረጃ ላይ 

ይገኛሉ። ሼድ ከተከራዩ 11 አልሚዎች መካከል ሦስት 
ኩባንያዎች በሙሉ አቅማቸው እየሰሩ ነው። ሁለት 
ድርጅቶች ደግሞ በሙከራ ምርት እንዲሁም አንድ 
ኩባንያ ማሽን በመትከል ላይ ይገኛል። አንድ ኩባንያ 
ደግሞ የራሱን ሼድ እየገነባ ነው። ሌሎች አምራቾች 
ደግሞ የባንክና ሌሎች አገልግሎቶችን የማሟላት 
ደረጃዎች ላይ ይገኛሉ። ኩባንያዎቹ በአቮካዶ፣ በቡና፣ 
በማር፣ በወተት፣ በስጋ፣ በአትክልትና ፍራፍሬ፣ በአኩሪ 
አተርና በሌሎች ምርቶች ማቀነባበር ተግባራት ላይ 
የተሰማሩ ናቸው። በሙሉ አቅማቸው እየሰሩ የሚገኙት 
ኩባንያዎች፤ የአቮካዶ ዘይት በማቀነባበር ለውጭ 
ገበያ፣ ወተት እና የተለያዩ የፍራፍሬ ጭማቂዎችን 
በማቀነባበር ለአገር ውስጥና ለውጭ ገበያ እንዲሁም 
የማር ምርትን ለአገር ውስጥ ገበያ የሚያቀርቡት 
አምራቾች ናቸው። 

የአቮካዶ ዘይት በቀጥታ ለውጭ ገበያ የሚቀርብ 
ነው። በዚህ ዓመት ደግሞ የውጭ ምርትን የሚተኩ 
የማንጎ፣ እንጆሪና ሌሎች ጭማቂዎች እየተመረቱ 
ነው። የወተትና የጭማቂ ምርቶችን ለአገር ውስጥ 
ገበያ ከማቅረብ በተጨማሪ ወደ ሱዳን ለመላክ ጥረት 
እየተደረገ ነው። ፓርኩ ስራ ከጀመረበት ጊዜ ወዲህ 
(የዘንድሮን ሳይጨምር) ከአምስት ነጥብ አምስት 
ሚሊዮን ዶላር በላይ የውጭ ምንዛሬ አስገኝቷል። 

የአገር ውስጥ ባለሀብቶች ተሳትፎ
በይርጋለም የተቀናጀ አግሮ-ኢንዱስትሪ ፓርክ 

ውስጥ ያለው የአገር ውስጥ ባለሀብቶች ተሳትፎ 

አበረታች ነው።  ወደ ፓርኩ ለመግባት ስምምነት 
ከፈፀሙት ባለሀብቶች መካከል ከ90 በመቶ በላይ 
የሚሆኑት የአገር ውስጥ ባለሀብቶች ናቸው።  የአገር 
ውስጥ ባለሀብቶችን ተሳትፎ ለማሳደግ የሚያግዙ 
የኢንቨስትመንት ማበረታቻዎች አሉ። ማበረታቻዎቹ 
በአገሪቱ የኢንቨስትመንት ሕግጋት መሰረት የሚፈፀሙ 
ናቸው።  

ባለሀብቶች ወደ ይርጋለም የተቀናጀ አግሮ 
ኢንዱስትሪ ፓርክ እንዲገቡ ለማበረታታት ያለመ 
የፓርኩን ገፅታና አቅም ለባለሀብቶች የማስተዋወቅ 
መርሃ ግብር ባለፈው ጥቅምት ወር ተካሂዶ ነበር። 
በዚህ ትልቅ አቅም ያላቸው ባለሀብቶች በተሳተፉበት 
መድረክ ከተገኙ ከ350 በላይ ባለሀብቶች ውስጥ 106 
ባለሀብቶች ወደ ፓርኩ ለመግባት ቃል ገብተዋል። 
ከነዚህም መካከል 43 ባለሀብቶች ወደ ፓርኩ ለመግባት 
በሂደት ላይ ናቸው። 10 ባለሀብቶች እቅዶቻቸውን 
አቅርበው ስምምነት እየፈፀሙ ነው።   

የገበያ ትስስርና የስራ እድል
የይርጋለም የተቀናጀ አግሮ-ኢንዱስትሪ ፓርክ 

ለምርት የሚያገለግለውን የጥሬ እቃ አቅርቦቱን 
የሚያገኘው ከአካባቢው ማኅበረሰብ ነው። በዚህም 
ከ142ሺ በላይ የአካባቢው አርሶ አደሮች የገበያ ትስስር 
ተፈጥሮላቸዋል። አርሶ አደሮቹ የፓርኩ መጋቢ በሆኑ 
ሦስት የገጠር ሽግግር ማዕከላት (በንሳ ዳዬ፣ አለታ 
ወንዶ እና ሞሮቾ አካባቢዎች የሚገኙ) እና በኅብረት 
ስራ ማኅበራት በኩል የአቮካዶ፣ የማር፣ የወተት፣ የቡናና 
ሌሎች የግብርና ምርቶችን በፓርኩ ውስጥ ለተሰማሩ 
ለአልሚዎች እያቀረቡ ነው። ይህ ተግባር የሥራ እድል 
የመፍጠር፣ የውጭ ምንዛሬ ወጪን የማስቀረትና ገቢ 
ምርቶችን የመተካት ድርብርብ ዓላማዎች አሉት። 

በአሁኑ ወቅት የአቮካዶ ምርት የሚያቀርቡ 56 
የኅብረት ስራ ማኅበራት አሉ። የአትክልትና ፍራፍሬ፣ 
የማር እንዲሁም የወተት ምርት የሚያቀርቡ ሌሎች 
በርካታ ማኅበራትም አሉ። እነዚህ ግብዓት አቅራቢ 
ማኅበራት ግብዓቶችን የሚሰበስቡት በገጠር የሽግግር 
ማዕከላት በኩል ነው። ፓርኩ ግብአቶችን በማቅረብ 
የገበያ ትስስርና የገቢ ምንጭ ከፈጠረላቸው አርሶ 
አደሮች በተጨማሪ በየዓመቱ በአማካይ ለ10ሺ ዜጎች 
የሥራ እድል ፈጥሯል። 

ከሦስት ዓመታት በፊት የነበረው የአቮካዶ ምርት 
ሰፊ ገበያ አልነበረውም። አሁን ግን ደረጃ ወጥቶለት 
አርሶ አደሩ ምርት በስፋት እያቀረበ፣ ገቢ እያገኘና 
አዳዲስ ዝርያዎችን እያለማ ነው። ፓርኩ አርሶ 
አደሩ ጥሬ እቃን በብዛትና በጥራት እንዲያቀርብ 
እድል እየፈጠረ ነው። ይህም የግብርና ምርታማነት 
እንዲጨምርና የአርሶ አደሩ ሕይወት እንዲሻሻል 
እያደረገ ነው። 

የምርት ስራ ተግዳሮቶች 
ባለሀብቶች ወደ ፓርኩ ገብተው ሲያለሙ የብድር 

አቅርቦት ያስፈልጋቸዋል። የኢትዮጵያ ልማት ባንክ 
የሚሰጣቸው አገልግሎቶች ጥሩ ቢሆንም አንዳንድ ጊዜ 
ባንኮች የሚጠይቋቸው የብድር መጠየቂያ መስፈርቶች 
ጊዜ ይወስዳሉ። እነዚህ መስፈርቶች በስራ ሂደት ላይ 
መጓተቶችን ይፈጥራሉ። ከዚህ ውጭ የሚጠቀስ ሌላ 
አንኳር መሰናክል የለም።  

ፓርኩ የአቮካዶ ዘይት በቀጥታ 

ለውጭ ገበያ እያቀረበ ነው። 

በዚህ ዓመት ደግሞ የውጭ 

ምርትን የሚተኩ የማንጎ፣ 

እንጆሪና ሌሎች ጭማቂዎች 

እየተመረቱ ነው። የወተትና 

የጭማቂ ምርቶችን ለአገር 

ውስጥ ገበያ ከማቅረብ 

በተጨማሪ ወደ ሱዳን ለመላክ 

ጥረት እየተደረገ ነው። ፓርኩ 

ስራ ከጀመረበት ጊዜ ወዲህ 

(የዘንድሮን ሳይጨምር) 

ከአምስት ነጥብ አምስት 

ሚሊዮን ዶላር በላይ የውጭ 

ምንዛሬ አስገኝቷል። 

አቶ መምህሩ ሞኬ፤

ለምቀኛ ፣  አላሰራ  

ላለ  አድመኛ፣ 

የድሮ ሰዎች 

እንደሚሉት ‹‹ለቀማኛ 

ለምቀኛ ›› መድሀኒቱ   ከፍ 

ብሎ መብረር  ነው።  ጠላት 

አያሳጣህን  አጠንክሮ  

ጠላትን ማሸነፊያ ጥበቡ 

እንደ ንስር ከፍ ብሎ 

መብረር  ነው 

አልማዝ አያሌው

አንዳንዴ ‹‹ማር አይጥምሽ›› የሚባሉ  አይነት 
ሰዎች ያጋጥማሉ። ሁሉንም ነገር የሚቃወሙ 
፤ ሁሉንም ነገር  የሚያንቋሽሹ፤ ሁሉንም ነገር 
የሚያጣጥሉ  ሰዎች ያጋጥማሉ። እንደነዚህ አይነት 
ሰዎችን ታዲያ ልብ ብሎ ላያቸው፣ ለተከታተላቸው  
ወይም ቆየት ያለ ባህሪያቸውን  ለመረመረ  አንድ  
እውነታን ያገኛል። ስራ የማይሰሩ፤ ጊዜያቸውን በወሬ  
እና በእኔ ብቻ አውቃለሁ የሚያሳልፉ ናቸው። ባዶ 
ጉራ እንደምንለው አይነት ወሬያቸው ሁሉ ከጠለቀ 
እውቀት የማይቀዳ ባዶ ጉራ  ነው።  አዋዋላቸውም  
ከስራተኛ ሰፈር ሳይሆን ሰራተኛን ከሚያብጠለጥሉ፣ 
የተሰራውን ከሚያናንቁ፣ አድመኝነትን  ከሚያጠናክሩ  
ተርታ  የሆኑ፤ ከስራስ አኳያ ከተባለ ምንም የማይሰሩ 
ናቸው።

ብቻ ውሏቸውን ከእነእከሌ ጋር ከእነ እገሌ 
ተርታ በማለት ራሳቸውን በሰራተኛ ተርታ 
የሚያሰልፉ ታዋቂ ነን ባዮች  ናቸው። ከመስራት 
ይልቅ  የማውራት አባዜ የተጠናወታቸው። ስለሀገር  
ሲሏቸው ስለመንደር  የሚያነሱ።  ስለማህበረሰብ 
ሳይሆን  ስለራሳቸው  ጥቅም ብቻ የሚያሳስባቸው  
ናቸው። እኔ ብቻ ልታወቅ፣ እኔ ብቻ …እኔ ብቻ  ባይ 
ናቸው። ይሄው ለእናንተ ሲባሉ ደግሞ ሜዳው ዳገት 
የሚሆንባቸው፤ ተራራ ግፉ ተባልን ብለው የሚጮኹ 
የወሬ ጀግኖች ናቸው።

እኔ ምን ልስራ ? ምን ይጠበቅብኛል? 
ብለው ራሳቸውን አይጠይቁም። ሀላፊነታቸውን 
አይወጡም።  ሆኖም ግን ሳይሰሩ በወሬ ብቻ መብለጥን 
ያልማሉ። መስራት እያላባቸው ባለመስራታቸው፤  
እውቀት፣ ጉልበትና ጊዜያቸውን ባለመጠቀማቸው 
ደግሞ ምንም የጥፋተኝነትና  የበደለኝነት ስሜት  
አይሰማቸውም። የእነዚህ አይነቶቹ  ስራ ጠሎቸ፣ 
ወሬ ወዳዶች ታዲያ   የማያውቁትን ወይም 
የማይመለከታቸውን  ፖለቲካ ገብተው መተንተን፤ 
የኢኮኖሚ ጉዳይ ሲነሳ አውቃለሁ ብሎ  መፈትፈት  
ይሆናል ተግባራቸው።

በማህበራዊ ጉዳዩም አለሁ ባይ  ደላላ መሳዮች 
ናቸው። የሆነ አጋጣሚ ሲያገኙ  የመንግስትን  
ትልልቅ ፕሮጀክቶች ሳይቀር ማንሳት መጣል  አንዱ 
ስራቸው ነው። የሁሉም  ነገር  አዋቂ  የባለስልጣናት 
ጓደኛ ብቻ ሁሉም ለመሆን ይሞክራሉ።  ከትንሹ 
የእድር  አመራር  እስከ ባለስልጣን  የቅርብ ሰው 
አማካሪ ቤተሰብ መሆናቸውን አግዝፈው በመናገር  
ራሳቸውን ይቆልላሉ። ግን ደግሞ  የሚወጣቸው 
አንድም  ቁም ነገር አይኖረም። አንድም ተጠቃሽ 
የሚያደርጋቸውን  አበርክቶ ለሀገር  እና ለማህበረሰበ  
ጠብ  ሲያደርጉ  አይታዩም። እንዳው  ብቻ አለሁ …
አለሁ…ነው  ጨዋታቸው ሁሉ። 

እዚህ ቦታ ላይ መንግስት የጀመረውን  
ፕሮጀክት አየህው አዎ! አውቀዋለሁ።  ከጥንስሱ 
እስከመጨረሻው  እኛም አለንበት። እንትን 
የሚያደርገው እከሌ፤ እንትኑን ደግሞ እከሊት… ብቻ 
ውስጥ አዋቂነቱ የራስን ቤት እንኳን የዚህን ያህል 
የሚያውቅ የቤት እመቤት  ከሚዘረዝረው በላይ 
ማወቁን ለማስረዳት ይሞክራል። እመኑኝ  ተቀበሉኝ  
ነው ጨዋታው ሁሉ።

በዚህም ብቻ አይበቃም።  አልፎ አልፎም 
ቢሆን በዜና ፣ በማህበራዊ ሚዲያው፣ በቲክ ቶክ 
በቴሌግራም፣ በኢንስተግራም  …ከመንደር  በወሬ   
የቀራረሟትን   እያነሳሱም  ይሄም ይህም እኮ ብሎ  
ጨዋታውን ለማድመቅ የሁሉም ነገር አዋቂ ነኝ  
ባይነቱን ሁሉም እንዲሰማው ያክል   እዚህም እዚያም 
መርገጡን ይቀጥላል። በዚህም አያበቃም።  አንዳንዴ 
አንዱን፣ ሌላ  ጊዜ ሌላውን እያነሳ ይሄ ምን ያደርጋል 
ብሎ የተሰሩ የሀገር ፈርጦችን፣ የሀገር መታወቂያዎች፣ 
ለሀገር ትልቅ ገቢ የሚሆኑትን፣ ህዝብን የሚጠቅሙ 
ለህዝብ የዋሉ ብቻ  ከትንሽ እስከ ትልቁ ይነሳል  
በመሀይም  እውቀት ይተነተናል፣ ጉዳዩ የሀገርና ህዝብ  
ጥቅም መሆኑ ተዘንግቶ የፖለቲካ ጉዳይ ይደረጋል። 

ይህም ሆነ ያ  የሚሰሩ ስራዎች ፤ የሚለሙ ልማቶች  
ከጅምሩ እስከ ዘለቄታው ማንን ነው የሚጠቅመው 
ብሎ  ጥያቄ ማንሳት ይገባል።  እንደምሳሌ የተነሳውን 
እኔም  ላንሳው ‹‹የኢንዱስትሪ ፓርኮች መገንባት ነወይ  
ለዚች ሀገር ቅድሚያ የሚያስፈልገው?  ››ሲል ጥያቄ 
አነሳ አንዱ ወዳጄ በጨዋታ መሀል ገብቶ ።  ከአንተ  
ጋር ክርክር አያስፈልግም።  አሁን  ለክርክር ጊዜው  
አይደለም አልኩ።  ፓርኮቹ  ተጠናቀው ስራ ሲጀምሩ 
በአይኑ አይቶ እውነታውን እንዲያረጋግጥ ነበር።  
ግን ደግሞ አላስቻለኝም እና  የእኔ ያልኩትን ሀሳብ 
አነሳሁ። በሀሳቡ መስማት ወይም አለማስማማት ግን  
መብቱ የባለቤቱ ነው። አንድ ነገር ግን ትክክለኛውን 
እውነት ማወቅ ነው። ይሄ እንግዲህ የኢንዱስትሪ  
ፓርኮች ግንባታ ወቅት የነበረ  ጨዋታ ነው። ‹‹አሁን 
ግንባታው  ተጀምሮ  በተለያየ ቦታ  እየተገነባ ነው።  
በዚህ ስራ ላይ መቼም የሚሳተፉት የውጭ ሀገር  
ዜጎች አይደሉም፤  ስራ አጥ በዛ ፣ ወጣቱ ስራ አጣ 
ያልናቸው  ዜጎቻችን  ናቸው። እነዚህ ሰዎች ስራ 
አላገኙም?›› ጥያቄውን በጥያቄ ለመመለስ ያክል 
ነው።  ‹‹ከዛም    ፓርኮቹ  ተጠናቀው ስራ ሲጀምሩ 
የሚከፈቱት በአብዛኛው  ፋብሪካዎች ናቸው።  
የጨርቃጨርቅ ፋብሪካ፣ የቆዳና የቆዳ ውጤቶች 
ፋብሪካ፣  አግሮ ኢንዱስትሪ… በዚህ ስራ ላይ ሊቀጠር 
የሚችለው  ማን ነው? ከተማረ እስካልተማረው። 
ወደ ፓርኮቹ የሚገቡት ባለሀብቶች ከሀገርም ከውጭ 
ናቸው።  የእነዚህ የኢንቨስትመንቱ መስፋፋት ዶላር 
አያመጣም፣ የእነዚህ መምጣት የውጭ ንግዱን 
አያስፋፋም። የእነዚህ መምጣት  የቱሪስት ፍሰቱን  
አያበዛም።  ሲጠቃለል የሀገር  እድገትን አያመጣም። 
… እና ለምን   እንቃወማለን። ›› ድሀ የሚለውን 
መታወቂያ አያስቀይር ይሆን ብቻ እኔ ደግ ደግ ነገር 
ይታየኛል  አይኔን ገለጥ ሳደርግ።  አይኑን ለጨፈነ 
ግን ያው ጨለማ ነው።  ድቅድቅ ጨለማ። ሊነጋጋ 
ሲል የሚታይ ጨለማ በቃ ይሄ ነው። በነጩ ትልቅ 
ወረቀት ላይ ጥቁራ ነጥብ ናት የሚታየው። በቃ ይሄ 
ብቻ ነው የሚታየው። 

መቃወም ለሚፈልግ  ሁሌም  ደህና ነገር 
አይታየውም፤ ከእነተግባሩ ስሙም መቃወም 
አይደል። በቃ በውስጥም በውጭም ሆኖ መቃወም 
ነው።  ቅድም እንዳነሳኋቸው ማር አይጥምሽ። 
መሰረቱ  ክፋት፣  ምቀኝነት፣ ተበለጥኩ የሚል ተንኮለኛ  
ሁሉንም ይቃወማል። ግለኛም፣ ብሔረተኛም  
ስለሚሆን  ምንም ነገር አይጥመውም። ቅና ያለው 
በእናቱ ይቀናል እንደሚባለው። በእናት ሀገሩ ላይ 
ይቀናል፤  በልማቱ ይመቀኛል። ሌላውም  ይሄንን አባዜ 
እንዲወርስ ይገፋፋል።  የተቃውሞ ሀሳብ ለማሰባሰብ  
ይሞክራለ። እንዲህ አይነቱ  ትንሽ ጊዜ ደጋፊ ሊያገኝ 
ይችል ይሆናል። ጆሮ የሚሰጠው አግኝቶ ይሆናል። 
አጫፋሪዎች ወሬ አራጋቢዎች  ከብበውት ይሆናል። 
ግን አይዘልቅም።  ተጠቃሚው  ተገልጋዩም ራሳችን 
ለራሳችን መሆኑ ሲያረጋግጥ  ሁሉም  ይከሽፋል። 
ጭንቅላት ያለው ያገናዘበ ይነጠላል። እውነታውን 
ደግፎ ይቆማል።  እንዲህ አይነቱን ማር አይጥምሽ  
ማሸነፍ የሚቻለው  እንዳው እመኑኝ   በአርባ አራቱ 
ታቦት፤  በፈጣሪ ብለህ  በልመና አይደለም፤ ደግሞም  
ጦር ሰብቆ በማስፈራራት አይሆንም፤  መሆን ያለበት  
ከፍ ብሎ በመብረር ብቻ  ነው። 

እንዲህ ያለው ሰው ወይም  ቡድን ሌላ ማሸነፊያ 
ያለውን  ሀሳብ ማንሳቱ አይቀርም። ‹‹እዚህች ሀገር 
የከፋ ችግር የለም ?››  ሲል  ሌላ ማሳመኛ  ሀሳብ  
ያክላል።  ችግርማ  ሞልቷል። እሱን ማን ይክዳል 
እየኖርነው  አይደል ፤ ተሸክመነዋል  አይደል፤ ችግርማ  
በፊትም ነበር፤  አሁንም አለ፤  ወደፊትም ይኖራል። 
የሰለጠኑ የምንላቸው፤ እየረዱን ነው የእንጀራ 
አባቶቻችን ናቸው የምንላቸው  ያደጉት ሀገራትም 
ችግር አለ። የችግሩ መጠንና አይነት  ይለያይ እንደሆነ  
እንጂ እዛም እዚህም ችግር  አለ።  መቼ  ችግር የለም 
ተባለ። የተባለው እኮ ከችግር የምንወጣው  ችግሩን 
በመናገር  ብቻ ሳይሆን  ችግሩን  ቀስ በቀስ የሚቀርፍ  
ስራ በመስራት ነው።

የኮቪድ 19 ወረርሽን  በዓለም ላይ በተከሰተ ወቅት 
የበለጸጉ ሀገራት ኢኮኖሚውን መሸከም አልቻልንም 
ብለው ሰራተኛ ሲቀነሱ  አይተናል። ሀብት አለን 
ብለው ሁሉንም ዜጋቻቸውን መሸከም አልቻሉም። 
እስከዛሬ ድረስ የኮቪድ  ጠባሳው  ከኢኮኖሚያቸው 
ላይ አልጠፋም። የኑሮ ውድነቱ አልረገበም። እናም 
እኛ ከሌላው  ዓለም የተለየን አይደለንም። ችግር 
ሊኖር ይችላል። የመልካም አስተዳደር ችግር፣ የኑሮ 
ውድነት፣ የሲሚንቶና ብረት  መጥፋትና መወደድ፣ 
የመኖሪያ ቤት እጥረት  አለ። ብዙ ብዙ ችግር 
አለ። ችግርማ  ሞልቷል። አሁን ማሰብ ያለብን 
የሚገባን  ከችግር የሚያወጣንን መንገድ ነው፤ 
ከችግር  የሚያወጣንን ጥበብ ነው።  ለዚህ ደግሞ 
የሚሰራውን ንቆና አናንቆ በመናገር አይደለም። 
ከተቻለ ሰርቶ ማሳየት  ነው። ለሀገር ልማት ተባባሪ 
በመሆን ነው። ካልሆነ  አርፎ መቀመጥ የተሻለ ነው፡፡  
ነገር ግን አደናቃፊ መሆን   እንቅፋቱ  ራስንም  ጠልፎ 
ይጥላልና  ወደ ቀልብ  መመለስ ያስፈልጋል።  

ይህን ስል ስለ ንስርና ድንቢጥ  የሰማሁት ጨዋታ 
ትዝ አለኝ።  በተለይ ጓደኛዬ  የንስርን ነገር  የየዕለት  
ምሳሌዋ አድርጋታለች።  ‹‹ንስር እኮ  ጠንካራ ናት፤  
ችግር ሲገጥማት ችግርን የመቋቋም  ሀይልና አቋሟ 
ይገርማል! ብዙ ነገሮችን ትችላለች።  ሞተች ሞተች 
ተብላ እንኳን እባብ አፈር ልሶ እንደሚባለው እሷም   
ላባዋን  አርግፋ እና መንቁሯን አውልቃ በአዲስ 
ተክታ ትታደሳለች።  ንስር  እያንዳንዱ  ነገሯን  
በጥንቃቄ ነው የምታራምደው።   እይታዋ  ሁሉ 
ለየት ያለ ነው ፤ ያልታየ  ታያለች።  ብዙ ጊዜ የንስር 
አይን ይስጥሽ ሲባል አልሰማሽም ፤ ንስር እይታዋ 
አስገራሚና አስደናቂ መሆኑን  ማሳያ ነው።  ግን 
ደግሞ  ያችን ግዙፍ የሆነች ንስርን  የምታጠቃት   
ትንሿ ድንቢጥ መሆኗን  አትርሺው፤”  ትለኛለች፤  
ይሄንንም ስታስረዳኝ “ንስር ክንፍ ውስጥ ድንቢጥ 
ከገባች ደጋግማ ክንፏን በመምታት ከበረራዋ 
አስተጓጉላ ከመሬት ትፈጠፍጣታለች። ዋና  ደመኛዋ   
ናት። ገዳዩዋም ናት እናም ድንቢጥ ከክንፏ እንደገባች   
ካወቀች፤ ንስር  ለጠላቷ መውደቂያ የሆነውን  ዘዴ  
መፍጠር  ነው።  ስለዚህ ድንቢጥ ከከፍታ  ላይ  ሆና 
አየር  መሳብ  አትችልም። መተንፈስ  ትቸገራለች። 
ስለዚህ  ንስር የምታደርገው  ድንቢጥን አየር 
ሊያሳጣ በሚችል ከፍታ ላይ መብረር ነው።  ያኔ 
የንስር  ጠላት  ዱብ ብላ ለሌላ ያሰበችውን ውድቀት 
ትከናነበዋለች።›› ትለኛለች።  

 ሀገር ላይ የሚሰሩ  ስራዎችን ላለመቀበል፣ 
ልማቱን ላለመደገፍ ፤ የሚታዩ ለውጦችን ለመቃወም 
ለሚፍጨረጨሩ  ይሄ ትልቅ ምሳሌ ነው።  አሸናፊነት  
የተጀመረውን ልማት  ከፍ አድርጎ መስራት  ነው። 
ከጠላት ከበባ ለመውጣት  ለነገ የሚተረፍ አሻራ 
መተው ነው። መንግስትን ከህዝብ እለያለሁ፤ 
ህዝብን ከህዝብ አጋጫለሁ።…ብሎ ሌት ተቀን ሲሰራ  
ሲቃዠ ለሚውለውም የበለጠ ሰርቶ የበለጠ ህዝብን 
ተጠቃሚ አድርጎ የበለጠ ሀገርን አሳድጎ  ማሳየት 
ነው። ያኔ አይደለም የሚያስተባብረውን ቡድን ራሱም  
ከስር ይገባል። ወይ እንደ ዲንቢጧ  ይፈጠፈጣል።

ለምቀኛ ፣  አላሰራ ላለ  አድመኛ ፣ የድሮ ሰዎች 
እንደሚሉት ‹‹ለቀማኛ ለምቀኛ ›› መድሀኒቱ   ከፍ 
ብሎ መብረር  ነው።  የሚያነቃ እና የሚያበረታ 
“ጠላት አያሳጣህ”ን  አጠንክሮ፤  ጠላትን ማሸነፊያ   
ጥበቡ  ተላብሶ እንደ ንስር ከፍ ብሎ መብረር  የተገባ 
ነው። ጠላት ጠላትነቱን መቼም አይተውም ከራሱ 
የተጣላ እንደሚባለው፤ ከራሱ ጋር የተጣላ ሰው 
በቅቤ አንጨፍጭፈው ቢያበሉት ምነው ቅቤውን 
አባከኑት አለ ይባላል። ምንም ነገር ቢደረግለት፣ 
ቢያይ፣ ቢነገረው ማየቱን አያምንም፤ መስማቱን 
አይቀበለውም። አይጥመውም  ወጪውም ብክነት  
ሆኖ ይታየዋል።  እና  ለዚህ መድሃኒቱ   መንደር 
ለመንደር ሲተረማመስ፣ ጎጥ ጎጥ ሲል  እምነት 
ምናምን እያለ  ቲፎዞ ሲያሰባስበ  ባለበት እንደቆመ  
እንደ ንስር  አሞራ    ጠላቱን ከጉያው አራግፎ ከፍ 
ብሎ መብረር ነው። 

ከፍ ብሎ መብረር

የዘመን ጥበብ
ስፖርትና መዝናኛ

ይበል ካሳ    

ታላቅ ሥራ የሚከወንባት ታላቅ ጥበብ
የሰው ልጅ መፈንቅለ ፈጣሪ ለማድረግና 

በምድር ላይ ስሙን ለዘላለም ለማስጠራት አስቦ 
ሰማይ ጠቀስ ሳይሆን እስከሰማይ የሚደርስ 
ግንብ ለመገንባት ክተት አዋጅ ጠርቶ በባቢሎን 
ተሰባሰበ። በዚህ የተነሳ በፈጣሪ ቁጣ ቋንቋው 
ከመደባለቁ በፊት ምድር ሁሉ የምትግባባው 
በአንድ ቋንቋ ነበር።

የሰው ልጅ አጉል ላይሳካለት የማይሆን ነገር 
አስቦ፤ የቆጡን አወርድ ብሎ የጉያውን ካጣ፣ 
የሰው ልጆች አንዱን ልሳናቸውን በሺህ ከለወጡ 
በኋላ የጋራ ቋንቋ ይሉት ነገር አከተመ። እናም 
ምድርን በቅጡ ሳይኖርባት ሰማይ ቤት እሄዳለሁ 
ብሎ በአልጠግብ ባይነቱ፣ በገዛ ቅሌቱ አንድነቱን 
ተቀምቶ፣ እርስ በእርሱ አልስማማ ብሎ፣ የናቃት 
ምድር ላይ በየፊናው ተበትኖ የቀረው የሰው ልጅ 
ከጋራ ቋንቋው መደበላለቅ በኋላ በተሻለ መንገድ 
እርስ በእርስ የሚግባባበትን ቋንቋ ፈጠረ። 
ይችንም ቋንቋ ስሟን ሙዚቃ ብሎ የሰየማት 
ሲሆን በሰው ልጆች ዘንድ “የዓለም ቋንቋ” 
እየተባለች ትሞካሻለች።

በእርግጥም ሙዚቃ እንዲህ መሞገሷ ያንስባት 
እንደሆነ እንጂ አይበዛባትም። እርሷ በሥርዓት 
በተቀመሩ፣ ጥልቅ ትርጉምን አምቀው በያዙ 
ኃይለኛ ቃላት ስምረት እና በፍቅር ፈልቀው 
በውበት በሚፈሱ ጥዑም ዜማ ታጅባ፣ የላይኛውን 
አካላዊ ዓለም አልፋ፣ ውስጥ ድረስ ዘልቆ፣ 
መንፈስን የምታድስ፣ ልብን በደስታ የምታረሰርስ 
ሰዎች ከራሳቸውና ከላይኛው ምንጫቸው 
ጋር የሚግባቡባት የዓለም ቋንቋ ብቻ ሳትሆን 
የነፍስ ቋንቋም ናት። ከዚህም ባሻገር ሙዚቃ 
ተራ የጭፈራ ማድመቂያ ብቻ አይደለችም፤ 
ትልልቅ ሃሳቦች የሚፈልቁባትና የሚተላለፉበት፣ 
ለዓለምና ለዘላለም የሚጠቅሙ ወሳኝ ድርጊቶች 
የሚከወኑባት ዓለማዊውንና መለኮታዊውን ህላዌ 
አዋህዳ የያዘች ታላቅ ጥበብም ናት። በመሆኑም 
ከታላቁ የእስራኤል ንጉስ ቅዱስ ዳዊት እስከ 
ኢትዮጵያዊው ታላቁ የዜማ ሊቅ ቅዱስ ያሬድ፣ 
ከማርያ ማኬቫ እስከ ቦብ ማርሌ፣ ከማይክል 
ጃክሰን እስከ ጥላሁን ገሰሰ… የሙዚቃ ጥበብ 
የታደላቸው ዜመኞች፣ ዘማሪዎች፣ ድምጻውያን 
በሏቸው ዘፋኞች ሙዚቃን በመጠቀም እንደየ 
ተሰጥኦዋቸው ዘመን የማይሽራቸው ታላላቅ 
ገድሎችንና ጀብዶችን ፈጽመውበታል።

በድል መዝሙር የተጀመረ ታላቅ የሙዚቃ 
ጉዞ “ፋሺስት ኢጣሊያ፣ ኢትዮጵያን ወርራ 
የቆየችባቸው ዓመታት እና የ1932 ክረምት 
አልፈው፣ የነጻነት ብሥራት በተሰማበት ዓመት፣ 
በወሊሶ አውራጃ፣ ጎሮ ወረዳ፣ ሶየማ ቀበሌ፣ 
“መስከረም 17 ቀን 1933 ዓ.ም ከቀኑ በ10፡
00 ሰዓት ወይዘሮ ጌጤነሽ ጉርሙ ኢተኣ ወንድ 
ልጅ ተገላገለች” ይላል በአቶ ፈይሣ ኃይሌ ሐሰና 
ቤኛ ከ1934 ጀምሮ የተከተበው የቤተሰብ ታሪክ 
ማስታወሻ” ይለናል አንጋፋው ጋዜጠኛና “ጥላሁን 
ገሠሠ፡- የሕይወቱ ታሪክና ምሥጢር” የተሰኘና 
የታላቁን ሰው የሕይወት ታሪክ በጥልቀት የዳሰሰ 
ተነባቢ መጽሐፍ ያበረከተልን ዘከርያ መሀመድ። 

የታላቁ ሰው የጥላሁን ገሰሰ የሙዚቃ 
አጀማመርን በተመለከተም እንደሚከተለው 
ይተርክልናል። “በ1939 ዓ.ም ጥላሁን በቀኛዝማች 
መኮንን ጥያቄ እና በአቶ ፈይሣ ምክር፣ ወሊሶ 
ከተማ በሚገኘው ራስ ጎበና ዳጨው ትምህርት 
ቤት እንዲገባ ተደረገ። አያቱ ወይዘሮ ነገዬም፣ 
ለእርሱ ሲሉ በወሊሶ ቤት ተከራይተው መኖር 

ጀመሩ። …የወላጆቹ እርሱን ጥለው መጥፋት 
ሳይፈጥርበት እንዳልቀረ ከሚገመተው የመተው፣ 
ትኩረት የመነፈግ አልያም የብቸኝነት ስሜት ጋር 
ሲታገል ከመቆዘም ይልቅ ወደ እንጉርጉሮ ያደላ 
ነበር።

….በራስ ጎበና ትምህርት ቤት ተማሪ ሳለ፣ “ሆያ 
ሆዬ የሚሉትን በማየት” እና “ጠላታችን ወደቀ፣ 
ፍፁም ጠፋ ሙሶሎኒ” የምትለዋን መዝሙር 
በማዳመጥ አጥንቶ ይዘምር ነበር። ይህን ያዩት 
የትምህርት ቤቱ ዳሬክተር (ሱዳናዊው) ሚስተር 
ሸዳድ በአድናቆት አበረታቱት። ወንድማቸው 
ማህሙድ ሳንሁሪም ቤቱ እየወሰደ በሸክላ 
የተቀረፁ ዘፈኖችን አስደመጠው። የሰማውን 
በቃሉ ይዞ ማንጎራጎር ሥራው ሆነ። ከሙዚቃ ጋር 
ተዋወቀ።

ጥላሁን የአምስት ዓመት ሕጻን ሳለ ድንገት 
የጠፋችው ወላጅ እናቱ ወይዘሮ ጌጤነሽ 
ከአምስት ዓመታት በኋላ አዲስ አበባ ውስጥ 
በመገኘቷ ከእናቱ ጋር ለመገናኘት በ1943 ዓ.ም 
በአሥር ዓመቱ  ለመጀመሪያ ጊዜ ወደ አዲስ 
አበባ እንደመጣም ታሪኩ ያስረዳል። ከእናቱ ጋር 
ከተገናኘ በኋላ ትምህርቱን ይቀጥል ዘንድ ወሊሶ 
እንዲመለስ ቢደረግም፣ ልቡ ወደ አዲስ አበባ 
የሸፈተበት ጥላሁን ከሁለት ያልተሳኩ ሙከራዎች 
በኋላ፣ በ1944 ዓ.ም አዲስ አበባ ጠቅልሎ ሊገባ 
ችሏል።

አዲስ አበባ ከመጣ በኋላም በ1947 ዓ.ም 
በሀገር ፍቅር ማኅበር በመቀጠርና የድምጻዊነት 
ሕይወቱን በይፋ መጀመሩንና በዚያ በቆየባቸው 
የሁለት ዓመት ተኩል ገደማ ቆይታው፤ “ጥላ 
ከለላዬ”፣ “ጽጌረዳ ነሽ”፣ “ደጉ ንጉሥ” እና “ፍቅሬ 
ሰውነቴ” የተሰኙ ዘፈኖችን በመዝፈን ከሕዝብ ጋር 
እንደተዋወቀም የሕይወት ታሪኩን በተመለከተ 
የተጻፉ መዛግብት ያመላክታሉ። የሆነ ሆኖ 
ሠሪው ሳይኖር ሥራዎቹ ሊኖሩ አይችሉምና 
ሠሪውን በዚህ መንገድ ካስታወስን የጽሑፋችን 
ዋነኛ ትኩረት ወደሆኑት የእናት ሀገር ኢትዮጵያ 
ፍቅርን፣ ክብርንና በልጆቿ ታላቅ ተጋድሎና 
ጀግንነት በደምና በአጥንት የተገነባ ታላቅ ማንነትን 
የሚገልጹ የሙዚቃው ንጉስ ህያው ሥራዎች 
ከብዙ በጥቂቱ፣ ከረጅሙ በአጭሩ በጨረፍታ 
ወደማስቃኘት እናልፋለን።

ሲጀምር በሀገር፡- ጥላ ከለላየ
ከላይ ስለ ሕይወቱና ሙዚቃ አጀማመሩ 

ባነሳንበት ላይ እንደገለጽነው ጋሽ ጥላሁን 
ሕይወቱም ሙዚቃውም የጀመሩት ከሀገር ፍቅርና 
ህልውና ጋር ተያይዘው ነው። በእብሪት ተነሳስቶ 
ታላቋን ሀገር ኢትዮጵያን ለመግዛት የመጣው 
በጀግኖች ኢትዮጵያን ዓድዋ ላይ አይቀጡ ቅጣት 

ተቀጥቶ፣ አይዋረዱ ውርደት ተዋርዶ፣ ኢትዮጵያን 
ይበልጥ ዓለም ላይ ከፍ አድርጎ የተመለሰው 
ፋሺስት ኢጣሊያ ለሁለተኛ ጊዜ ለወረራ 
መጥቶ ክንዳቸው በማይዝለው በአይበገሬዎቹ 
አባቶቻችን አስደናቂ ተጋድሎ በድጋሚ ድል 
ተነስቶ የነጻነት ብሥራት ሲሰማ ጥላሁን ተወለደ። 
የድል ዜማዎችን እየዘመረ አደገ። የሙዚቀኝነት 
ሥራውን ደግሞ በአዲስ አበባ ከነ ስሙም በሀገር 
ፍቅር ማህበር በይፋ ጀመረ። እናም በሀገር ፍቅር 
ማህበር በቆየባቸው የሁለት ዓመት ተኩል ገደማ 
የመጀመሪያ የሙዚቃ ሥራዎች መካከል “ጥላ 
ከለላዬ” በሚል ስለ ሀገሩ ያዜመው ዜማ ዘመን 
ከማይሽራቸው የንጉሱ ሥራዎች መካከል አንዱ 
ሆነለት።

“ለውዲቷ ለእናት ኢትዮጵያ ታጥቄ 
ጠንክሬ

የምሰዋላት ነኝ እኔስ ለሀገሬ
ጠላቶቿን እቃወማለሁ አጥብቄ በብርቱ
ስለ ሀገር ፍቅር ገባኝ በእውነቱ
አያት ቅድመ አያቴ ተወለዱብሽ
እምዬ እናት አገር ለእኔም ሀገሬ ነሽ
ኑሬ በነጻነት ኮርተሽ” አላት።
በሀገር ፍቅር ማኅበር “ጥላ ከለላዬ ኢትዮጵያ 

ሀገሬ”ን በመጫወት በይፋ የተጀመረው የጥላሁን 
ለወላጆቹ ብቸኛ ልጅ ሆኖ በሕዝብ ውስጥ የኖረው 
ጥላሁን፣ ሀገሩ ኢትዮጵያን የወላጆቹ ምትክ፣ 
የኢትዮጵያ ሕዝብን ደግሞ ወንድምና እህቶቹ 
አድርጎ የሚያስብ፣ “የእኔ ሀብት የኢትዮጵያ ሕዝብ 
ነው” የሚል ልባዊ እምነቱን ባገኘው አጋጣሚ 
ሁሉ የሚናገር ሰው ነበር። የጥበብ ሕይወቱን 
ስለ ኢትዮጵያ እየዘመረ አሟሽቶ፣ ስለ ኢትዮጵያ 
እየዘመረ ኖሮ፣ ስለ ኢትዮጵያ የዘመረ ውብ 
ድምፁን፣ ጣፋጭ ቅላፄውን፣ አቻ ያልተገኘለት 
የመድረክ አቀራረብ ጥበቡን አሻራ፣ እንዲሁም 
ልዩ የሀገር እና የሕዝብ ፍቅሩን አውርሶ የሄደው 
ጥላሁን ገሠሠ፣ በድምፁ ሐውልቱን የተከለ ታላቅ 
ከያኒ ነበር።
የሀገር ጠላትን ከወታደር እኩል የሚዋጉት 

የንጉሱ ዘፈኖች
መቼም ይች ታላቅና ባለ ብዙ አኩሪ ታሪክ 

አገር አልሆንለት እያለ እንጂ ከከፍታዋ ሊያወርዳት 
ክብሯን ሊያዋርዳት ያልሞከረ የለም። ከእነዚህ 
ልክ አያውቄ የኢትዮጵያ ደመኛ ጠላቶች አንዱ 
ደግሞ አላዋቂነትና ትዕቢት ልቡን አሳብጦት 
በከ1969 ዓ.ም በኢትዮጵያ ላይ መጠነ ሰፊ ወረራ 
የፈጸመው፤ የዚያድ ባሬ ወራሪ በማያስደፍሩት 
የእሳት አጥሮቹ የኢትዮጵያ ጀግኖች ልኩን ቀምሶ 
አፍሮ ተመልሷል። ታዲያ በሰላም ጊዜ ብቻ ሳይሆን 
የጥላሁን ድምጾች በመከራ፣ በጦርነት ጊዜም 

ይዘፍናሉ። ዜማና ግጥሞቹ የሚዘፈኑት ታዲያ 
በመከራ ጊዜ ስለሆነ “እንደ ማሽላ ሳር እስቃለሁ” 
እያሉ አይደለም፤ እሳት ነበልባል ሆነው ጠላትን 
እያቃጠሉ፣ ጠላትን እያሳረሩ፣ የወገንን ልብ ደግሞ 
በፍቅር እያቃጠሉ ሞራልና ጀግንነቱን እያቀጣጠሉ 
ነው የሚዘፈኑት። እስኪ በዚያድባሬ ወራሪ ላይ 
ተተኩሰው፣ ከጀግኖች የኢትዮጵያ ልጆችና ከሀገር 
መከላከያ ሠራዊት ጋር ተባብረው የጠላትን ጦርና 
ሥነ ልቦና እስከወዲያኛው ካንኮታኮቱ የጥላሁን 
እሳተ ነበልባል ኃያል ስንኞች መካከል “ዘማች ነኝ 
እኔም ለሀገሬ” ከሚለው ዜማ ላይ የተወሰዱትን 
እንመልከት፡-

የመጣው ቢመጣ ምን ጦር ቢነቀነቅ
ከሀገሬ ድንበር ላይ ነኝ የማልል ንቅንቅ
ምንም ስለሌለኝ የሚበልጥ ከሀገሬ
ቢሰጥ ደስ ይለኛል ሥጋዬ እንኳን ላውሬ
ዘማች ነኝ ቆራጥ እኔም ለሀገሬ
አልሻም ተደፍራ ለማየት ድንበሬ...
ዳገት ቁልቁለቱን ወጥቼ ወርጄ
የመደብ ጠላቴን አጋድሜ አርጄ
የእናቴን ነጻነት ስሟን አስጠርቼ
ብሞት ደስ ይለኛል እኔም ለሀገሬ
ታዲያ ይሄ የጀግኖች የኢትዮጵያ ልጆች 

የእሳት ክንድ ሲጨመርበት በእርግጥስ ጠላትን 
አቃጥሎ አመድ አድርጎ የእናት ኢትዮጵያን ክብር 
ከፍ ከማድረግ በቀር ሌላ ያስመኛልን? የሆነውም 
እንደዛ ነው! በዚህ መንፈስ የሙዚቃው ንጉስ 
ጥላሁን ከተጫወታቸው ሀገራዊ ዘፈኖች ውስጥ 
በ1969 የተጫወተው “አጥንቴም ይከስከስ” 
እንዲሁም በ1979 በኢትዮጵያ ቴሌቪዥን 
ስቱዲዮ ተቀርፆ ለሕዝብ የቀረበው “ቃል ኪዳን” 
የተሰኘው ግጥሙ በሻምበል ክፍሌ አቦቸር የተጻፉ 
ዘፈኖችም ሁሌም የማይረሱ የሀገር ዘብ የሆኑ 
የጥበብ ውጤቶች ናቸው። “ቃል ኪዳን” የተሰኘው 
የታላቁ የሙዚቃ ጥበበኛ ዜማ ከሀገር ቤት አልፎም 
ዘፈኑ ባሕር ማዶ ለሚኖሩ ወገኖች ወደ ሀገር ቤት 
እንዲመለሱ “የእናት ሀገር ጥሪ” የቀረበበት ህያው 
ሥራ እንደሆነም ይነገራል።

ዛሬም እነዚህ ህያው የጥበብ ጥይቶች 
ኢትዮጵያ በሰሜኑ ጦርነት በገጠማት ፈተና 
ወቅት ለጀግናው የሀገር መከላከያ ሰራዊትና 
ለመላ ኢትዮጵያውያን ትልቅ የስነልቦና ስንቅ 
ሆነው ታይተዋል። በኢትዮጵያ ፍቅር ሕይወትን 
በፍቅርና በድል፣ የሙዚቃን ጥበብም በሀገሩ 
ፍቅር  “ጥላ ከለላዬ ኢትዮጵያ ሀገሬ” ብሎ 
የጀመረው ታላቁ ጥላሁን ግማሽ ምዕተ ዓመት 
ያስቆጠረውን ረጅሙን የሙዚቃ ሕይወቱን 
የደመደመውም “ቆሜ ልመርቅሽ” በተሰኘ በግሩም 
ሁኔታ ኢትዮጵያ የገጠማትን የፈተና ጊዜ ቀድሞ 
የተነበየና የኢትዮጵያን ትንሳኤ በሚመኝ የፍቅር 
አልበም ነው።

ትንቢትሽ ሲፈጸም ከመሬት ጠብ አይበል
ከአጥናፍ እስከ አጥናፍ ገድልሽ ይነበልበል
ሰንደቅሽ ከፍ ይበል ይቁም ለዘላለም
ሰላም ፍቅር ደስታ
ይታይብሽ በዓለም
ሴራው ይክሸፍበት
የመጣብሽ አድማ
እጁን ሳር ያድርገው
ጉልበቱን ቄጤማ
ካቀባበለብሽ
ብረት ከደገነ
አምላክ ያግዝልሽ
ላንች እየወገነ
አሜን እማማ!

ሁሌም አዲስ የሆኑት የሙዚቃ ንጉሱ 
ሀገር ወዳድ ዜማዎች

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ 

ሲሆን፤ የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን 

ዳይሬክተርነት አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን 

በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ 

ጋዜጦች በማውጣት ይታወቃሉ።

ነፃ  ሃሳብ

“ትልቅ ነበርን ፣ ትልቅም እንሆናለን!”
በ21ኛው መቶ ክፍለ ዘመን ሕይወት፣ ኑሮ፣ 

ትምህርት፣ ምርምር፣ ልማት፣ እድገት፣ ብልፅግና ያለ 
ኢንፎርሜሽን ኮሙዩኒኬሽን እና ያለ እስፔስ ሳይንስ 
ቴክኖሎጂ ሊታሰብ አይችልም። በእነ ግብፅ ናይል 
ሳትም ሆነ አረብ ሳትና ሌሎች ሳታላይት ላይ ጥገኛ 
ሆኖ ቅኝ ያልተገዛች ሀገር ብሎ መመጻደቅም ልግጫ 
ነው የሚሆነው። በነገራችን ላይ ኢትዮጵያ ሦስተኛዋን 
ሳተላይት ወደ ሕዋ ለማምጠቅ በዝግጅት ላይ መሆኗን 
የአገሪቱ ሕዋ ሳይንስ እና ቴክኖሎጂ ኢንስቲትዩት በዚያ 
ሰሞን ማስታወቁ ፤ ለዛሬው መጣጥፌ እርሾ ሆኗል።

ETRSS-2 ተብላ የምትጠራው ሦስተኛዋ ሳተላይት 
ከዚህ ቀደም እንደመጠቁት ሳተላይቶች ሁሉ የመሬት 
ምልከታ ታደርጋለች። ሳተላይቷ ከሌሎቹ የተሻለ 
የምስል ጥራት እንደምትልክም ይጠበቃል። ኢትዮጵያ 
ከዚህ ቀደም ETRSS-1 እና ET-Smart-RSS የተሰኙ 
ሳተላይቶችን ማምጠቋ የሚታወስ ነው። ከሦስት ዓመት 
በፊት የመጠቀችው ሳተላይት በሕዋ ላይ የመቆየት 
እድሜዋ 2 ዓመት ተኩል ቢሆንም፣ እስካሁን ድረስ 
አገልግሎት እየሰጠች እንደሆነ፤ ሁለተኛዋ ሳተላይት 
ግን በ6 ወሯ ገደማ እድሜዋን ጨርሳ አልፋለች ይለናል 
ቢቢሲ በዘገባው። ኢትዮጵያ በታሪኳ የመጀመሪያ 
የሆነችውን ETRSS-01 ሳተላይት ከቻይና የሳተላይት 
ማስወንጨፊያ ጣቢያ ወደ ሕዋ የላከችው ከሦስት ዓመት 
በፊት ነበር። ሳተላይቷ ለግብርና፣ ለማዕድን፣ ለአካባቢ 
ጥበቃ፣ ለአየር ንብረት ጥበቃ እና ለመልከዓ ምድር ጥናት 
የመረጃ አገልግሎትን እስካሁን ድረስ እየሰጠች ትገኛለች።

ሳተላይቷ በቻይና መንግሥት የተገነባች ሲሆን፣ 
በግንባታው ሂደትም በርካታ ኢትዮጵያውያን 
ባለሙያዎች ከቻይና አጋሮቻቸው ጎን ተሰልፈው 
ከፍተኛ አስተዋጽኦ ማበርከታቸውን ከሕዋ ሳይንስ 
እና ቴክኖሎጂ ኢንስቲትዩት የተገኘ መረጃ ያወሳል። 
ሦስተኛዋን ሳተላይት ለመገንባት ዝግጅት እየተደረገ 
ነው። የመጀመሪያዋ ኢትዮጵያ ሳተላይት ከቻይና በልገሳ 
በተገኘ 6 ሚሊዮን ዶላር እንደተገናባች እና በአጠቃላይ 
210 ሚሊየን እንደፈጀች በወቅቱ ተገልጾ ነበር።

ሦስተኛውን ሳተላይት ለማምጠቅ ያስፈለገበት 
ምክንያት የአገልግሎት እድሜዋን አልፋ እስካሁን 
አገልግሎት በመስጠት ላይ ያለችውን ሳተላይት ለመተካት 
መሆኑ ኢንስቲትዩቱ ይገልጻል። ይህንንም ዕቅድ ለማሳካት 
የመጀመሪያ ደረጃ ጥናት መካሄዱን እና ለግንባታው 
የሚያስፈለገው ዝግጅትም እየተደረገ ነው። ፕሮጀክቱ 
እስከ ሦስት ዓመት ያህል ጊዜ ይወስዳል። ከሦስት ዓመት 
በኋላ የተሻለ የምስል ጥራት ትልካለች የተባለችውን ET-
Smart-RSS ሳተላይት ለማምጠቅ ዕቅድ ተይዟል። ከዚህ 
ቀደም የመጠቁ ሳተላይቶች ለአካባቢ ጥበቃ፣ ለግብርና 
እና ለከተሞች ልማት እንዲሁም ለሌሎች ተቋማት ሥራ 
ጠቃሚ የሆኑ የተለያዩ ምስሎችን ልከዋል። ኢትዮጵያ 
የራሷን ሳተላይት ከማምጠቋ በፊት እነዚህን መረጃዎች 
ሳተላይት አምጥቀው ፎቶ ከሚያስነሱ አገሮች በመግዛት 
ትጠቀም ነበር። በዚህም ሳቢያ የሳተላይት መረጃውን 
ለመግዛትም በዓመት 250 ሚሊየን ብር ስታወጣ የቆየች 
ሲሆን ይህም ከዓመት ዓመት ይጨምር እንደነበር የዘርፉ 
ባለሙያዎች ከዓመታት በፊት የተሰራ ጥናትን በመጥቀስ 
ይናገራሉ። አፍሪካ ውስጥ ካሉ አገራት በሕዋ ጥናት 
ናይጄሪያ፣ ደቡብ አፍሪካ፣ አልጄሪያ እና ግብፅ ጥሩ ስም 
መገንባት የቻሉ ሲሆን ኢትዮጵያ ግን ከእነርሱ አንጻር ገና 
ጀማሪ ናት።

የሕዋ ጥናት በዓለም ላይ በፍጥነት እየዘመኑ ካሉ 
ዘርፎች መካከል ይጠቀሳል። የሰው ልጅ ከሚኖርባት 
ምድር ተጨማሪ መረጃዎችን ለማግኘት ካለው ፍላጎት 

ባሻገር ሕዋን አብጠርጥሮ ለማወቅ ጥረት እያደረገ ነው። 
ለዚህ ደግሞ ሳተላይቶች ዋነኛ መሳሪያዎቹ ናቸው። 
ከህዋ ላይ በመሆን መሬትን ማሰስ የመሬት ምልከታ 
ሳተላይት ተግባር ነው። ሳተላይቱ መረጃ ሲሰበስብ ይህ 
ቀረህ አይባለውም። ከግዙፍ ክንውኖች እስከ ጥቃቅን 
እንቅስቃሴዎች ይመዘግባል። እንደ ባለሙያዎች 
አባባል ሳተላይቱ ዘርፈ ብዙ ጠቀሜታ አለው። የአየር 
ንብረት ለውጥን ለመቆጣጠር፣ የተፈጥሮ አደጋዎች 
ከመድረሳቸው በፊት አስቀድሞ ለመተንበይ፣ ደኅንነትን 
ለመጠበቅ እና ለሌላም ይውላል። የአየር ንብረት ለውጥ 
የመላው ዓለም ስጋት በሆነበት በዚህ ዘመን፤ አንዳች 
ተፈጥሯዊ አደጋ ከመድረሱ በፊት አስቀድሞ መረጃ 
ማግኘት የበርካቶችን ሕይወት ለመታደግ ያስችላል።

ለአብነትም፣ በአንድ አካባቢ ያሉ የዛፎችን ቁጥር፣ 
የአየር ንብረት ለውጥ እና ሌሎች መረጃዎች ከተሰበቡ 
በኋላ እንደ ጎርፍ ያሉ አደጋዎች ከመከሰታቸው በፊት 
መተንበይ የሚቻልበት ዕድል አለ። ግብርና ቀዳሚ 
መተዳደሪያ በሆነባቸው እንደ ኢትዮጵያ ባሉ አገራት 

የቱ አካባቢ ምርታማ ነው? የአየር ንብረት ለውጥ ሊኖር 
ይችላል? የሚሉ ጥያቄዎች በቀላሉ ለመመለስ የሳተላይት 
መረጃ አስተማማኝ እና አስፈላጊ ነው። አንድ የግብርና 
አካባቢን የሚያሳይ የሳተላይት ፎቶግራፍ ስለ እርሻ 
መሬቱ፣ ስለ ውሃው፣ ስለ አፈሩ ዝርዝር መረጃ ይሰጣል። 
መረጃዎቹን በመጠቀም ምርታማ የሆኑ አካባቢዎችን 
መለየት እና የሚገኘውን የምርት መጠን በትክክል 
ማወቅም ይቻላል። በተጨማሪም ኢንዱስትሪዎች 
ሲስፋፉ ፋብሪካዎች የት መገንባት አለባቸው? ለሚለው 
ጥያቄ ከሳተላይት የሚገኙ መረጃዎች ጠቃሚ ናቸው።

ሳተላይት ማምጠቅ ብዙ ትርጉም እንዳለውና 
በሳይንስና ቴክኖሎጂ ያደጉ አገራት የዕድገት ሚስጥርም 
መነሻው ይህ ነው። ይህ ጅምር ለኢትዮጵያ ዕድገት 
ትልቅ ትርጉም አለው ይላሉ የዘርፉ ልሒቃን። በዜጎችና 
ምሁራን ዘንድም አዲስ ነገር ለመፍጠር ትልቅ መነሳሳት 
ይሆናል። የምትመጥቀው ሳተላይቷ ለከተማ እና ገጠር 
መሬት አስተዳደር፣ ማህበራዊ ጉዳዮች፣ ህዝብ አሰፋፈር፣ 
ምርጫና ህዝብ ቆጠራ፣ ለማህበረሰብ ልማቶችና ተያያዥ 
ጉዳዮች መረጃ ለመሰብሰብ ትልቅ ድርሻ ይኖራታል። 
በድንበር አካባቢ የሚስተዋሉ ተላላፊ ወንጀሎች፣ ህገ 
ወጥ የመሣሪያ ዝውውርና ድንበር ተሻጋሪ ወንጀሎችን 
ለመከላከል በአገሪቱ የሚከናወኑ ታላላቅ የልማት 
አውታሮችን ለመጠበቅና ከጥቃት ለመከላከልም 
አበርክቶዋ የጎላ ነው።

ማዕድናት፣ መሬት፣ ውሃና ሌሎች የተፈጥሮ 
ሀብቶች አጠቃቀም፣ የገጠርና የከተማ መሬት አያያዝና 
አጠቃቀምና ፍትሃዊ አሠራርን መሠረት ለማስያዝ 
ብሎም አዳዲስ ፖሊሲዎችን ለማርቀቅም ከሳተላይት 
የሚገኘው መረጃ የላቀ ሚና አለው። እንደ ዘርፉ ምሁራን 
ገለፃ፤ አሁን ባለው ጅምር ኢትዮጵያ በስፔስ አስተዳደር 
ስርዓት ውስጥ በቀላሉ ትገባለች። ይህም በዓለም አቀፍ 
ህግ ላይ የመወሰንና የመደራደር ሚና ይኖራታል። 
ኢትዮጵያ የሌሎች አገራት መረጃ ስለሚኖራት 
በመተባበርና በመከባበር እንድትሠራ ያግዛታል። 
ሉዓላዊ አገራትን መብት እንዳይጣስም ሌሎች አገራትም 
በኢትዮጵያ የውስጥ ጉዳይ ጣልቃ እንዳይገቡ ከማገዙ 
ባሻገር የመደራደር አቅም ስለሚፈጥርላት ተሰሚነቷ 
ይጨምራል።

ሀገራችን በሚቀጥሉት 15 ዓመታት የሳታላይቶቿን 
ቁጥር 11 ለማድረስ አበክራ በመስራት ላይ መሆኗን 
ከኢንስቲትዩቱ ከመስማት በላይ ለዚህ ትውልድ ልብን 
በሀሴት የሚሞላ ምን ብስራት አለ!? ይሁንና ሀገራችን 
ከሶስት እና አራት ሺህ ዓመታት በፊት በህዋ ምርምር ዘርፍ 
የዛሬዎቹን ልዕለ ኃያላን ከፊት ሆና ስትመራ እንደነበር 
የጥንት ብራና መፅሐፍትና ስንክ ሳሮች ዋቢ ከመሆናቸው 
ባሻገር ዓለማቀፉ የአስትሮኖሚ ሕብረት በሀገራችን 
ልዕልት፣ ንግስትና ንጉስ ስም ሕብረ ከዋክብት constel-
lations መሰየሙን ስንቶቻችን ይሆን የምናውቀው!? ስለ 
ቀደምት ኢትዮጵያውያን የስነ – ፈለክ / የሕዋ / እውቀትና 
በዘመን አቆጣጠር ምን ያህል የተራቀቁ እንደነበሩ 
በማስረጃ የሚተነትነው ሮዳስ ታደሰ (ፒ.ኤች.ዲ) እና 
ዶክተር ጌትነት ፈለቀ (ፒ.ኤች.ዲ) በጋራ በደረሱቱ፤ 
“አንድሮሜዳ” መፅሐፍ 5ኛ ዕትም ላይ ፤“… ከጥንት 
ጀምሮ እስከ ዛሬ ያሉ የውጭው ዓለም ታሪክ ፀሐፊዎች 
… ‘ጥንታዊ ዘር’  በመባል የምትታወቀውን ኢትዮጵያን … 
አውሮፓና እስያ ባልሰለጠኑበት ዘመን …ፍልስፍና፣ ሥነ 
ጽሑፍ ፣ ሒሳብ ፣ ግብርና ፣ ሕክምና ፣ የክዋክብት ጥናት 
…የኢትዮጵያውያን ነባር ሀገር በቀል እውቀቶች እንደነበሩ 
ተናግረዋል….” ይህ ቀደምት ኢትዮጵያውያን ለስነ ፈለክ 
የማይናወጥ መሰረት እንደነበራቸው ያረጋግጣል።

በሌላ በኩል ኢትዮጵያ የጥንት ስልጣኔ ባለቤት 
መሆኗን እና ለስነ-ፈለክ ምርምር ወረት፣ መነሻ 
እንደነበራት የሚያረጋግጡ የቀደምት ሊቃውንት 
እማኝነት ከፍ ሲል በተገለፀው መፅሐፍ እንደሚከተለው 
ተዘግቧል:: 60 ዓመት ቅድመ ልደት ክርስቶስ የነበረው 
ዲዎዶርስ ሴኩለስ የተባለ የታሪክ ሊቅ ‘ አውሮፓውያን 
ኋላ ቀር እድገት አኗኗር ላይ በነበሩበት ወቅት 
ኢትዮጵያ ታላቅ ስልጣኔ ላይ የነበረች …ኢትዮጵያውያን 
ለግብጻውያን ስልጣኔ ያስጀመሩና እስከ ሕንድ ድረስ 
የገዙ ናቸው:: ’ ‘ … በ700 ዓ.ም የነበረው የቤዛንታይኑ 
እስቲፋንስ ባካሄደው ጥልቅ ጥናት ‘ ኢትዮጵያ መሬታችን 
ላይ የተመሰረተች የመጀመሪያ ሀገር ናት’ ሲል አርኖልድ 
ኸርማን ሉድዊግ የተባለ የጀርመናዊ የታሪክ ፀሐፊ ደግሞ 
‘ ኢትዮጵያን የመሰለ ጥንታዊ ሀገር ወዴት ይገኛል!?’ 
ሲል ይሞግታል … ከ800 ዓመት ክርስቶስ ልደት በፊት 
የኖረው ሆሜር አሊያድና እና ኦዲሴይ በተባሉ ዘመን 
ተሻጋሪ ስራዎቹ ኢትዮጵያውያን ‘ እስከ መሬት ጫፍ 
ድረስ የሚኖሩና ከአምላክ ጋር ቅርበት ያላቸው ’ በማለት 
ይገልጻቸዋል::

የታሪክ አባት በመባል የሚታወቀው ሔሮዶቶስ 
ኢትዮጵያውያንን ‘ከሰሐራ በታች የሚኖሩ፣ ጥቁር ቆዳ 
ያላቸው …ብልሆች፣ በዓላቶቻቸውና ሀሴታቸውም 
ሳይቀር አማልክትን ስለሚያስደስት የአማልክት አምላክ 
እየሄደ በዓላቱን በደስታ አብሯቸው ያሳልፋል’ ብሏል:: 
…ዲዮዶር የተባለ የሮም ፀሐፊ ደግሞ ‘ከግብፅ በፊት 
ስልጡንና ገናና ነበረች:: ግብፅን ቀኝ ገዝታ 18 የኢትዮጵያ 
ነገስታት ተፈራርቀውባታል:: …’ ይላል:: “መጽሐፉ 
ሀገራችን የጥንታዊ ስልጣኔ ባለቤት መሆኗን በአደባባይ 
ካስመሰከረ በኋላ በዓለማቀፉ የአስትሮኖሚ ሕብረት 
የተሰጣትን ቦታ ይተነትናል ::” …ሕብረ ከዋክብት con-
stellations ማለት በሰማይ ላይ የሆነ አይነት ቅርፅ 
የሚሰራ የከዋክብት ስብስብ ሲሆን ቅርጹም ከማይቶሎጂ 
ጋር በተያያዘ መልኩ የሰው፣ የእንስሳት ወይም ሕይወት 
የሌለው ነገር ሆኖ ሊገለጽ ይችላል።… “ዓለም አቀፉ 
የአስትሮኖሚ ሕብረት በ1930 ዓ.ም ከ88 ሕብራተ 
ከዋክብት ውስጥ ሶስቱን ማለትም አንድሮሜዳን፣ 
ካሲዮፕያንና ሴፌውስን በኢትዮጵያውያን ስም 
መዝግቧል:: … አንድሮሜዳ የኢትዮጵያ ልዕልት ስትሆን፤ 
ካሲዮፕያን ደግሞ የኢትዮጵያ ንግስት ናት:: ሴፌውስ 
ደግሞ የኢትዮጵያ ንጉስ ነው :: …”

እንደ ምልሰት (Flashback )
ለስነ ፈለክ አርፋጅም፣ ኮራጅም አይደለንም:: 

አልፋ ነን:: ለአራት ሺህ ዓመታት ተዳፍኖ የነበርን ፍም 
በETRSS-1 ሳተላይት እፍ ብለን አፈገግነው እንጂ:: 
ከፍ ብለን እንደተመለከትነው በህዋ ጥበብ ፣ እውቀት 
ከበኩራን ተርታ ተሰላፊ ነበርን:: ለእልፍ አእላፍ ዓመታት 
የተጠናወተን አፍርሶ ከዜሮ የመጀመር አባዜ ብኩርናችንን 
ቢያስነጥቀንም:: የአክሱም ሀውልት፣ የላሊበላ ወቅር 
አብያተ ክርስቲያናት፣ የፋሲል ግንብ፣ የጥያ ትክል 
ድንጋዮች ሳያፈርሱ እንዴት እንዳቆዩን ይገርመኛል:: 

ለነገሩ ከላይ የተዘረዘሩት ቅርሶቻችን ወይራ፣ ኮሶ፣ 
ቀረሮ፣ ግራር ቢሆን ኖሮ ገነዳድሰው፣ ቆራርጠው፣ 
ፈላልጠው፣ ሙቀዋቸው፣ ምሰሶ፣ ግርግዳ አድርገዋቸው 
ነበር:: ለዚህ ትውልድም አይቆዩትም ነበር:: ከሶስት አመት 
በፊት ወደ መጠቀችው ሳተላይት ስንመለስ ከዛ ባለ ብዙ 
ገድላት የእነ ሴፌውስ ትውልድ ጋር ድልድይ ሆና እንደገና 
ታገናኛለች:: መንኮራኮር ሆናም በምናብ በምልሰት flash 
back አራት ሺህ ዓመት ወደ ኋላ ትወስደናለች::

ሻሎም ! አሜን ።

ኢትዮጵያ በታሪኳ 

የመጀመሪያ የሆነችውን 

ETRSS-01 ሳተላይት 

ከቻይና የሳተላይት 

ማስወንጨፊያ ጣቢያ 

ወደ ሕዋ የላከችው 

ከሦስት ዓመት በፊት 

ነበር። ሳተላይቷ ለግብርና፣ 

ለማዕድን፣ ለአካባቢ ጥበቃ፣ 

ለአየር ንብረት ጥበቃ እና 

ለመልከዓ ምድር ጥናት 

የመረጃ አገልግሎትን 

እስካሁን ድረስ እየሰጠች 

ትገኛለች

ልዩ ልዩ
ማህበራዊ

ዓለም አቀፍ

ቡሌ በገበታ ሲወራረድ፤

በጋዜጣው ሪፖርተር

አዲስ አበባ፡- የብራዚል የፍትህ ተቋማት በከፍተኛ 
ባለስልጣናት ላይ የእስር ማዘዣ ማውጣታቸው 
ተነገረ።

ሀገሪቱ በከፍተኛ ባለሥልጣናቱ ላይ ያወጣች 
የእስር ማዘዣ ባለፈው ሳምንት በመዲናዋ ብራዚሊያ 
ከተፈጠረው ክስተት ጋር በተገናኘ ተሳትፎ አድርገዋል 
በማለቷ እንደሆነም ተነግሯል፡፡

ብራዚሊያውን  ድራማ ነገሮችን በቸልታ አልፈዋል 
በሚል በፕሬዝዳንት ሉላ ዳሲልቫ የተተቹት የፖሊስ 
መኮንኖችም በቁጥጥር ስር ከሚውሉት መካከል 
ናቸው።

ስማቸው ያልተጠቀሰ የቀድሞ ወታደራዊ አዛዥ 

በቁጥጥር ስር መዋላቸውን ከብራዚሊያ የሚወጡ 
መረጃዎች  ያመላከቱ ሲሆን  የቀድሞው ፕሬዚዳንት 
ጄር ቦልሶናሮ ደጋፊዎች በብራዚሊያ ለቀሰቀሱት አመፅ 
ተጠያቂነት አለባቸው ከተባሉት ውስጥ የከተማዋ 
የደህንነት ሹም የነበሩት አንደርሰን ቶሬዝ አንዱ 
መሆናቸውም ታውቋል፡፡

ቶሬዝ “የተቀነባበረ ሴራ በመፈፀም” በብራዚል 
ጠቅላይ አቃቤ ህግ ተጠያቂ ቢደረጉም ምንም አይነት 
ተሳትፎ የለኝም ብለዋል።

የፖሊስ አዛዡ ኮሎኔል ፋቢዬ አውጉስቶም 
አመፁን መቆጣጠር አልቻሉም በሚል ከስልጣናቸው 
መነሳታቸውን የተገለጸ ሲሆን  አውጉስቶ የእስር ማዘዣ 
ከወጣባቸው ሰዎች ዝርዝር ውስጥ ስለመኖራቸው ግን 
እስካሁን የታወቀ ነገር የለም፡፡

ብራዚል በከፍተኛ ባለስልጣናት ላይ የእስር ማዘዣ አወጣች

ሰላማዊት ውቤ

ከየምግብ ቤቱ የሚወጣው ትርፍራፊ ምግብ በአራዶች 
ቋንቋ ቡሌ ይባላል። ቡሌ የተለያዩ ትራፊ የምግብ አይነቶች 
ተደባልቀው የሚገኙበት የእህል ስብስብ ሲሆን በጎዳና 
ተዳዳሪዎች ወይንም በየኔ ቢጤዎች ዘንድ ተወዳጅ ምግብ 
ነው። ቡሌ የማይዘው የምግብ ዘር የለም። ስጋ፤ ምስር፤ 
አተር፤ ድንች፤ ካሮት፤ ጎመን፤ ቀይ ወጥ፤ አልጫ ወጥ፤ ወዘተ 
ምድር ያፈራው ሁሉ ይገኝበታል።

ለወትሮው ከየምግብ ቤቱ በቀላሉ የሚገኘው ቡሌ ዛሬ 
ጥብስ እንደሆነ ተጠቃሚዎቹ ይናገራሉ። ቡሌን እንደቀድሞ 
ጊዜ  ከየምግብ ቤቱ ለምኖ ማግኘት ዘበት ሆኗል ይላሉ 
ተጠቃሚዎቹ። ዛሬ ቡሌን ለማግኘት በቀላሉ ከ20 እስከ 30 
ብር ማውጣት የግድ ብሏል።

‹‹ከዩኒቨርሲቲ  ቀጥታ  የሚወጣውን  ቡሌ  ስለማላገኘው  
እኔ  የምገዛው  ከሚያከፋፍሉት ላይ በእጅ  ስፍር ነው››  
ያለን ከአዲስ  አበባ  ዩኒቨርሲቲ  የሚወጣውን ትርፍራፊ 
ምግብ ሲጠብቅ ያገኘነው ህፃን  ገላቲያ ማቲዎስ ነው። 
ህፃን  ገላቲያ  እንደነገረን  የመጣው  ከፈረንሳይ ጉራራ 
ኪዳነ ምህረት አካባቢ ነው። ቡሌውን እስከ አስር ብር 
ድረስ  በእጅ  ስፍር  ነው የሚገዛው። ሆኖም ትንሽ ስለሆነች  
አያጠግበውም። ስለዚህም ለመጥገብ አራትና አምስት የእጅ 
ስፍር ያስፈልገዋል።

 ተረፍ ያለ ገንዘብ ሲገኝ ለጠዋት ቁርሱና ለነገ ምሳው 
ገዝቶ በፌስታል ያሳድራል። ራቱን  ከበላ በኋላ ወደ ፈረንሳይ 
በመመለስ ከጓደኞቹ ጋር ጎዳና ላይ ያድራል። አንዳንድ ጊዜ 
እንቅልፍ ጥሎት አርፍዶ ሲወጣ ስጋ ያለውን ቡሌ ተሸምተው 
ስለሚወስዱበት በባዶ የእንጀራ ፍትፍት ገዝቶ ለመመለስ 
ይገደዳል። ይህ እንዳይሆን ታዲያ ገላቲያ ጎህ ሳይቀድ 
ከእንቅልፉ ተነስቶ  ቡሌ ለመግዛት ከተሰለፉት ቢጤዎቹ 
ጋር ይሰለፋል። በለስ ካልቀናውም ቀን 10 ሰዓት ላይ ድጋሚ 
በሚደምቀው የቡሌ ገበያ ለመሳተፍ ቀድሞ ይገኛል።

ከአዲስ አበባ ዩኒቨርሲቲ  ስድስት  ኪሎ  ዩኒቨርሲቲ   
የሚወጣውን  የተማሪዎች ትራፊ  የሚመገበው  ገላትያ ብቻ 
አይደለም። በቢል  ጌት  ድጋፍ  ዩኒቨርሲቲው  እያሰራ  ባለው  
ግንባታ  የሚሳተፉትን  ጨምሮ  ከተለያዩ  አቅጣጫዎች  
የሚመጡና  ወደ  ሽሮ  ሜዳ የሚጓዙ  ጉልበት  ሰራተኞችም  
ተመጋቢዎች ናቸው። ማታ ከ12 ሰዓት ጀምሮ አካባቢው ቡሌ 

ከዩኒቨርሲቲው  መውጣትና አለመውጣቱን ከወዲያ ወዲህ 
ውር ውር በማለት  የሚጠባበቁ  ብዙ ናቸው።

በተለይ የጾም ቀናት ካልሆነ  ያልቃል በሚል  ስጋት 10 
ሰዓት  ቀደም ብለው በመምጣት  የሚጠባበቁ  ቁጥራቸው  
ብዙ ነው። ከተለያዩ ክልሎች ገና በጨቅላ እድሜያቸው 
ወደ አዲስ አበባ መጥተው  ሚዛን የሚያከራዩ ህጻናትም 
የዕለት ምግባቸው ቡሌ እንደሆነ አንድ ህጻን አጫውቶኛል። 
ህጻኑ እንደሚለው ከተወለዱበት አካባቢ ወደ አዲስ 
አበባ ያመጧቸው አሰሪዎቻቸው  ቀን የሰሩበትን ገንዘብ  
ከተረከቧቸው   በኋላ  ለህፃናቱ ገዝተው  የሚሰጧቸው  ራት  
ይሄንኑ በሁለት እጅ የሚሰፈር  ቡሌ ነው።

ከዩኒቨርስቲው  የሚወጣው  ቡሌ  ብዙ  ፈላጊዎች  
አሉት። ሊስትሮን  ጨምሮ  ኪሱ ጎደል ያለና የእለት እንጀራ 
የጎደለበት ሁሉ ከቡሌ ይቋደሳል። ለእራት እጅ  ባጠረበት  
አንዳንድ  አላፊ  አግዳሚም   ይሸመታል። ቡሌ አይነቱ 
ብዙ በመሆኑና የተመጣጠነ የምግብ ይዘት ያለው በመሆኑ 

በብዙዎች ተመራጭ ምግብ ለመሆን በቅቷል። ይህንኑ 
ከሚያረጋገግጡት  ውስጥ አቶ  በዳሳ  አለሙ  አንዱ ናቸው።

አቶ በዳሳ እንደሚሉት ቡሌ ከስጋ እስከ ጎመን ድረስ 
የተመጣጠነ የምግብ ይዘት ያለው በመሆኑ ለጤና ተስማሚ 
ነው። ሆኖም አሁን በቀላሉ የሚገኝ ምግብ አይደለም። 
ቡሌ ድሮ ድሮ ከየሆቴሉ ለለመነ ሁሉ ይሰጥ እንደነበር አቶ 
በዳሳ ይናገራሉ። ዛሬ የሆቴል ቤቶች ይህንን የመረዳዳት 
ባህል ጥሰው ትራፊ ምግቦችን ሰብስበው መሸጥ ከጀመሩ 
ውለው አድረዋል። ለምኖ ሆዱን ይሞላ የነበረው ምስኪንም 
በሆቴል ቤቶቹ ጭካኔ ምክንያት ቡሌን ከገበያ ለመግዛት 
መገደዱንም አጫውተውናል። ‹‹በአሁኑ ወቅት ከጎዳና 
ተዳዳሪው መብዛትና ከየኔቢጤው መጨመር ጋር ተያይዞ 
ቡሌ ፈላጊው በዝቷል። እንዲያውም መንግስት የምገባ 
ማዕከላትን ባይከፍት ኖሮ ይሄ ሁሉ የጎዳና ተዳዳሪና የኔ ቢጤ 
ምን በልቶ እንደሚያድር ግራ ይገባል›› ሲሉ ሁኔታውን አቶ 

የቡሌ  ሽያጭ 

ብራዚል ከድራማዊው አመፅ በኋላ 1 ሺህ 500 
ሰዎችን በፖሊስ አካዳሚ ውስጥ በቁጥጥር ስር ያዋለች 
ሲሆን ሌሎች 600 የአመፁ ተሳታፊ ናቸው የተባሉ 

ሰዎችም በተለያዩ ስፍራዎች በእስር እንደሚገኙና  
በቀናት ውስጥ ክስ መመስረት እንደምትጀምር 
ተገልጿል።

በጋዜጣው ሪፖርተር 

አዲስ አበባ፡- ፕሬዝዳንት ጆ ባይደን በቀድሞ 
ቢሯቸው ውስጥ ተገኘ ስለተባለው ጥብቅ አገራዊ 
ምሥጢራዊ ሰነድን ላይ ሪፐብሊካኖች ምርመራ ሊጀምሩ 
መሆኑ ቢቢሲ ዘገበ፡፡ 

ይህ ‘ጥብቅ የአገር ምሥጢር’ ተብሎ የተቀመጠው 
ሰነድ የተገኘው ጆ ባይደን ቀድሞ ምክትል ፕሬዝዳንት 
ሳሉ ይጠቀሙበት በነበረ በአንድ ቢሮ ነው። በቁጥር 
አሥር ይሆናሉ የተባሉት ሰነዶችን በአጋጣሚ የቢሮ 
ዕቃዎች ሲዘዋወሩ ነው የተገኙት ተብሏል።

ሰነዶቹን ያገኟቸው ደግሞ የጆ ባይደን የግል 
ጠበቆች ሲሆን በሰነዶቹ በወቅቱ  “የግል” የሚል  
ጽሑፍ ተጽፎባቸው ነበር፡፡ ይህን ተከትሎ የታችኛው 
ምክር ቤትን የሚቆጣጠሩት የሪፐብሊካን ፓርቲ አባል 
እንደራሴዎች ጆ ባይደን ላይ ምርመራ እንዲከፈት 
እናደርጋለን ሲሉ ዝተዋል።

በአሜሪካ ሕግ ‘ጥብቅ የአገር ምሥጢር’ የተደረጉ 

በጆ ባይደን ቢሮ ውስጥ የተገኘው ምሥጢራዊ ሰነድ ላይ ምርመራ ሊጀምር ነው  

ሰነዶች መቀመጥ የሚችሉት በፌዴራል ቤተ-መዘክር 
ውስጥ ብቻ ቢሆንም  የቀድሞ የአሜሪካ ፕሬዝዳንት 
ዶናልድ ትራምፕ በተመሳሳይ ሁኔታ እንዲህ ያሉ 
“ጥብቅ የአገር ምሥጢር” ተብለው ማኅተም ያረፈባቸው 
ሰነዶችን ከሥልጣን ሲወርዱ ወደ ፌዴራል ቤተ መዘክር 
መመለስ ሲኖርባቸው እርሳቸው ግን ወደ ቤታቸው ይዘው 
በመሄዳቸው ጉዳያቸው በልዩ ፍርድ ቤት እየተመረመረ 

መሆኑ ተገልጿል፡፡
እነዚህ በዶናልድ ትራምፕ የፍሎሪዳ ማሮላጎ መኖሪያ 

ቤት በፖሊስ በድንገተኛ ፍተሻ የተገኙት ሰነዶች 300 
እንደሆኑና  በወቅቱ ጆ ባይደን ስለጉዳዩ ተጠይቀው 
“ድሮም ዶናልድ ትራምፕ ኃላፊነት የማይሰማው ከንቱ 
ሰው ነው” ሲሉ ወርፈዋቸው ነበር።

ይሁንና ጆ ባይደን ምክትል ፕሬዝዳንት ሳሉ 
ያዘወትሩት የነበረው ቢሯቸው ውስጥ በተመሳሳይ “ጥብቅ 
የአገር ምሥጢር” እንደሆኑ ማኅተም የተደረገባቸው 
ሰነዶች መገኘታቸው ጆ ባይደንን ‘ግብዝ’ ያሰኛቸው ሲሆን 
በአንጻሩ ትራምፕን እና ሪፐብሊካኖችን አስፈንድቋል።

ዜናው እንደተሰማ ትራምፕ ራሳቸው በፈጠሩት 
‘ሶሻል ትሩዝ’ በሚባለው ማኅበራዊ ገጽ ላይ በጻፉት 
አስተያየት “ለምንድነው ፌዴራል ፖሊስ እኔና ባይደንን 
በእኩል የማይፈትሸን፤ የጆ ባይደን ቤት አሁኑኑ 
መፈተሽ አለበት፤ ዋይት ሃውስ ፖሊስ ብርበራ ያድርግ’ 
ሲሉ ጽፈዋል። ጎረቤት ሜክሲኮ የሚገኙት ጆ ባይደን 
በበኩላቸው ለጋዜጠኞች በሰጡት አስተያየት “ስለ ጉዳዩ 

ስሰማ እኔም ተደንቂያለሁ” ብለዋል።
እነዚህ ጥብቅ ምሥጢር ሰነዶች በውስጣቸው ስለ 

ኢራን፣ ስለ ዩክሬንና ስለ ዩኬ ሕዝብ ማወቅ የሌለበትን 
ቁልፍ መረጃዎችን ይዘዋል ይባላል። ጥብቅ ምሥጢር 
የያዙት ሰነዶች እንዴት የባይደን የቀድሞ ቢሮ ሊገኙ 
እንደቻሉ ለጊዜው ግልጽ የሆነ ነገር የለም። ሰነዶቹ 
የተገኙበት ቢሮ “ፔን ባይደን ሴንተር” ውስጥ ሲሆን 
ይህን ቢሮ ባይደን ምክትል ፕሬዝዳንት ሳሉ አዘውትረው 
ይጠቀሙበት ነበር ተብሏል።

የቢቢሲ የአሜሪካ አጋር ለሆነው ሲቢኤስ ቴሌቪዥን 
በደረሰ ሌላ መረጃ እነዚህ ጥብቅ ምሥጢር የተደረጉ 
ሰነዶች በውስጣቸው የኒክሊየር ምሥጢርን የያዙ 
አይደሉም።

ዶናልድ ትራምፕን ያበሳጨው ሌላው ነገር ለምን 
ይህ መረጃ ከምርጫው በፊት ለሕዝብ ይፋ እንዳልተደረገ 
ነው። ይህ ጉዳይ ወትሮም እየተቃቃሩ አብሮ መሥራት 
የተቸገሩትን የሪፐብሊካንና የዲሞክራት ፓርቲዎችን 
ይበልጥ የሚያባላ ጉዳይ ሊሆን ይችላል ይላሉ ተንታኞች።

ፕሬዝዳንት ጆ ባይደን

በዳሳ ይናገራሉ።
በዩኒቨርሲቲው  አካባቢ  ማርቆስ  አቅራቢያ  እንዲሁም 

ኤፍ ቢና አንበሳ ጊቢ  አካባቢ  ቡሌው ከሚከፋፈልባቸው   
ቦታዎች  ውስጥ ይጠቀሳሉ። ስድስት ኪሎ ዩኒቨርሲቲ  
ማርቆስ  መታጠፊያ   ባለው  ፈርማታ በሊስትሮና  በጀብሎ 
ሥራ  የተሰማራው  ወጣት  ሱልጣኑ  ሽፈራው  ቡሌውን  
ከሚያከፋፍሉት  አንዱ ነው። ሱልጣኑ  ማከፋፈል  ከጀመረ  
አንድ  ዓመት  ሆኖታል። በየቀኑ ከ10  እስከ  13  ማዳበሪያ  
እየተቀበለ  ያከፋፍላል። ቡሌውን  የሚያቀርቡለት  
ሦስት  አቅመ  ደካማ  እናቶች ናቸው። እናቶቹ  ቡሌውን 
ከዩኒቨርሲቲው እንደሚገኙ ሱልጣን አጫውቶናል።

 እኛ እንዳስተዋልነውና ተጠቃሚዎች  እንደነገሩን  
ሱልጣኑ ከሦስቱ አዛውንት አቅራቢዎቹ  15 ብር  የተረከበውን  
20 ብር በመሸጥ  ይጠቀማል። ፈላጊ  በማይኖርበት  ጊዜ  
ደግሞ  ቡሌውን  በአቅራቢያው ባሉት  የመድኃኒዓለምና 
የቅዱስ  ማርቆስ  ቤተክርስቲያን  በመውሰድ ለነዲያን 
እንደሚያከፋፍል ይናገራል። ግን እሱ መስራት  በጀመረበት 
በአንድ ዓመት ጊዜ ውስጥ  ቡሌው ወሳጅ አጥቶ አያውቅም። 
እንዴውም ፈላጊው  በዝቶ በማለቁ  የሚቸገርበት  ጊዜ ነው 
የሚበዛው።

ሱልጣን እንደሚለው ቡሌ ብዙዎችን ታድጓል። 
በአሁኑ ወቅት  አንድ በያይነት ምግብ  ገዝቶ  ለመብላት 
ቢያንስ 50 ብር  ያስፈልጋል። ቡሌን ግን በ20 ብር ሸምቶ 
ጠግቦ መዋል እንደሚቻል ሱልጣን ደረቱን ነፍቶ ይናገራል። 
ሆኖም ግን ሱልጣን በየመሃሉ መንግስት አቅመ ደካሞችን 
በየቀኑ ለማብላት እያደረገው ያለውን ጥረት በየንግግራችን 
መሃል ሲያመሰግን ይደመጣል። ሆኖም ነጋዴዎች መንግስት 
እያደረገ ያለውን ጥረት ካላገዙት እየጨመረ ከመጣው 
የህዝብ ቁጥርና ከኑሮ ውድነቱ አንጻር ሁኔታዎች አስቸጋሪ 
ሊሆኑ እንደሚችሉ ይናገራል።

መንግስት የተለያዩ ማዕከላትን ከፍቶ አቅም የሌላቸውን 
ወገኖች እየመገበ ነው። ይህም ድርጊቱ ለህዝብ የሚያስብ 
መንግስት በሀገራችን ውስጥ መኖሩን ያሳያል። አንዳንድ 
ስግብግብ ነጋዴዎች ግን ቀድሞ ለነዳያን የሚሰጡትን ምግብ 
አውጥተው መሸጥ ጀምረዋል። የነጋዴዎቹ ድርጊት ‹‹የእርስ 
በእርስ  የመረዳዳት   ባህላችንን   የሚሸረሸር ነው።›› ይላል 
ሱልጣን።

ስፖርት
ባለፉት አስር ዓመታት ገደማ በኢትዮጵያ የተለያዩ 

ከተሞች በርካታ ግዙፍ ስቴድየሞች ግንባታ ቢጀመርም 
ሙሉ በሙሉ ተጠናቀው ለአገልግሎት ክፍት የሆኑ 
የሉም። በከፊል ተጠናቀው አገልግሎት ለመስጠት 
ጥረት ያደረጉ ጥቂት ስቴድየሞችም ቢሆኑ አንዳቸውም 
ለዓለም አቀፍ ውድድሮች ብቁ መሆን አልቻሉም። 
ይህም የሆነው ለግንባታ የሚበጀተው ገንዘብ አንዳንዱ 
በሙስና ተመዝብሮና ግንባታውም ደረጃውን ጠብቆ 
መሰራት ስላልቻለ መሆኑ በተደጋጋሚ ተነግሯል። 
በጅምር የቀሩና የተሻለ ይዞታ ላይ የሚገኙ ስቴድየሞች 
የካፍና ፊፋ ውድድሮችን ዝቅተኛ መስፈርት ማለፍ 
ባለመቻላቸው የኢትዮጵያ የእግር ኳስ ብሔራዊ ቡድን 
በገለልተኛ ሜዳ እየተሰደደ ጨዋታዎችን ለማድረግ 
ተገዷል። በዚህም ኢትዮጵያ በርከት ያለ የውጪ 
ምንዛሪ ማውጣት ግድ ብሏታል። 

እየተገነቡ ከሚገኙ ስቴድየሞች መካከል አንዱ 
የሆነው የአቃቂ ቃሊቲ ዞናል ስቴድየም ለረጅም 
ዓመታት መጠናቀቅ ካልቻሉት አንዱ ነው። የዚህ 
ስቴድየም ግንባታ መጠናቀቅ እንደሌሎቹ ሁሉ 
የዘወትር ጥያቄ ሲሆን  በሌሎች ስቴድየሞች የታዩት 
ችግሮች እንዳይደገሙ የዚህን ስቴድየም ግንባታን 
በዚህ ዓመት ለማጠናቀቅ ጥረት እየተደረገ መሆኑን 
የአዲስ አበባ ከተማ ዲዛይንና ግንባታዎች ቢሮ ለአዲስ 
ዘመን ገልጿል። ቢሮው በርካታ ችግሮች ቢኖሩበትም 
በኢትዮጵያ ያለውን የስቴድየሞች ግንባታና የጥራት 
ደረጃ መጓደልን ለማስቀረት የአቃቂ ቃሊቲን ዞናል 
ስቴድየም በተገቢው መስፈርት መሰረት በመስራት እስከ 
መጪው ግንቦት መጨረሻ ድረስ ለማጠናቀቅ በልዩ 
ትኩረት እየሰራ መሆኑን ጠቁማል። ለዚህም በከተማ 
አስተዳደሩ አስተባባሪነት ስራውን ለማጠናቀቅ ጥረት 
እያደረገ እንደሚገኝ ቢሮው አስታውቋል። የስቴድየሙ 

አለማየሁ ግዛው ግንባታ ደረጃውን ጠብቆ በፍጥነት መጠናቀቅና ቀደም 
ሲል የነበሩትን የግንባታ አማካሪዎችና ባለሙያዎች 
እንደቀየረም ቢሮው ጠቁማል። ከዚህ በተጨማሪ 
ስቴድየሙ ቀደም ሲል የካፍና ፊፋን ደረጃ ስለማያሟላ 
የዲዛይን ማሻሻያዎች የተደረገለት ሲሆን፣ አሁን ላይ 
ዓለም አቀፍ ውድድሮችን ማስተናገድ በሚችልበት 
ደረጃ እየተገነባ እንደሚገኝ ታውቋል። 

ስቴድየሙ ተገንብቶ ሲጠናቀቅ በውስጡ አራት 
የመልበሻ ክፍሎች፣ ትናንሽ ስብሰባ አደራሾች፣ 
ደረጃቸውን የጠበቁ መብራቶች፣ የተመልካች 
መቀመጫ ወንበሮች እንደሚገጠምለት የተጠቆመ 
ሲሆን፣ የመጫወቻ ሜዳው በተፈጥሮ ሳር የሚሸፈን 
ይሆናል። ለአትሌቲክስ የሚያገለግል የመሮጫ መም 
(ትራክ) ይዘረጋለታል። የሚዘረጋው መም የ100ሜትር 
መንደርደርያና አትሌቶች ውድድራቸውን ሲያጠናቅቁ 
ተንደርድረው የሚቆምበትን ያካትታል። ስቴድየሙ 
በዙሪያው የመለማመጃ ሜዳ፣ 25ሺ ካሬ የመኪና 
ማቆሚያና ሌሎች አገልግሎት ሊሰጡ የሚችሉ ነገሮች 
ያካተተ እንደሚሆንም ተገልጿል።

የስቴድየሙ ግንባታ በ2008 መጨረሻ 
እንደተጀመረና በ540 ቀናት (በ18 ወራት) ለማጠናቀቅ 
ታስቦ ወደ ስራ መገባቱን የአዲስ አበባ ዲዛይንና 
ግንባታዎች ቢሮ የአቃቂ ቃሊቲ ስቴድየም ኮንትራት 
አስተዳደር ዳይሬክተር አቶ ቢኒያም ተፈራ ይገልጻሉ። 
በወቅቱ ስራው እንዳይጀመር በርካታ እንቅፋቶች 
እንደነበሩ ያስታወሱት አቶ ቢኒያም፣ የይዞታ 
ማስከበርና በዚያም ምክንያት ስቴድየሙ ሊገነባበት 
ከታቀደው ቦሌ ክፍለ ከተማ ወደ አቃቂ ቃሊቲ ክፍለ 
ከተማ እንዲዞር ምክንያት እንደነበረ አስረድተዋል። 
ከዚህ ጋር ተያይዞም ግንባታው ለአንድ ዓመት ቆሞ 
እንደነበር አስታውሰው፣ ወደ ስራ ከተገባ በኋላ 
የግንባታ ዕቃዎች የዋጋ ጭማሪ ሌላ እንቅፋት መሆኑን 
ገልፀዋል። በዚህም ኮንትራክተሩ የዋጋ ማስተካከያ 

የአቃቂ ቃሊቲ ስቴድየም ግንባታን በዚህ ዓመት ለማጠናቀቅ እየተሠራ ነው

እንዲደረግለት በተደጋጋሚ ጥያቄ አቅርቦ በወቅቱ 
ምላሽ ባለማግኘቱ ግንባታው ሊዘገይ ችሏል። ይሁን 
እንጂ የዋጋ ማሻሻያ ጥናቱ አልቆ የከተማ አስተዳደሩም 
ምላሽ ተሰጥቶት ስራው በ2013 ድጋሚ ሊጀመር 
እንደተቻለ ተናግረዋል።

እንደ አቶ ቢኒያም ገለፃ፣ ለግንባታው የተመደበው 
በጀት 514 ሚሊዮን 392ሺ 809 ብር ቢሆንም የ211 
ሚሊዮን ስራ ተሰርቶ ድጋሚ የዋጋ ማሻሻያ ማድረግ 
አስፈልጓል። በዚህም ለቀሪው ግንባታ 476 ሚሊዮን 
ብር ተጨምሮ በፊት ከተሰራው ማሻሻያ ጋር 791 
ሚሊዮን ብር በጀት ተይዞ ስራው እንዲቀጥል 
ተደርጓል። ያም ሆኖ ፕሮጀክቱን ለማጠናቀቅ  
የሚፈጀው ገንዘብ ይሄ ብቻ እንዳልሆነ የገለፁት 
አቶ ቢኒያም፣ አሁን ባለው የግንባታ መሳሪያ የዋጋ 
ጥናት እየተደረገ በመሆኑ የቀሩ ስራዎች ሲጠናቀቁ 
በአጠቃላይ በግምት ወደ 1ቢሊዮንና ከዚያ በላይ ወጪ 

ሊጠይቅ እንደሚችል አብራርተዋል። 
ስቴድየሙ 25ሺ ተመልካች የመያዝ አቅም 

እንዲኖረው ተደርጎ እየተገነባ ሲሆን፣ ግንባታው 
ሲጀመር በነበረው ዲዛይን መሰረት ተመልካች 
የመያዝ አቅሙ ከዚህ በታች ነበር። የስቴድየሙ 
ግንባታ ላይ የዲዛይን ማሻሻያ በመደረጉና ተጨማሪ 
ስራዎች በመካተታቸው የግንባታው አፈፃፀም ወደኋላ 
እንደጎተተ የገለፁት አቶ ቢኒያም፣ አሁን ላይ ግንባታው 
76 በመቶ መድረሱን ተናግረዋል። የስቴድየሙ የጣሪያ 
ስራ በአሁኑ ወቅት እየተሰራ ሲሆን የጣሪያን ስራ 
ቀደም ሲል በፋይበር ግላስ ለመስራት ነበር የታቀደው። 
ይሁን እንጂ ፋይበር ግላስ ለኢንተርናሽናል ስቴድየም 
ተመራጭ ባለመሆኑ ወደ ፖሊካጎኒክ እንደተቀየረ 
ታውቋል። የስቴድየሙ ግንባታ ደረጃውን በጠበቀ 
መልኩ ከተጠናቀቀ በኋላ የባህልና ስፖርት ሚኒስቴር 
በባለቤትነት እንደሚያስተዳድረውም ታውቋል።

የአቃቂ ቃሊቲ ዞናል ስቴድየም ግንባታ 76 በመቶ የተጠናቀቀ ሲሆን የጣሪያ ስራውም እየተከናወነ ይገኛል፣

የንግድ ምልክት እድሳት ማስታወቂያ
1. የንግድ ምልክት ባለቤት ስም፡ ራማት ቴክኖሎጂስ ኃላ/የተ/የግ/ማህበር
አድራሻ፡ ወረዳ 3 የቤት ቁጥር አዲስ/417, ቦሌ, አዲስ አበባ/ኢትዮጵያ
2. የማመልከቻ ቁጥር፡ LTM/3354/2015
3. የጥበቃ ጊዜው፡ ከ 16/02/2015 እስከ 16/02/2022
4. የንግድ ምልክት፡

5. ባለቤቱ የንግድ ምልክቱን የሚጠቀምበት በ 01/04/2008 ዓ.ም በ LXXV-NO.091 በወጣው 
ማስታወቂያ ላይ ለተዘረዘሩት ዕቃዎችና አገልግሎቶች ነው ::
6. ይህ የንግድ ምልክት የታደሰ በመሆኑም ማንኛውም ሰው ካለባለቤቱ ፍቃድ ውጭ በዚህ የንግድ
ምልክት ከተጠቀመ በኢትዮጵያ ሕግ ይጠየቃል፡፡

የኢትዮጵያ አእምሯዊ ንብረት ባለስልጣን

የጠፋ የሙያ ምዝገባና ፈቃድ ሰርተፊኬት  ማስታወቂያ
ማርታ ተስፋዬ በቀለ የሙያ ደረጃ በሲኒየር ነርስ ፕሮፌሽናል የሙያ ምዝገባ ቁጥር SNP=3011/2010 RPL=01 
በአዲስ አበባ የምግብ፣የመድኃኒትና ጤና ክብካቤ አስተዳደርና ቁጥጥር ባለስልጣን የተመዘገበ የሙያ ፈቃድ 
ሰርተፊኬት ጠፋብኝ ብለው በ28/3/2015 ዓ.ም ከፖሊስ በተጻፈ ማስረጃ አመልክተዋል፡፡
ስለሆነም የተጠቀሰውን የሙያ ፈቃድ ሰርተፊኬት ወድቆ ያገኘ ወይንም በእዳ ይዤዋለሁ የሚል በአንድ ወር ጊዜ 
ካላመለከተ ተለዋጭ የሙያ ፈቃድ ሰርተፊኬት የሚሰጥ መሆኑን እናስታውቃለን፡፡

በአዲስ አበባ ከተማ አስተዳደር የምግብ፣ የመድኃኒትና የጤና ክብካቤ 
አስተዳደርና ቁጥጥር ባለስልጣን

ማስታወቂያ
አመልካች ዘርአዳዊት አድሐና ደርሶ በ 2013 G.C ከአዲስ አበባ ዩኒቨርሲቲ በ Philology ዘርፍ 
ተመርቄ የተቀበልኩት የመጀመሪያ ዲግሪ ጠፍቶብኛልና ምትክ ይሰጠኝ ብለዋል፡፡
ይህንን ሰነድ በሆነ አጋጣሚ በእጁ ያስገባ ሰው ካለ ማስታወቂያው በጋዜጣ በወጣ በአንድ ወር 
ጊዜ ውስጥ አዲስ አበባ ዩኒቨርሲቲ ሬጅስትራር ጽ/ቤት ይቅረብ፡፡ ካልሆነ ግን ምትክ የትምህርት 
ማስረጃ ለአመልካቹ የሚሰጥ መሆኑን ይገልጻል፡፡

የአዲስ አበባ ዩኒቨርሲቲ ሬጅስትራር ጽ/ቤት

